
Монгол Улсын Их Хурлын 2001 оны намрын  чуулганы 10 дугаар  сарын 19-ний өдрийн  хуралдааныг  10 цаг 02 минутад  Улсын Их Хурлын дэд дарга  Ж.Бямбадорж нээж гишүүдийн ирц, хэлэлцэх асуудлын дарааллыг танилцуулав.


Хуралдаанд ирвэл зохих 75 гишүүнээс  63 гишүүн ирж, 82.9  хувийн ирцтэй байв.

Өвчтэй: Р.Гаваа, С.Төмөр, Ц.Шаравдорж

Чөлөөтэй: Н.Содномдорж, Ё.Баярсайхан, Н.Ганбямба, О.Сүрэн,  Н.Тогтох, Л.Гүндалай, С.Оюун

Нэг. Монгол Улсын Их Хурлын даргыг сонгох тухай 


Хуралдаанд Монгол Улсын Ерөнхийлөгч Н.Багабанди,    Монгол Улсын Ерөнхий сайд Н.Энхбаяр болон Засгийн газрын гишүүд, гадаадын дипломат төлөөлөгчийн газрын ажилтнууд, хэвлэл мэдээллийнхэн, УИХ-ын Тамгын газрын Ерөнхий нарийн бичгийн дарга Д.Батбаатар, Нэгдүгээр нарийн бичгийн дарга Ж.Нарантуяа,  Нарийн бичгийн дарга П.Бямбацэрэн нар оролцов. 

Монгол Улсын  Их Хурлын тухай хуулийн 26 дугаар зүйлийн 1-д заасны дагуу МАХН-ын  дарга, Улсын Их Хурлын  гишүүн, Монгол Улсын Ерөнхий сайд Намбарын Энхбаяр  Улсын Их Хурлын даргаар Улсын Их Хурал дахь Олонхийн бүлгийн дарга, Улсын Их Хурлын гишүүн  С.Төмөр-Очирыг сонгуулахаар санал оруулж, дэмжиж өгөхийг хүсэв. 
Үндсэн хуулийн 24 дүгээр зүйлийн 1, Улсын Их Хурлын  чуулганы хуралдааны дэгийн  4-ийн 2-т заасны дагуу  Улсын Их Хурлын даргад нэр дэвшигчийн талаархи санал хураалтыг илээр явуулав.

Ж.Бямбадорж: Нэр дэвшигч С.Төмөр-Очирыг УИХ-ын даргаар сонгоё гэсэн саналыг дэмжье.

Зөвшөөрсөн –65

Татгалзсан-0





Бүгд 65










Улсын Их Хурлын гишүүн С.Төмөр-Очирыг 100 хувийн саналаар Улсын Их Хурлын даргаар сонголоо.

Ж.Бямбадорж: Улсын Их Хурлын тогтоолын төслийг баталъя. 

Зөвшөөрсөн- 65

Татгалзсан- 0

Бүгд 65




100 хувийн саналаар батлагдлаа.

Ж.Бямбадорж: Улсын Их Хурлын гишүүдийн итгэлийг хүлээж, Улсын Их Хурлын даргаар сонгогдсон  Төмөр-Очир гишүүндээ Улсын Их Хурлын гишүүдийн өмнөөс баяр хүргэж, цаашдын төр, түмнийхээ төлөө зүтгэх үйлсдээ улам их амжилт гаргахыг хүсэн ерөөв. /Алга ташив/

Дараа нь Улсын Их Хурлын дарга Төмөр-Очирыг Улсын Их Хурлын даргын суудалд урив.

Шинээр сонгогдсон  Улсын Их Хурлын дарга С.Төмөр-Очир Монгол Улсын Ерөнхийлөгч, Ерөнхий сайд болон Улсын Их Хурлын гишүүдэд хүндэтгэл үзүүлсний дараа Улсын Их Хурлын  даргын суудалд суув.

Улсын Их Хурлын Тамгын газрын Ерөнхий нарийн бичгийн дарга Д.Батбаатар Улсын Их Хурлын тамгыг УИХ-ын дэд дарга Ж.Бямбадоржид хүргэж өгсний дараа Улсын Их Хурлын дэд дарга Ж.Бямбадорж Улсын Их Хурлын даргаар сонгогдсон  С.Төмөр-Очирт  Улсын Их Хурлын тамгыг хадгийн хамт ёслол төгөлдөр гардуулав.

Улсын Их Хурлын дарга  С.Төмөр-Очир Монгол Улсын Ерөнхийлөгч, Ерөнхий сайд, УИХ-ын гишүүдэд хандаж  үг хэлэв. 


Улсын Их Хурлын дэд дарга Ж.Бямбадорж Улсын Их Хурлын дарга сонгогдсонтой холбогдуулан  Төрийн ёслолын арга хэмжээ  явагдах тул Улсын Их Хурлын чуулганы хуралдаан 15.00 цаг хүртэл түр завсарлах болсныг мэдэгдэв. 

Үдээс өмнөх хуралдаан 10 цаг 20 минутад завсарлав. 

Оройн хуралдаан 15 цаг 06 минутад эхлэв.    

Хуралдааныг Улсын Их Хурлын дарга С.Төмөр-Очир нээж, гишүүдийн ирц, хэлэлцэх асуудлыг  танилцуулав.

Хуралдаанд ирвэл зохих 75 гишүүнээс  57 гишүүн ирж, 75.0  хувийн ирцтэй байв.

Өвчтэй: Р.Гаваа, С.Төмөр, Ц.Шаравдорж, Б.Эрдэнэбат, Г.Төртогтох, Д.Базарсад, М.Зэнээ

Чөлөөтэй: Н.Содномдорж, Э.Гомбожав,  Л.Одончимэд, С.Дулам, Ё.Баярсайхан,  Д.Дэмбэрэлцэрэн, Д.Мөрөн, Н.Ганбямба, О.Сүрэн,  Н.Тогтох, Н.Энхбаяр

Нэг. Монгол Улсын Үндсэн хуулийн 10 жилийн ойг тэмдэглэн өнгөрүүлэх тухай Улсын Их Хурлын тогтоолын төсөл /хэлэлцэх эсэх/.

Уг төслийн талаархи төсөл санаачлагчийн илтгэлийг  Улсын Их Хурлын гишүүн Ц.Өөлд танилцуулав. 

Танилцуулгатай холбогдуулан асуулт асуух гишүүд байсангүй.

Уг асуудлын талаархи Хууль зүйн байнгын хорооны дүгнэлтийг Улсын Их Хурлын гишүүн Б.Баттулга, Төрийн байгуулалтын байнгын хорооны дүгнэлтийг Улсын Их Хурлын гишүүн   Р.Сандалхан нар уншиж танилцуулав. 

С.Төмөр-Очир: Тогтоолын төслийг хэлэлцэх нь зүйтэй гэсэн саналыг дэмжье.

Зөвшөөрсөн- 42

Татгалзсан- 5



Бүгд 47




        89.4 хувийн саналаар дэмжигдлээ.

С.Төмөр-Очир: Байнгын хорооноос оруулж ирсэн саналын дагуу Үндсэн хуулийн цэцийн дарга Н.Жанцан, Радио, телевизийн Хэрэг эрхлэх газрын дарга Б.Ганболд нарыг Монгол Улсын Үндсэн хуулийн 10 жилийн ойг тэмдэглэн өнгөрүүлэх комиссын бүрэлдэхүүнд  нэмж оруулах саналыг дэмжье..

Зөвшөөрсөн- 43

Татгалзсан- 11


Бүгд 54

     


     79.6 хувийн саналаар дэмжигдлээ.

С.Төмөр-Очир: Улсын Их Хурлын гишүүн П.Жасрайн гаргасан тогтоолын төсөлд Монгол Улсын Үндсэн хуулийн 10 жилийн ойг тэмдэглэн өнгөрүүлэхтэй холбогдон гарах зардлыг Засгийн газрын нөөц хөрөнгөөс  гаргахыг Засгийн газар Энхбаярт даалгасугай гэсэн 4 дэх заалтыг нэмж тусгая гэсэн саналыг дэмжье. 

Зөвшөөрсөн- 44

Татгалзсан –10

Бүгд 54




     81.5 хувийн саналаар дэмжигдлээ.

С.Төмөр-Очир: Тогтоолын төслийг  хэлэлцэх нь зүйтэй гэсэн саналыг дэмжье.

Зөвшөөрсөн- 50

Татгалзсан 5

Бүгд 55 



    90.9 хувийн саналаар дэмжигдлээ.

С.Төмөр-Очир:  Тогтоолын төслийг анхны хэлэлцүүлгээр нь батлах горимын саналыг дэмжье.

Зөвшөөрсөн 47

Татгалзсан 8

Бүгд 55





85.5 хувийн  саналаар Улсын Их Хурлын тогтоол батлагдлаа. 

Уг асуудлыг 15 цаг 17 минутад хэлэлцэж дуусав.

Хоёр. Монгол Улсын эдийн засаг, нийгмийг 2002 онд хөгжүүлэх Үндсэн чиглэлийг батлах тухай Улсын Их Хурлын тогтоолын  төсөл

Хэлэлцэж буй асуудлаар ажлын хэсэг Гадаад харилцааны сайд Л.Эрдэнэчулуун,  Үйлдвэр, худалдааны сайд Ч.Ганзориг,  Дэд бүтцийн яамны дэд сайд У.Уламбаяр, Батлан хамгаалахын яамны дэд сайд Ц.Тогоо,  Боловсрол, соёл, шинжлэх ухааны дэд сайд Б.Эрдэнэсүрэн, Байгаль орчны сайд У.Барсболд, Нийгмийн хамгаалал, хөдөлмөрийн сайд  Ш.Батбаяр, Хүнс, хөдөө аж ахуйн сайд Д.Насанжаргал,  Санхүү, эдийн засгийн дэд сайд Л.Энхтайван,  мөн яамны Төрийн нарийн бичгийн дарга Н.Түмэндэмбэрэл, Газрын дарга Ж.Жаргалсайхан,  УИХ-ын Тамгын газрын зөвлөх Г.Цэрэндулам нар  оролцов.

Уг асуудлын талаархи төсөл санаачлагчийн илтгэлийг Санхүү, эдийн засгийн сайд Ч.Улаан  танилцуулав.

Төсөл санаачлагчийн илтгэлтэй холбогдуулан Улсын Их Хурлын гишүүн П.Жасрай, М.Далайхүү, Ц.Өөлд, Р.Сандалхан, Ц.Шийрэвдамба нар асуулт асууж, ажлын хэсгээс Ч.Улаан, Ч.Ганзориг,  У.Уламбаяр,  Б.Эрдэнэсүрэн,  Д.Насанжаргал, С.Чинзориг,  П.Нямдаваа нар хариулж, нэмэлт тайлбар өгөв. 

Хуралдаан 16.30-16.50 цагт завсарлав.

Асуулт, хариулт үргэлжилж, Улсын Их Хурлын гишүүн С.Оюун, Ч.Раднаа, Р.Цогтбаатар, Ч.Авдай, Ц.Дамиран, Ц.Оюунбаатар нарын асуусан асуултанд  ажлын хэсгээс Ч.Улаан, Ч.Ганзориг,  У.Уламбаяр,  Б.Эрдэнэсүрэн,  Д.Насанжаргал, С.Чинзориг,  П.Нямдаваа нар хариулж, нэмэлт тайлбар өгөв. 

Улсын Их Хурлын гишүүн Д.Оюунхорол асуулт, хариултаа таслаад Үндсэн чиглэлийг Байнгын хороод дээрээ ярилцах горимын санал гаргав.

С.Төмөр-Очир: Д.Оюунхорол гишүүний гаргасан горимын саналыг дэмжье.

 Зөвшөөрсөн 43

Татгалзсан З 

Бүгд 46                        93.5 хувийн саналаар горимын санал дэмжигдлээ.

Монгол Улсын эдийн засаг, нийгмийг  2002 онд  хөгжүүлэх Үндсэн чиглэлийг батлах тухай Улсын Их Хурлын тогтоолын төслийн талаархи Эдийн засгийн байнгын хорооны дүгнэлтийг Улсын Их Хурлын гишүүн Т.Очирхүү танилцуулав.

С.Төмөр-Очир: Монгол Улсын эдийн засаг, нийгмийг 2002 онд хөгжүүлэх Үндсэн чиглэлийг батлах тухай Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжье.

Зөвшөөрсөн- 42

Татгалзсан 4

Бүгд  43         


91.3 хувийн саналаар дэмжигдлээ. 

Монгол Улсын эдийн засаг, нийгмийг 2002 онд хөгжүүлэх Үндсэн чиглэлийг батлах тухай тогтоолын төслийг анхны хэлэлцүүлэгт бэлтгүүлэхээр Байнгын хороодод шилжүүлэв.

Улсын Их Хурлын дарга С.Төмөр-Очир  Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай, Түгээмэл тархацтай ашигт малтмалыг ашигласны төлбөрөөс чөлөөлөх тухай, Монгол Улсын 2000 оны төвлөрсөн төсвийг батлах тухай, Нэмэгдсэн өртгийн албан  татвараас чөлөөлөх тухай, Гаалийн албан татвараас  чөлөөлөх тухай, Зарим төрлийн үйлчилгээ, бараанд  тэмдэгтийн хураамжийн тухай хууль тухай гаалийн тарифын тухай хуулийн зарим заалтыг хамааруулахгүй байх тухай хууль болон 2000 оны улсын төвлөрсөн төсвийн гүйцэтгэлийн мөрөөр авах зарим  арга хэмжээний тухай, Монгол Улсын Үндсэн хуулийн 10 жилийн ойг тэмдэглэх тухай тогтоолын эцсийн найруулгыг тус тус уншиж танилцуулав.

 Эцсийн найруулгатай холбогдуулан Улсын Их Хурлын гишүүн Б.Шаравсамбуу, Ж.Бямбадорж, Ш.Бадам нар санал хэлж, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа тайлбар хийв.

Улсын Их Хурлын гишүүд дээрх хууль, Улсын Их Хурлын тогтоолын эцсийн найруулгыг сонсов. 

   12.00 цагт   Сонгинохайрхан дүүргийн Баянхошууны 7, 8, 9, 10, 11, 21 дүгээр хорооны иргэд сонгогчид,  16 цаг 10 минутад  Үндэсний архивын газрын ажилтнууд Улсын Их Хурлын нэгдсэн хуралдааны үйл ажиллагаатай танилцав.  /Нэрсийг хавсаргав/. 

Энэ өдрийн хуралдаан 18 цаг 16 минутад өндөрлөв.


ТАНИЛЦСАН:  ТАМГЫН ГАЗРЫН

           ЕРӨНХИЙ НАРИЙН БИЧГИЙН

           ДАРГА





Д.БАТБААТАР 


ГАР ТЭМДЭГЛЭЛ ХӨТӨЛСӨН: 


Д.ЦЭНДСҮРЭН

Кассет 396

10.05-10.20


Ж.Бямбадорж: Улсын Их Хурлын эрхэм гишүүдийн энэ өглөөний амгаланг эрье. 


 Улсын Их Хурлын  ирвэл зохих 75 гишүүнээс 63 гишүүн ирж, ирц 82.9 хувьтай байна. Улсын Их Хурлын гишүүн Н.Ганбямба, О.Сүрэн, Ё.Баярсайхан, Д.Содномдорж нар гадаадад томилолттой байна. Р.Гаваа, Ц.Шаравдорж нар өвчтэй байна.  Одоогийн байдлаар Л.Гүндалай, Р.Содхүү, С.Төмөр гишүүд ирээгүй байна.  Н.Тогтох гишүүн чөлөөтэй байгаа.


Улсын Их Хурлын чуулганы 10 дугаар сарын 19-ний өдрийн нэгдсэн хуралдаан нээснийг мэдэгдье. 


Өнөөдрийн хуралдаанаар дараахь асуудлыг хэлэлцэхээр төлөвлөж байна. 

Монгол Улсын Их Хурлын даргыг сонгох тухай, Монгол Улсын Үндсэн хуулийн 10 жилийн ойг тэмдэглэх тухай Улсын Их Хурлын тогтоолын төсөл хэлэлцэх эсэх. Монгол Улсын эдийн засаг, нийгмийг  2002  онд хөгжүүлэх Үндсэн чиглэл батлах тухай Улсын Их Хурлын  тогтоолын төсөл, Монгол Улс, АНУ-ын хооронд консулын конвенцийг соёрхон батлах тухай хуулийн төсөл, Монгол Улсын Засгийн газар, Балбын Вант Улсын Цог Жавхлант Вангийн  Засгийн газрын хоорондын хоёр талын хамтын ажиллагааны ерөнхий хэлэлцээрийг соёрхон батлах тухай хуулийн төсөл. Монгол Улс БНСВУ-ын хооронд байгуулсан найрсаг харилцаа, хамтын ажиллагааны тухай  гэрээг соёрхон батлах тухай хуулийн төсөл. Улсын Их Хурлын 59 дүгээр тогтоолд өөрчлөлт оруулах тухай Улсын Их Хурлын тогтоолын төсөл, хэлэлцэх эсэх. Журам батлах тухай Улсын Их Хурлын  тогтоолын төсөл,  Төрийн болон Орон нутгийн өмчийн тооллогын нэгдсэн дүн, Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн зарим өмчийг төрийн мэдэлд хүлээн авах тухай  Улсын Их Хурлын тогтоолын төсөл. Иргэний хуулийн төсөл хэлэлцэх эсэх, Бусад асуудал гэсэн ийм  асуудлуудыг хэлэлцэнэ.


Ингээд эхний асуудалдаа оръё. 

Улсын Их Хурлын даргыг сонгох тухай асуудлыг хэлэлцье.


Монгол Улсын  Их Хурлын тухай хуулийн 26 дугаар зүйлийн 1-д заасны дагуу Улсын Их Хуралд  олонхийн суудал авсан  нам буюу эвсэл  Улсын Их Хурлын даргын сонгуульд эхэлж нэр дэвшүүлэх эрхтэй. Иймд МАХН-ын  дарга, Улсын Их Хурлын  гишүүн Намбарын Энхбаярыг  Улсын Их Хурлын даргад нэр дэвшүүлэхийг урьж байна.


Н.Энхбаяр: 
Монгол Улсын Ерөнхийлөгч өө,  

Улсын Их Хурлын дэд  дарга, 

Улсын Их Хурлын  гишүүд ээ

 Улсын Их Хурлын даргаар  ажиллаж байсан Энэбиш дарга маань саяхан таалал төгссөн.  Бидэнд  үнэхээр нөхөж баршгүй гарз хохирол учирсан. Гэхдээ төрийн ажил үргэлжлэх ёстой. Бид Энэбиш даргынхаа бидэнтэй хамт  та бидний хамт хийх ёстой байсан тэр үйл хэргийг нь үргэлжлүүлэх хэрэгтэй. Мөн Монгол Улсын төрийн  бүх байгууллагууд тасралтгүй үйл ажиллагаагаа явуулах ёстой. 

Гадаад орчин маань нэлээн ээдрээтэй болж байгаа. Тийм учраас Монгол Улсын үндэсний эрх ашгийг хамгаалах, үндэсний эрх ашигтай холбогдолтой асуудлыг хэлэлцэж, тодорхой зөвлөмж чиглэл гаргах ёстой, Үндэсний аюулгүй байдлын зөвлөл бүрэн бүрэлдэхүүнээрээ бүрэлдэж үйл ажиллагаагаа хэвийн болгож  явуулах ёстой.  Улсын Их Хурал, Засгийн газар 2002, 2003 онд улс орны хөгжилд  шаардагдах ёстой томоохон асуудлуудыг шийдвэрлэх он жилүүд болох ёстой.  Монгол Улсад өнөөдөр хөгжлийг бий болгох ёстой, өсөлтийг бий болгох ёстой гэсэн ийм тулгамдсан зорилтууд тулгарч байгаа юм. Энэ бүхнийг МАХН нухацтай судалж, Улсын Их Хурлын даргад нэр дэвшүүлэх асуудлыг тал бүрээс нь ярилцаж,   туршлагатай Засгийн газарт, Улсын Их Хуралд ажиллаж байсан, хамт олныхоо дунд болон сонгогчдынхоо дунд нэр хүндтэй,  цаашдаа  Улсын Их Хурал, Засгийн газрын  үйл ажиллагааг зохицуулах чадвар сайтай, шударга ийм хүнийг дэвшүүлэх нь зүйтэй гэж хандсан юм. 

Ингээд энэ ажлыг хийх  чадвартай боловсон хүчин манай намд олон байгаа.  Энэ дундаас судалж байгаад МАХН-ын  Улсын Их Хурал дахь Олонхийн бүлгийн дарга, Улсын Их Хурлын гишүүн  С.Төмөр-Очирыг Улсын Их Хурлын даргад  сонгуулахаар нэр дэвшүүлж байна. 

С.Төмөр-Очир гишүүн 1950 онд  Архангай аймгийн  Өндөр-Улаан суманд төрсөн.  Ам бүл 4.  Эхнэр, хоёр хүүхдийн хамт амьдардаг. 1974 онд Монгол Улсын Их сургуулийн математикийн анги төгссөн, мөн МУИС-ийн аспирантурыг төгссөн, математикч, философийн ухааны дэд эрдэмтэн, профессор цолтой, МАХН-ын гишүүн. Улсын Багшийн дээд сургууль, МУИС-д багшаар ажиллаж байсан, мөн МУИС-д тэнхмийн эрхлэгч, хичээл ангийн эрхлэгч, МУИС-ийн  проректор зэрэг ажлыг хавсарч гүйцэтгэж байсан.

1995-96 онд Шинжлэх ухаан, боловсролын сайдаар ажиллаж байсан, 1996 оноос одоог хүртэл Улсын Их Хурлын гишүүнээр сонгогдон ажиллаж байгаа. 1992 онд Хөдөлмөрийн хүндэт медалиар, 1993 онд Ардын боловсролын тэргүүний ажилтан, 1995 онд Шинжлэх ухааны тэргүүний ажилтан цол тэмдгээр, 2001 онд Алтан гадас одонгоор шагнуулсан. Социологийн судалгаа боловсролын сэдвээр 100 гаруй  эрдэм шинжилгээний өгүүлэл,  5 сурах бичиг зохиож хэвлүүлсэн. З аспирантын эрдмийн ажлыг удирдан, эрдмийн зэрэг хамгаалуулсан.  

С.Төмөр-Очир гишүүн Засгийн газрын болон Улсын Их Хурлын гишүүнээр ажиллах хугацаандаа Боловсрол, шинжлэх ухааны системийг шинэчлэн боловсронгуй болгох хууль тогтоомжийг Улсын Их Хурлаар батлахад Ажлын хэсгийн ахлагчаар ажиллаж, энэ салбарыг зах зээлд шилжүүлэх эхийг тавилцсан хүний нэг юм.

Тэрээр улс төр, боловсрол,  хууль зүйн өргөн мэдлэгтэй, туршлагатай парламентч, манай нэрт сурган хүмүүжүүлэгч, эрдэмтдийн нэг мөн. Сургалт, шинжлэх ухааны онол, практикийн салбарт  ихээхэн туршлага хуримтлуулж, төрийн дээд байгууллагад  үр бүтээлтэй  ажиллаж байгаа  нэрт эрдэмтэн, сурган хүмүүжүүлэгч  Төмөр-Очир бол төрийн найдвартай түшээ болохоо сонгогч түмэндээ харуулсан.  Улсын Их Хурлын даргаар  та бүхний итгэлийг авч ажиллаж чадах ийм боловсон хүчин гэж манай нам үзэж байгаа юм.

Ийм учир Улсын Их Хурлын гишүүн Төмөр-Очирыг Улсын Их Хурлын  даргаар сонгуулахаар санал оруулж байгааг минь хүлээн авч, дэмжсэн шийдвэр гаргаж өгөхийг хүсч байна.

Анхаарал тавьсанд баярлалаа.

Ж.Бямбадорж:  МАХН-ын дарга, Улсын Их Хурлын гишүүн Энхбаяр танд баярлалаа.

Үндсэн хуулийн 24 дүгээр зүйлийн 1, Улсын Их Хурлын  чуулганы хуралдааны дэгийн  4-ийн 2-т заасны дагуу  Улсын Их Хурлын даргад нэр дэвшигчийн талаар ил санал хураалт явуулж,  дүнг гаргах ёстой. Ингээд  нэр дэвшигч Төмөр-Очирыг Улсын Их Хурлын даргаар сонгоё гэсэн санал хураалт явуулах гэж байна.

Улсын Их Хурлын даргаар  С.Төмөр-Очирыг сонгоё гэсэн Улсын Их Хурлын гишүүд гараа өргөнө үү? 

Баярлалаа.  Татгалзаж байгаа гишүүн гараа өргөнө үү? Алга байна.

Санал хураалт явагдаж, Улсын Их Хурлын гишүүдийн 100 хувийн саналаар  Төмөр-Очир даргыг Улсын Их Хурлын даргаар сонголоо.

Одоо  Улсын Их Хурлын тогтоолын төслийг хэлэлцүүлж баталъя. 

 Монгол Улсын Их Хурлын тогтоол. 2001 оны 1О дугаар сарын 19-ний өдөр, Дугаар, Улаанбаатар хот

Улсын Их Хурлын даргыг сонгох тухай

Монгол Улсын  Үндсэн хуулийн 24 дүгээр зүйлийн 1 дэх хэсэг. Монгол Улсын Их Хурлын тухай  хуулийн 26 дугаар зүйлийн 1 дэх хэсгийг үндэслэн Монгол Улсын Их Хурлаас ТОГТООХ нь:

Монгол Улсын Их Хурлын даргаар  Улсын Их Хурлын гишүүн Санжбэгзийн Төмөр-Очирыг сонгосугай.

Улсын Их Хурлын дэд дарга гэсэн ийм тогтоолын төсөл байна.

Тогтоолын төслийг баталъя гэсэн санал хураалтыг гар өргөөд баталъя, тогтоолоо баталъя.

Баярлалаа. Татгалзаж байгаа гишүүн байна уу? Алга байна.

100 хувийн саналаар  тогтоолын төсөл батлагдлаа.

Улсын Их Хурлын гишүүдийн итгэлийг хүлээж, Улсын Их Хурлын даргаар сонгогдсон  Төмөр-Очир гишүүндээ Улсын Их Хурлын гишүүдийн өмнөөс баяр хүргэж, цаашдын төр, түмнийхээ төлөө зүтгэх үйлсдээ улам их амжилт гаргахыг хүсэн ерөөе. /Алга ташив/

Улсын Их Хурлын дарга Төмөр-Очир Таныг Улсын Их Хурлын даргын суудалд урьж байна.

Ж.Бямбадорж: Монгол Улсын   Их Хурлын дарга Төмөр-Очир та бүхэнд хандаж үг хэлнэ. Таныг индэрт урьж байна.

С.Төмөр-Очир: Эрхэм хүндэт Ерөнхийлөгч өө

                           Эрхэм хүндэт Ерөнхий сайд аа

                           Улсын Их Хурлын дэд дарга аа

   Улсын Их Хурлын эрхэм гишүүд ээ

   Эрхэмсэг хатагтай, ноёд оо

Монгол Улсын Их Хурлын даргын  хүндтэй бөгөөд хариуцлагатай төрийн өндөр албан тушаалд намайг ажиллуулахаар нэрийг минь дэвшүүлсэн МАХН-ын дарга, МАХН-ын удирдах зөвлөл, МАХН-ын бага хурлын гишүүд, итгэл хүлээлгэн сонгосон Улсын Их Хурлын гишүүддээ талархаж байгаагаа  илэрхийлье.

Монголын төрийн нэрт зүтгэлтэн талийгаач даргынхаа ажлыг  хүлээн авч гүйцэтгэнэ гэдэг бол  миний хувьд хүнд хариуцлагатай ажил боловч та бид хамтарч Монгол Улсын Үндсэн хуулиар олгогдсон бүрэн эрхийнхээ  дагуу хууль тогтоох, төрийн бодлого тодорхойлох, хууль сурталчлах, биелэлтэд нь хяналт тавих талаар өмнөхөөсөө илүү өргөн далайцтай, эрч хүчтэй зоримог ажиллана гэдэгт итгэл төгс байна.

Би Улсын Их Хурлын даргын хувьд Монгол Улсын Ерөнхийлөгч, Монгол Улсын  Ерөнхий сайдтай  зөвшилцөн  гар сэтгэл нийлж, Монгол Улсынхаа тусгаар тогтнол, аюулгүй байдал, хөгжил цэцэглэлт, ард түмнийхээ сайн сайхны төлөө бүхий л эрдэм мэдлэг, хүч бололцоогоо дайчлан ажиллана.

Улсын Их Хурлын 2000 оны сонгуульд оролцсон, МАХН-ын Сонгуулийн мөрийн хөтөлбөр,  Монгол Улсын Засгийн газрын үйл ажиллагааны  мөрийн  хөтөлбөрийг биелүүлэх, эрх зүйн таатай орчин бүрдүүлэх, Улсын Их Хурал, Засгийн газрын үйл ажиллагааг харилцан уялдуулж, хууль эрхийн хүрээнд Засгийн газраас явуулж байгаа үйл ажиллагааг дэмжихийн зэрэгцээ, хяналт тавьж ажиллах болно. Би  Парламентын үйл ажиллагааг улам нээлттэй, илүү ил тод байлгах, асуудлыг хэлэлцэн шийдвэрлэхдээ  нийгмийн янз бүрийн санаа бодлыг илэрхийлсэн, амьд бүтээлч, хэлэлцүүлэг өрнүүлэн, цөөнхийн дуу хоолойг хүндэтгэн сонсож, өөрийн биеэр болон Улсын Их Хурлын гишүүдээрээ дамжуулан сонгогчдынхоо санал хүсэлтэд   онцгойлон анхаарч, төрийн бодлого, удирдлагынхаа залгамж халааг хадгалан ажиллана.

Улс орноо шинэ зуунд цэцэглүүлэн хөгжүүлж, ардчилал шударга ёсыг бэхжүүлж, нийгэм, эдийн засгийн байдлаа улам дээшлүүлэхийн тулд чин шударгаар  ажиллахаа  илэрхийлж байна.

Та бидний үйлс өөдрөг, төр маань түвшин, түмэн олон маань амгалан байх болтугай.

Баярлалаа. /Алга ташив/

Ж.Бямбадорж: Улсын Их Хурлын дарга Төмөр-Очир Танд баярлалаа.

Одоо Улсын Их Хурлын дарга сонгогдсонтой холбогдуулсан  Төрийн ёслолын арга хэмжээ байгаа учраас Улсын Их Хурлын чуулганыг өнөөдрийн 15.00 цаг хүртэл завсарлуулъя.

Завсарлав.  /Кассет дуусав/

Кассет- 399

15.06-15.36

Үдээс хойших хуралдаан 

С.Төмөр-Очир:  Улсын Их Хурлын гишүүдийн өдрийн амгаланг айлтгая.  Ирц 40 гишүүн ирж, 52.6 хувийн ирцтэй байна. Хуралдаанаа үргэлжлүүлье. Гадаадад 4 гишүүн ажиллаж байна, Содномдорж, Ганбямба, Сүрэн, Баярсайхан.  Өвчтэй 4 гишүүн байна.  Гаваа, Шаравдорж,  Төртогтох, Базарсад. Чөлөөтэй 1 гишүүн байна. Н.Тогтох.

Ингээд хуралдаанаа үргэлжлүүлье. 

Монгол Улсын Үндсэн хуулийн  10 жилийн ойг тэмдэглэх тухай Улсын Их хурлын тогтоолын төслийг хэлэлцье.

Тогтоолын төслийн талаархи хууль санаачлагчийн илтгэлийг сонсож эхэлье. Илтгэлийг Улсын Их Хурлын гишүүн Өөлд танилцуулна. Өөлд гишүүнийг индэрт урьж байна.

Ц.Өөлд:  Улсын Их Хурлын эрхэм даргаа, 



   Улсын Их Хурлын эрхэм гишүүд ээ

Монгол Улсын Үндсэн хуулийн 26 дугаар зүйлийн 1 дэх хэсэгт заасан бүрэн эрхийнхээ дагуу Улсын Их Хурлын гишүүн би  Монгол Улсын Үндсэн хуулийн 10 жилийн ойг  тэмдэглэн өнгөрүүлэх тухай Улсын Их Хурлын тогтоолын төслийг санаачлан Улсын Их Хуралд өргөн мэдүүлж байна.

Энэхүү санаачилсан тогтоолын төслийг хэлэлцэн шийдвэрлэж өгөхийг Та бүгдээс хүсье. 

Анхаарал тавьсанд баярлала.

С.Төмөр-Очир:  Өөлд гишүүнд баярлалаа. Одоо  илтгэлтэй холбогдуулж асуулт асуух Улсын Их Хурлын гишүүд байвал нэрээ ирүүлнэ үү? 

Асуулт асуух гишүүн алга байна.

Одоо  дээрх тогтоолын төслийн талаарх Хууль зүйн байнгын хорооны дүгнэлтийг сонсоё. Хууль зүйн байнгын хорооны дүгнэлтийг Улсын Их Хурлын гишүүн Б.Баттулга гишүүн танилцуулга. Баттулга гишүүнийг индэрт урьж байна.

Б.Баттулга:  Улсын Их Хурлын дарга, гишүүд ээ

Улсын Их Хурлын гишүүн Ц.Өөлдийн Улсын Их Хуралд өргөн мэдүүлсэн Монгол Улсын Үндсэн  хуулийн 10 жилийн ойг тэмдэглэх тухай тогтоолын төслийг Хууль зүйн байнгын хороо 2001 оны 10 дугаар  сарын 16-ны өдрийн хуралдаанаараа хэлэлцээд төслийг дэмжиж, Улсын Их Хурлын нэгдсэн хуралдаанд оруулахаар тогтлоо.


Байнгын хорооны гишүүдээс төслийн талаар  зарчмын өөр санал гаргаагүй бөгөөд төслийг анхны хэлэлцүүлгээр батлах саналыг оруулж байна.


Анхаарал тавьсанд баярлалаа.   

С.Төмөр-Очир: Баттулга гишүүнд баярлалаа.

Дараа нь Төрийн байгуулалтын байнгын хорооны дүгнэлтийг Улсын Их Хурлын гишүүн Р.Сандалхан танилцуулна.  Сандалхан гишүүнийг индэрт урьж байна.

Р.Сандалхан:  Улсын Их Хурлын дарга, эрхэм гишүүд ээ

Монгол Улсын  Их Хурлын гишүүн Ц.Өөлд 2001 оны 10 дугаар сарын 15-ны өдөр “Монгол Улсын Үндсэн хуулийн 10 жилийн ойг тэмдэглэн өнгөрүүлэх тухай”  Улсын Их Хурлын тогтоолын төсөл өргөн мэдүүлсэн юм.


Төрийн байгуулалтын байнгын хороо уг төслийг 2001 оны 10 дугаар сарын 17-ны өдрийн хуралдаанаараа хэлэлцээд төслийг дэмжиж, Улсын Их Хурлын нэгдсэн хуралдаанд  оруулан хэлэлцүүлэхээр тогтлоо.

Байнгын хорооны гишүүдээс төслийг хэлэлцэх явцад Үндсэн хуулийн 10 жилийн ойг тэмдэглэн өнгөрүүлэхтэй холбогдон гарах зардлын талаар тогтоолын төсөлд заалт нэмж оруулах, мөн Монгол Улсын Үндсэн хуулийн 10 жилийн ойг тэмдэглэн өнгөрүүлэх комиссын бүрэлдэхүүнд Үндсэн хуулийн цэцийн дарга Н.Жанцан, Радио, телевизийн Хэрэг эрхлэх газрын дарга Б.Ганболд нарыг   нэмж оруулах санал тус тус гаргасныг Байнгын хороо дэмжсэн болно.

Улсын Их Хурлын эрхэм гишүүд ээ

“Монгол Улсын Үндсэн хуулийн 10 жилийн ойг тэмдэглэн өнгөрүүлэх тухай” Улсын Их Хурлын тогтоолын төслийн талаар тус Байнгын хорооноос гаргасан дүгнэлтийг Улсын Их Хурлын нэгдсэн хуралдаанаар хэлэлцэн шийдвэрлэж өгөхийг хүсье.

Анхаарал тавьсанд баярлалаа.

С.Төмөр-Очир: Сандалхан гишүүнд баярлалаа.

Монгол Улсын Үндсэн хуулийн  10 жилийн ойг тэмдэглэх тухай Улсын Их Хурлын тогтоолын төслийг хэлэлцэх эсэх талаар санал хураалт явуулъя. 

Санал хураалтад  47 гишүүн оролцсон байна.

42 гишүүн буюу 89.4 хувь нь уг саналыг дэмжиж, 

энэ тогтоолыг гаргахаар боллоо. 

Баярлалаа.

Тийм учраас энэ тогтоолыг хэлэлцэх нь зүйтэй гэж үзлээ. Байнгын хорооноос хуулийн төсөлд зарчмын өөр санал байхгүй байгаа учраас Байнгын хорооноос хуулийг анхны хэлэлцүүлгээр батлах горимын санал гаргасан. Энэ саналыг дэмжье гэсэн  саналаар санал хураалт явуулъя.

Энд Үндсэн хуулийн 10 жилийн ойг тэмдэглэх тухай Улсын Их Хурлын тогтоолын талаар  зарчмын зөрүүтэй 2 санал ирсэн байна. Нэгдүгээр санал нь  Монгол Улсын Үндсэн хуулийн 10 жилийн ойг тэмдэглэн өнгөрүүлэх улсын комиссын бүрэлдэхүүнд Үндсэн хуулийн цэцийн дарга  Н.Жанцан, Радио, телевизийн Хэрэг эрхлэх газрын дарга  Ганболд нарыг оруулъя гэсэн санал байна. Санал гаргасан Улсын Их Хурлын гишүүн Болормаа, Сандалхан нар байна. Төрийн байгуулалтын байнгын хороо   дэмжсэн байна.

Ингээд Төрийн байгуулалтын байнгын хороо дэмжсэн саналаар санал хураалт явуулъя.

Санал  хураалтанд 54 гишүүн оролцсон байна

43 гишүүн зөвшөөрч, 79.6 хувь нь дэмжиж энэ саналыг хүлээж авч байна.

Дараа нь  Тогтоолын төсөлд Монгол Улсын Үндсэн хуулийн 10 жилийн ойг тэмдэглэн өнгөрүүлэхтэй холбогдон гарах зардлыг Засгийн газрын нөөц хөрөнгөөс  гаргахыг Засгийн газар Энхбаярт даалгасугай гэсэн 4 дэх заалтыг нэмж тусгая гэсэн санал байна.  Саналыг Улсын Их Хурлын гишүүн Жасрай гаргасан байна, Төрийн байгуулалтын байнгын хороо дэмжсэн байна.  Санал хураалт явуулъя.

Санал хураалтанд  54 гишүүн оролцож,

44 гишүүн буюу 85.5 хувь нь дэмжсэн байна.

Тийм учраас Төрийн байгуулалтын байнгын хорооны саналыг дэмжлээ.

Одоо  Байнгын хорооноос  ирүүлсэн саналыг орууллаа. Ингээд тогтоолын төслийг  хэлэлцэх нь зүйтэй гэдгээр санал хураалт явуулъя.

Санал хураалтанд 55 гишүүн  оролцсон байна

Зөвшөөрсөн 50 буюу 90.9 хувь нь зөвшөөрсөн байна. 

Ингээд 90.9 хувийн  саналаар уг тогтоолыг хэлэлцье гэсэн санал дэмжигдлээ.

Байнгын хорооноос хуулийн төсөлд зарчмын өөр санал байхгүй байгаа учраас анхны хэлэлцүүлгээр батлах горимын санал гаргасан. Энэ горимын саналыг дэмжье гэснээр санал хураалт явуулъя.

Санал хураалтанд 55 гишүүн оролцсон байна.

Зөвшөөрсөн 47 буюу 85.5 хувийн саналаар уг тогтоолыг анхны хэлэлцүүлгээр баталлаа.

Дараагийн хэлэлцэх асуудалд оръё. 

Монгол Улсын эдийн засаг, нийгмийг 2002 онд хөгжүүлэх Үндсэн чиглэлийг батлах тухай Улсын Их Хурлын тогтоолын  төслийн талаар хууль санаачлагчийн илтгэлийг сонсоё. 

Илтгэлийг Санхүү, эдийн засгийн сайд Улаан танилцуулна. Улаан сайдыг индэрт урьж байна.

Ч.Улаан:  Улсын Их Хурлын дарга эрхэм гишүүд ээ,

Өнгөрч байгаа нэг жил манай орны улс төрийн байдал тогтвортой,  эдийн засаг сэргэх үндэс тавигдсан, эдийн засаг, төсөв санхүүгийн эрүүл хөрс бүрдэж эхэлсэн жил болж байна. Монгол Улсын эдийн засаг, нийгмийг 2001 онд хөгжүүлэх үндсэн чиглэлд эдийн засгийн шинэчлэлийг гүнзгийрүүлж, үндэсний үйлдвэрлэлийг сэргээн экспортыг дэмжих, хуримтлагдсан төсвийн өр төлбөрийн дарамтыг бууруулах, төсвийн орлогын бааз суурийг өргөтгөн, татварын тогтолцоог боловсронгуй болгох, татвар оногдуулалт, хураалтыг сайжруулах, хүний хөгжлийг хангах таатай орчныг бий болгож, иргэдийн амьжиргааг дээшлүүлэх зорилгоор, цалин тэтгэвэр, төрөөс үзүүлэх  хөнгөлөлт тэтгэлгийг нэмэгдүүлэх талаар дэвшүүлсэн  зорилт  бодлогын арга хэмжээ амжилттай хэрэгжиж байна.

Эдийн засаг, бизнесийн хөгжлийг дэмжих макро эдийн засгийн таатай нөхцөл бүрдүүлэх зорилтыг төсөв мөнгөний бодлогоор дамжуулан хэрэгжүүллээ. 1999 онд дотоодын нийт бүтээгдэхүүний 12.2 хувьд хүрч байсан төсвийн нийт алдагдлыг 2000 онд 7.5 хувь болгож нэг оронтой тоонд шилжүүлсэн төдийгүй, урсгал төсөв 32 тэрбум  төгрөгийн ашигтай гарсан.  Энэ нь шинэ Засгийн газар байгуулагдмагцаа төсвийг эрүүлжүүлэх талаар авч хэрэгжүүлсэн бодлогын үр дүн байсан билээ. Авч хэрэгжүүлсэн бодлого, арга хэмжээ цэгцтэй, тууштай байсны үр дүнд энэ онд ч гэсэн төсвийн нийт алдагдалд дотоодын нийт бүтээгдэхүүний 7.3 хувиас хэтрэхээргүй, урсгал төсөв 27 орчим тэрбум төгрөгийн ашигтай байхаар байна.

Өмнө нь төсвийн алдагдлыг банкны байгууллагаас олон тэрбум  төгрөгийн зээл авч нөхөж байсныг өнгөрсөн оны 8 дугаар сараас эхлэн үндсээр нь өөрчилж, энэ зориулалтаар авсан хугацаа хэтэрсэн банкны зээлийн өрийг барагдуулах ажлыг шуурхай зохион байгуулсан юм. Үүний үр дүнд  Засгийн газрын цэвэр зээлийг 17.2 тэрбум төгрөг болтол бууруулж, 1999 оныхоос  2 дахин багасгаж чадсан юм. Энэ онд Засгийн газар Монголбанкнаас зээл аваагүй байна. Энэ нь  төсвийн алдагдал буурч, Засгийн  газрын авдаг байсан  4О гаруй тэрбум төгрөгийн зээлийн хөрөнгө, хувийн хэвшлийн аж ахуйн нэгжүүдэд очих бололцоог олгосон, энэ хэмжээгээр  бизнесийн идэвхжил бий болсон гэсэн үг юм. Энд зөвхөн банкны байгууллагаас Засгийн газрын авсан   цэвэр зээлийн талаар жишээ болгон дурьдлаа. 

Өнгөрсөн оны эцсээр цалин тэтгэвэртэй холбоотой 8.2 тэрбум төгрөгийн  өрийг барагдуулснаар энэ оны эхнээс цалин тэтгэврээ сар сард нь тавьж хэвшлээ.  Төсвийн болон төрийн байгууллагууд  хуваарьт санхүүжилтээ хугацаандаа авч байна.  Өмнөх жилүүдэд хугацаа хэтэрсэн 32 тэрбум төгрөгийн гадаад өр хуримтлагдсан байснаас 20.5 тэрбум төгрөгийн өрийг барагдуулаад байна.  Эмнэлгийн байгууллагуудад он дамжин хуримтлагдаж ирсэн 1.1 тэрбум төгрөг, төсвийн байгууллагуудын эрчим хүч, дулааны 2.7 тэрбум төгрөгийн өрийг төвлөрсөн төсвийн дэмжлэгтэйгээр барагдуулснаар эдгээр байгууллагуудын үйл ажиллагааг хэвийн явуулах нөхцөл бүрдэж байна. Энэ онд төсвийн байгууллагуудад цахилгаан, эрчим хүчний хэрэглээг өмнөх жилүүдийнхийг бодвол бодитой тооцож, зарлага санхүүжилтийг  25 орчим хувиар нэмэгдлүүлж, өр зохиомлоор үүсэх нөхцөлийг арилгах зорилго тавьж ажилласан юм. 

Өмнөх онуудаас он дамжин санхүүжүүлж чадаагүй 4.5 тэрбум төгрөгийн хөрөнгө оруулалтын өрийг төлж энэ жил төлөвлөсөн төсвийн хөрөнгө  оруулалтыг үндсэнд нь бүрэн санхүүжүүлэх, хөрөнгө оруулалтын  санхүүжилтын өргүйгээр ирэх онд шилжих бололцоо бүрдэж байна. Дээр дурьдсанчилан өр барагдуулахын зэрэгцээ Монголбанк төрийн өмчийн  арилжааны банкууд дээр байгаа банкны бүтцийн өөрчлөлтийн өрийн бичгийг  мөнгөжүүлэх зорилтыг хэрэгжүүлж ирлээ. Энэ онд Монголбанкинд байгаа өрийн бичгээс 9.8 тэрбум төгрөг, хадгаламжийн банкинд байгаа өрийн бичгээс 4.7 тэрбум  төгрөг гэх мэт  нийтдээ 18 орчим тэрбум төгрөгийн  өрийн бичгийг мөнгөжүүлж, түүнд ногдох байсан хүүгийн төлбөрөөс чөлөөлөгдөж чадсан.

Өмнөх Засгийн газраас уламжлагдан ирсэн 140-өөд тэрбум төгрөгийн өр дотоодын нийт бүтээгдэхүүний 13.4 хувьтай тэнцэж байсан бол одоо үлдээд байгаа өрийн үлдэгдэл энэ оны дотоодын нийт бүтээгдэхүүний 6 орчим хувьтай тэнцэхээр дүн гарч байна. Ингэж хуримтлагдсан өрийг хугацаа хожиж барагдуулснаар хүү торгуулийн 4О-өөд тэрбум төгрөгийн нэмэлт дарамт үүсэхээс сэргийлж чадсан гэж үзэж байна. Энэ бол төсвийг өрийн дарамтнаас ангижруулж, эдийн засаг, төсөв санхүүгийн эрүүл хөрс суурийг бий болгох талаар хийгдсэн томоохон алхам гэж үзэх учиртай. Инфляцийн түвшинг бууруулах, төгрөгийн худалдан авах чадварыг тогтвортой байлгах бодлого баримталсны үр дүнд бизнес хөгжих макро эдийн засгийн таатай орчин аажмаар бүрдэж, хөрөнгө оруулагчдын мөнгөн хөрөнгө үнэгүйдэх аюул багасч байна.

Инфляцийн түвшин 2000 оны 6 дугаар сард 17.4 хувь байсан бөгөөд оны эцэст 8.1 хувь болсон юм. Энэ оны эхний 7 сарын инфляци 11.5 хувь байгаа бөгөөд онц эцэст  8 хувиас хэтрүүлэхгүй байх зорилт тавин ажиллаж байна. Төгрөгийн ханш энэ жил үндсэндээ тогтвортой байлаа. Оны эхэнд 1 доллар 1097 төгрөгтэй тэнцэж байсан бол  2001 оны  эхний 9 сарын  эцэст 1100 төгрөг, оны эцэст 1110 төгрөгнөөс хэтрэхгүй байх гэсэн тооцоо гарч байна. Үнэ ханшийг хөөрөгддөггүй, инфляцид бага нөлөөлдөг арга болох Засгийн газрын богино хугацаат үнэт цаасыг хөрөнгийн биржээр дамжуулан арилжаалах замаар төсвийн алдагдлыг санхүүжүүлж ирсэн нь дотоод хуримтлалаараа төсвийн алдагдлаа нөхөж, гадаад өрийн дарамтыг  бууруулахад чиглэгдсэн шинэлэг алхам болсон гэж үзэж байна.

Өнгөрсөн оны сүүлчээс эхлэн нийт 51.2 тэрбум төгрөгийн богино хугацаат үнэт цаас арилжаалсан бөгөөд 38.1 тэрбум төгрөгийг графикийн дагуу эргэж төлөөд байна. Энэ нь нэг талаас хөрөнгийн биржийн санхүүгийн бэрхшээлийг арилгах, үйл ажил ажиллагааг дэмжих, санхүүгийн салбар дахь харилцан итгэлцлийг  бий болгох, нөгөө талаас банкны байгууллагаас өндөр хүүтэй зээл авах шаардлагыг бууруулж  байна. Зөвхөн оны   эхний 9 сард зээлийн хүү Засгийн газрын богино хугацаат бондын үйлчилгээний зардлын зөрүү хямдралаас төсөвт 1.5 тэрбум төгрөгийн хэмнэлт гарсан. Ийнхүү  өрийн дарамтыг бууруулж хувийн хэвшилд банкны байгууллагаас олгох зээлийг нэмэгдүүлж макро эдийн засгийн таатай орчин бий болгож, санхүүгийн салбарт  итгэлцлийг сэргээж, эдийн засгийн эрүүл хөрс орчин бүрдэж байгаа эхлэл тавигдаж байна. Үүний зэрэгцээ Засгийн газраас 2001 оныг Үндэсний үйлдвэрлэлийг сэргээх жил болгон зарлаж, татвар, мөнгө зээлийн бодлогоор дэмжих арга хэмжээ авснаар сүүлийн 5-6 жил тасралтгүй буурч байсан боловсруулах аж үйлдвэрийн  салбарт сэргэлт  эхэлж, өсөлт гарлаа. Экспортын тэргүүлэх чиглэлийн  үйлдвэрүүдийн  жагсаалтыг баталж, эдгээр үйлдвэрүүдийг импортоор оруулж байгаа үйлдвэрлэлийн зориулалттай тоног төхөөрөмжийг импортын болон нэмэгдсэн өртгийн албан татвараас чөлөөлөхөөр болсон. Орон нутагт ажлын байр шинээр бий болгож, жижиг дунд үйлдвэр эрхлэхэд орлогын албан татварын  хөнгөлөлт чөлөөлтийг үе шаттайгаар үзүүлэхээр болсон, хувийн хэвшилд очих банкны зээлийн хөрөнгийн   эх үүсвэрийг нэмэгдүүлсэн, арилжааны банкуудаас аж ахуйн нэгжүүдэд олгосон зээл буурсан, дэлхийн банк,  ХБНГУ-ын Засгийн газраас олгож байгаа хувийн хэвшлийг дэмжих  төслийн зээлээр дэмжлэг үзүүлсэн зэрэг арга хэмжээ хэрэгжүүлсний үр дүнд дотоодын аж  үйлдвэрт сэргэлт бий болж байна.

Энэ 2001 оны  эхний 9 сарын байдлаар аж үйлдвэрийн салбарын бодит өсөлт 11.8 хувь, үүнээс боловсруулах салбарынх 24.1 хувь, уул уурхайн салбарынх 10.2 хувийн өсөлттэй байна. Ингэж аж үйлдвэр сэргэж байгаагийн зэрэгцээ газар тариалан, худалдаа үйлчилгээ, барилга, тээвэр холбоо, аялал жуулчлал зэрэг бусад салбарт  ч өсөлт гарч байна. Өнгөрсөн өвлийн зуд, малын шүлхий өвчний улмаас энэ оны эхний хагас жилд 4.2 сая толгой мал хорогдож, өнгөрсөн жилүүдийнхээс  2 сая гаруй төл дутуу бойжуулсан нь хөдөө аж ахуйн салбарын бүтээгдэхүүний өсөлтийг бууруулж, улмаар эдийн засгийн өсөлтийн хурдцыг сааруулахад нөлөөлж байна. Урьдчилсан тооцоогоор 2001 оны дотоодын нийт бүтээгдэхүүний өсөлт 1.5 хувь байхаар тооцоо гарч байна. Энэ нь өмнөх 2000 оныхоос  илүү байгаа ч  сэтгэл тайвшрах үзүүлэлт бас биш юмаа. Энэ оны эхний  9 сарын байдлаар гадаад худалдааны  алдагдал 126.6 сая доллар болсон байгаа нь сэтгэл түгшээсэн үзүүлэлт юм. 

Малын шүлхий өвчин гарсны улмаас түүхий арьс шир, ноос ноолуур, махны импортод хориг тавигдсанаас шалтгаалан энэ оны эхний  9 сарын байдлаар  50 гаруй сая  долларын экспортын орлого буурсан байна.  Мөн дэлхийн зах зээл дээр зэсийн үнэ буурч байгаа нь экспортын орлого цаашид  буурч, гадаад худалдааны алдагдал нэмэгдэхэд хүргэж болзошгүй байна. Өнгөрсөн нэг жилийн хугацаанд бидний гадаад харилцаа өргөжиж, олон улсын банк, санхүүгийн байгууллагуудтай өргөн хэмжээний хэлэлцээ хийж чадсанаар тэдний дэмжлэгийг хүлээж, хамтын ажиллагааны шинэ  хөтөлбөр төслүүдийг хэрэгжүүлж эхэллээ. Энэ оны 9 дүгээр сарын 28-нд олон улсын валютын сангийн захирлуудын зөвлөлийн хурлаар Монгол Улсын Ядуурлыг бууруулах өсөлтийг хангах дунд хугацааны хөтөлбөр батлагдлаа. Ядуурлыг бууруулж, өсөлтийг хангах   хөтөлбөр батлагдсан нь Монгол Улсын нэр хүнд олон улсын тавцан дээр өсөж, тус орон  улс төрийн тогтвортой, эдийн засгийн бүтцийн өөрчлөлтийг эрчимтэй хийж, макро эдийн засаг нь тогтворжиж байгаа, олон улсын банк, санхүүгийн байгууллага хандивлагчдаас авсан зээлээ эргүүлэн төлөх  чадвартай гэдгийн нотолгоо болсон юм. Энэхүү хөтөлбөрийг баталснаар Монгол оронд явагдаж байгаа эдийн засгийн шинэчлэл өөрчлөлтийн алхмууд зөв зохистой хийгдэж хувийн хэвшилд тулгуурлсан зах зээлийн эдийн засгийн харилцааг гүнзгийрүүлэн төлөвшүүлэхэд  чиглүүлэн авч байгаа бодлого арга хэмжээ зөв байгааг  олон улсын валютын сан бодитойгоор үнэлж, түүнийг дэмжих зорилгоор 28.5 сая зээлжих эрх буюу 37сая ам.доллартай тэнцэх хэмжээний санхүүгийн хөнгөлөлттэй зээлийг З жилийн хугацаанд манай Засгийн газарт олгохоор шийдвэрлэсэн.

Дэлхийн банктай хамтран манай Засгийн газрын боловсруулсан Ядуурлыг бууруулах стратегийн завсрын баримт бичгийг дэлхийн банкны захирлуудын ээлжит зөвлөлөөр энэ оны  9 дүгээр сарын 27-ны өдөр хэлэлцэн баталсан.  Энэхүү баримт бичиг нь эдийн засгийн тогтвортой өсөлтийг хангах үндсэн дээр бий болсон  хуримтлалыг нийгмийн гишүүдэд аль болох шударга, тэгш хуваарилах замаар орлогын ядуурлыг бууруулах, хүний боловсрол олох эрүүл мэндээ хамгаалах, тэгш орчин бүрдүүлэх замаар ядуурлыг үндсээр нь арилгах арга замыг тодорхойлсон бодлогын чухал баримт бичиг болсон юм. Засгийн газраас авч хэрэгжүүлж байгаа эдийн засгийн шинэчлэл бүтцийн өөрчлөлтийн бодлогын үр дүн явцыг үнэлж, дэлхийн банк, санхүүгийн салбарын бүтцийн өөрчлөлтийн зээлийн хөтөлбөрийг энэ  9 дүгээр сарын 26-ны өдрөөс хүчин төгөлдөр гэж зарлалаа.

Уг хөтөлбөрийн хүрээнд банк, санхүүгийн салбарын бүтцийн өөрчлөлтийг эрчимжүүлэхэд зориулан нийтдээ 32 сая долларын хөнгөлөлттэй зээл олгохоос энэ онд багтаан  12 сая долларын зээл орж ирэхээр бэлэн болоод байна. Ийнхүү  Монгол Улсын Засгийн газраас явуулж байгаа эдийн засгийн шинэчлэлийн бодлого, үйл ажиллагааг олон улсын банк санхүүгийн  байгууллагууд дэмжиж, хамтран ажиллах бодлогоо тодорхойлж, үзүүлэх зээл тусламжаа батлан өгч эхэлснээр төсвийн алдагдлыг  санхүүжүүлэх эх үүсвэрүүд тодорхой болж баталгаажиж байна.

Энэ оны 5 дугаар сарын  дундуур   Парис хотноо Монголд хандивлагчдын  8 дугаар уулзалт зөвлөлгөөн амжилттай болсон. Нийт амлагдсан  330 сая доллараас 185.7 нь хөнгөлөлттэй зээл,  144.3 сая нь буцалтгүй тусламж байгаа бөгөөд 9 дүгээр сарын байдлаар хөнгөлөлттэй зээлийн 74.3 хувь буюу 138 сая долларын зээлийн гэрээ хэлэлцээрийг байгуулж, Улсын Их Хурлаар соёрхон батлуулж, зээл хэрэгжиж эхлэх эрх зүйн орчныг бүрдүүлээд байна. Үлдэж байгаа 60 орчим  сая долларын зээлийн гэрээний төслийг Улсын Их Хурлыг өргөн барьж хэлэлцүүлэхээр бэлтгээд байгаагаас Азийн хөгжлийн банкнаас авах орон сууцны зээлийн 15 сая доллар,  нийгмийн хамгааллын салбарын хөгжил төслийн 16 сая долларын зээлүүдийг дурьдаж болох байна. Эдгээр зээлийн гэрээ батлагдсанаар хандивлагчдаас амласан хөнгөлөлттэй зээлийг бүрэн ашиглах эрх зүйн орчин үндсэндээ бүрдэж гүйцнэ. Харин буцалтгүй тусламжаар үзүүлэх 144 сая долларын 47.8 хувь нь гэрээ хэлэлцээр байгуулагдан ашиглагдаж эхэлсэн бөгөөд үлдэж байгаа төсөл арга хэмжээний гэрээг байгуулахад өмнө нь  төслийн бус буцалтгүй тусламжаар авсан барааны борлуулалтын орлогыг  тусгай санд төвлөрүүлээгүй явдал   сөрөг нөлөө үзүүлж байна. Энэ нь бидний ажлын дутагдал, зохион байгуулалттай шууд холбоотой бөгөөд НИК,  эрчим хүчний удирдах газар зэрэг байгууллагууд  өмнө авсан төсвийн бус  буцалтгүй тусламжийн барааныхаа төвлөрүүлэх ёстой орлогыг гэрээний нөхцөлийн дагуу заасан хугацаандаа төвлөрүүлэхгүй удаашруулж байгаа нь хүндрэл бэрхшээл үүсгэж байгаа юм.

Олон жилийн турш ярьж  судалсан боловч  шийдвэрлэж чадалгүй явж ирсэн Монгол Улсын бүсчилсэн хөгжлийн үзэл баримтлалыг Улсын Их Хурлын өнгөрсөн хаврын чуулганаар баталсан нь Монгол Улсын эдийн засаг, нийгмийн хөгжлийн стратегийн бодлогод гарсан томоохон шинэчлэл, ахиц дэвшлийн нэг болсон юм. Эдийн засаг, нийгмийн хөгжлийг бүсчилэн зохион байгуулснаар хот, хөдөөгийн хөгжлийн ялгаа, тэгш биш байдлыг багасгаж, нутаг дэвсгэрийн жигд хөгжлийг хангах, бүс нутаг бүр байгаль түүхий эдийн нөөц, дотоод, гадаад таатай орчин, оюуны чадавхиа бүрэн ашиглах замаар хөдөөд зах зээлийн багтаамжийг нэмэгдүүлж, улмаар ойрын ирээдүйд, нийт үндэсний хөгжил дэвшлийг түргэтгэх боломж бүрдэнэ гэж  үзэж байна. 

Улсын Их Хурлын энэ намрын чуулганд бүсчилсэн хөгжлийн бодлогыг хэрэгжүүлэх эрх зүй, эдийн засаг, зохион байгуулалтын олон чухал асуудлыг хэлэлцүүлэхээр өргөн барихаар бэлтгэж байна.

Эдийн засаг, төсөв санхүүгийн байдал эрүүлжихийн хэрээр бий болж байгаа  нөөц боломжиндоо тулгуурлан Засгийн газрын үйл ажиллагааны хөтөлбөрт тусгагдсан нийгмийн асуудлуудыг үе шаттайгаар шийдвэрлэж эхлээд байна. Төрийн үйлчилгээний зарим албан хаагчдын цалингийн хэмжээг  энэ оны 4 дүгээр сараас 10 хүртэл хувиар, хөдөө орон нутагт ажиллаж байгаа зарим албан хаагчдад албан тушаалын цалингийн 20 хүртэл хувьтай тэнцэх хэмжээний нэмэгдэл олгохоор шийдвэрлэсэн. Мөн 10 дугаар сарын 1-нээс эхлэн төрийн албан хаагчдын цалинг дундчаар 2500-3000 төгрөгөөр нэмэгдүүллээ. Энэ бүхний үр дүнд төсөвт  байгууллагад ажиллагсдын цалин өнгөрсөн оноос дундчаар 10-аад хувиар нэмэгдсэн байна. Өнгөрсөн 1 жилийн хугацаанд бий болсон цалин, тэтгэвэр тэтгэмжийн өсөлт нь үнэ, ханшийн өсөлтийг бүрэн хааж байгаа бөгөөд энэ нь амьжиргааны түвшний уналтыг  зогсоож чадсаны илрэл гэж үзэх үндэстэй.

Нийгмийн даатгалын сангаас олгодог тэтгэврийн хэмжээг нэмэгдүүлснээр бүрэн тэтгэврийн доод хэмжээ 17.8 хувиар өсч, 18850 төгрөг, хувь тэнцүүлсэн тэтгэврийн доод хэмжээ 15 хувиар нэмэгдэж 11500 төгрөг, тэтгэврийн дундаж хэмжээ 9.2 хувиар өсч 19700 төгрөгт хүрлээ.  Өнгөрсөн нэг жил бол эдийн засгийн шинэчлэл эрчимжсэн, макро эдийн засгийн үзүүлэлтүүд  тогтворжин сайжирсан үндэсний үйлдвэрлэл сэргэж, өрийн дарамт буурсан, олон улсын байгууллага, гадаад улс орнуудын итгэлийг сэргээсэн үйл ажиллагааг явуулсны улмаас иргэдийн сэтгэл, урам сэргэж, ирээдүйн сайн сайхны төлөө тэмүүлэх сэтгэлийн гэрэл гэгээ авчирсан жил болсон гэж үзэх үндэстэй гэж үзэж байна. Бид энэ эрч хүчээ алдалгүй урагшлах тутам, сонгуульд оролцохдоо дэвшүүлсэн зорилт маань биелэх нөхцөл боломж бүрдэж, цаг хугацаа ойртсоор байна.

Улсын Их Хурлын эрхэм гишүүд ээ

 Монгол Улсын эдийн засаг, нийгмийг 2002 онд хөгжүүлэх Үндсэн чиглэлийн төслийг боловсруулахдаа Засгийн газрын үйл ажиллагааны хөтөлбөрт дэвшүүлсэн эдийн засаг, нийгмийн бүх хүрээг хамарсан  шинэчлэлийн бодлогыг улам гүнзгийрүүлэх, бүтцийн өөрчлөлтийг эрчимжүүлэх зорилтыг хэрэгжүүлэх, түүнийг хөрөнгө, төсөв, санхүүгийн эх үүсвэртэй нягт уялдуулах, өнгөрсөн нэг жилийн хугацаанд олсон амжилтыг бататгаж, үр өгөөжийг дээшлүүлэх, олон улсын банк санхүүгийн байгууллагууд, хандивлагчидтай харилцан тохиролцсон хөтөлбөр төслүүдийн биелэлтийг хангахад голлон анхаарлаа.

Цаг хугацааны хувьд 2002 он бол шинээр байгуулагдсан Засгийн газрын хоёр дахь жил бөгөөд өөрчлөлт шинэчлэлийн далайцтай алхмуудыг хийж, үр дүнгий нь дараагийн жилүүдэд үзэж болох онцлогтой жил юм. Ирэх онд Засгийн газраас эдийн засаг, нийгмийн хүрээнд авч хэрэгжүүлэх бодлогын тэргүүлэх чиглэл, зорилтуудыг дараахь байдлаар тодорхойлж байна. Үүнд:

Өнгөрсөн хугацаанд авч хэрэгжүүлсэн бодлого, арга хэмжээний үр дүн болон эдийн засгийн шинэчлэл, бүтцийн өөрчлөлтийг эрчимжүүлэх үндсэн дээр макро эдийн засгийн тогтворжилтыг бэхжүүлж, эдийн засгийн тогтвортой, харьцангуй өндөр өсөлтийг хангах.

Олон улсын банк санхүүгийн байгууллагууд, хандивлагч орнууд бусад байгууллагуудтай тохиролцсон хамтын ажиллагааны томоохон хэмжээний  хөтөлбөр, төсөл арга хэмжээг эрчимтэй хэрэгжүүлэх.

Төсвийн шинэчлэл, санхүүжилт хяналтын шинэ тогтолцоог бий болгож мөрдүүлэх.

Бүсчилсэн хөгжлийн үзэл баримтлалыг хэрэгжүүлэх эрх зүйн орчинг бүрдүүлж, түүнийг хэрэгжүүлж эхлэх.

Тогтвортой амьжиргааг дэмжих хөтөлбөрийг хэрэгжүүлэн ажилгүйдэл, ядуурлыг бууруулах, нийгмийн хамгаалал, халамжийн үйлчилгээний хүртээмж, чанарыг сайжруулах зорилт тавьж байна.

Засгийн газар 2002 оны бодлогын тэргүүлэх чиглэл, зорилтыг хэрэгжүүлэхийн тулд  юуны  өмнө бизнес хөгжих, эдийн засаг, хөрөнгө, санхүү, эрх зүйн таатай нөхцөлийг бүрдүүлэх арга хэмжээнд анхаарлаа төвлөрүүлж байна.

Эдийн засгийн өсөлтийг мөнгөний бодлогоор дэмжих, төсвийн алдагдлыг бууруулах, гадаад худалдааны тэнцлийг сайжруулж,   зохистой түвшинд байлгах, гадаадын зээл тусламжийн ашиглалтыг сайжруулах, хэрэглээний бараа үйлчилгээний үнэ тариф, төгрөгийн ханшны тогтвортой  байдлыг хангахад онцгой анхаарч байна. Энэ үндсэн дээр эдийн засгийн өсөлтийг нэмэгдүүлж, макро эдийн засгийн тогтворжилтыг бэхжүүлэх зорилт тавьж байна.  Макро эдийн засгийн тогтворжилт нь эргээд бизнес хөгжлийн таатай орчин болох бөгөөд, ингэснээр эдийн засгийн өсөлтийг илүү хангах боломж бүрдэнэ гэж үзэж байна. Ирэх онд эдийн засгийн бодит өсөлтийг  4.1 хувьд  хүргэх зорилт тавьж байгаа юм. Үндэсний үйлдвэрлэлийн өсөлтийн хурдцыг нэмэгдүүлэхийн зэрэгцээ, мал аж ахуй  газар тариалангийн салбарын үйл ажиллагааг сэргээн тогтворжуулахыг зорьж байна. Энэ онд Үндэсний үйлдвэрлэлийг сэргээх экспортыг дэмжих чиглэлээр авч хэрэгжүүлсэн татвар төсөв, мөнгөний бодлогыг ирэх онд үргэлжлүүлснээр 2002 онд боловсруулах аж үйлдвэрийн салбарт 5.7 хувийн, 2003-2005 онд 6.1-7.3 хувийн өсөлт гаргахаар тооцож байна. Уул уурхайн олборлох, боловсруулах үйлдвэрүүдийн хүчин чадлын ашиглалтыг сайжруулах, шинэ техник технологи турших замаар бүтээгдэхүүний үйлдвэрлэл, экспортын хэмжээг нэмэгдүүлэх зорилт тавилаа. / Кассет дуусав/ 

Кассет- 400

15.36-16.06

Ч.Улаан: Ирэх онд байгаль, цаг уурын байдал тааламжтай байхаар төсөөлж мал аж ахуйн салбарын бүтээгдэхүүний бууралт зогсож, бага хэмжээний өсөлт гарахаар тооцсон. Уринш бэлтгэх, үрийн үйлдвэрлэлийг нэмэгдүүлэх талаар 2001 онд авсан арга хэмжээний үр дүнд  2002 онд 300 мянгаас доошгүй га талбайд үр тариа тариалж, 270 орчим мянган тонн үр тариа  хурааж авах зорилт тавьж байна. Энэ нь үр тарианы үйлдвэрлэлийг  6О шахам хувиар нэмэгдүүлнэ гэсэн үг юм.  Дэвшүүлж байгаа зорилтыг биелүүлснээр 90-ээд оноос хойш газар тариалангийн үйлдвэрлэлийг сэргээх талаар хийсэн анхны том алхам болно гэж үзэж байна. Үйлдвэрлэлийг сэргээн дэмжих, бизнес хөгжлийн таатай орчин бүрдүүлэх замаар ойрын 3-4 жилд  эдийн засгийн бодит өсөлтийг 5-7 хувьд хүргэхээр төсөөлж байна.

Монгол Улсын эдийн засаг, нийгмийг 2002 онд хөгжүүлэх үндсэн чиглэлд макро эдийн засгийн тогтворжилтыг бэхжүүлэх хүрээнд  татварын дарамтыг бууруулах, төсвийн тогтвортой ил тод байдал, хяналт, үнэн зөв  тайлагналтын тогтолцоог бүрдүүлэх, төсвийн тэнцлийг сайжруулах зорилтыг тусгаж байна.  Төсвийн орлого бүрдэлт, төлөвлөлтийн үйл ажиллагааг сайжруулах, үр ашиггүй төсвийн зардлыг багасгах, нийгмийн зориулалттай тэргүүлэх арга хэмжээг санхүүжүүлэх зорилтыг тавьж байна. Төсвийн алдагдлын дотоодын нийт бүтээгдэхүүнд эзлэх хувийг 7.1 хувь байлгаж, урсгал төсвийн ашгийн  дотоодын нийт бүтээгдэхүүнд эзлэх хувийг 3.1 хувь байхаар төлөвлөж байна.

Төвлөрсөн болон орон нутгийн төсвийн харилцаа, татварын орлогын бүрдэлт, хуваарилалтыг шинэчлэн боловсронгуй болгох үүднээс нэмэгдсэн өртгийн  албан татвар, онцгой албан татварыг бүхэлд нь төвлөрсөн төсөвт төвлөрүүлж, дараа нь төсөв хоорондын шилжүүлгээр дахин хуваарилах шинэ багц арга хэмжээг авах болно. Энэ нь шилжилтийн үеийн онцлогт тохируулан төвлөрсөн болон орон нутгийн төсвийн харилцааг зохицуулж, орлого зарлагыг  тэнцвэржүүлэх   шинэлэг арга хэрэгсэл гэж үзэж байна. Төсвийн санхүүжилтийн явцад ил тод байдал, хариуцлагын тогтолцоог  боловсронгуй  болгох зорилгоор  төрийн сангийн бүртгэл хяналтыг сайжруулах, бүх шатны төсөвт  байгууллагын болон төсвийн гадуурх дансны  сарын мэдээг банкны үлдэгдлийн тайланд үндэслэн гаргах, төрийн сангийн нэгдсэн дансны тогтолцоонд шилжүүлэх бодлогын арга хэмжээг хэрэгжүүлэх болно.

Өрийн удирдлагыг боловсронгуй болгох, гадаад, дотоод  өрийн мэдээллийн нэгдсэн санг бүрдүүлэх, урьд нь  төсөв болон гадаадын хөнгөлөлттэй зээл аваад буцааж төлөөгүй, хаяг, хариуцах эзэн нь  тодорхойгүй, хувьчлагдсан, татан буугдсан аж ахуйн нэгжүүдийг сэргээн тогтоож, зээлийг эргүүлэн төлүүлэх буруутай этгээдийг   хуулийн байгууллагад шилжүүлэх хүртэл арга хэмжээ авахаар төлөвлөж байна.  Ойрын жилүүдийн мөнгөний бодлого нь эдийн засгийн өсөлтийг мөнгөний бодлогоор дэмжих, гадаад валютын албан нөөцийг нэмэгдүүлэх,  үнэ ханшны тогтвортой байдлыг хангах, инфляцийн түвшинг нэг оронтой   тоонд байлгахад чиглэгдэж байна.

Гадаадын зээл тусламжийн ашиглалт сайжирч, экспорт нэмэгдэж, алт олборлолт өсөхөөр байгаа нь гадаад валютын нийлүүлэлтийг нэмэгдүүлж,  улмаар төгрөгийн доллартай харьцах ханшны тогтвортой байдлыг хангахад эргээд нөлөөлнө гэж үзэж байна. Ирэх онд болон дунд хугацаанд төгрөгийн ханшны уналт жилд 2 хувиас хэтрэхгүй байхаар тооцож байна. Гадаад валютын цэвэр  албан нөөцийг 2002 оны эцэст 185.6 сая  доллар, 2005 оны эцэст 263 сая долларт хүргэхээр тооцож байна.  Бараа үйлчилгээний үнэ тарифыг өсгөхгүйгээр мөнгөний  нийт нийлүүлэлтийг  дунд хугацаанд 15 хувиас хэтрүүлэхгүй  байх бодлого баримтална.  Инфляцийн түвшингийн бууралт болон банкны бүтцийн өөрчлөлтийн  бондын үйлчилгээг сайжруулсны үр дүнд урт хугацааны санхүүгийн оновчтой үйл ажиллагаа явуулах, үр ашигтай санхүүгийн зуучлалыг бий болгож,  санхүүгийн зах зээл дэх өрсөлдөөнийг дэмжих үндсэн дээр арилжааны зээлийн хүүг аажмаар бууруулах бодлого явуулна. Банк санхүүгийн салбарын бүтцийн өөрчлөлтийг эрчимжүүлэх, банкинд итгэх олон түмний итгэлийг  сэргээн баталгаажуулахад  чиглэгдсэн арга хэмжээг үргэлжлүүлэн авах болно.

Эдийн засгийн шинэчлэлийн хүрээнд банк, санхүү, эрчим хүчний  салбарын бүтцийн өөрчлөлтийг гүнзгийрүүлж, үнэ цэнэтэй томоохон аж ахуйн нэгжийг хувьчлах ажлыг үргэлжлүүлэх болно. Үнэ цэнэтэй томоохон аж ахуйн нэгжийн хувьчлалаас  2002 онд 18.2 тэрбум төгрөгийн орлого оруулахаар тооцож байна.  Бүтцийн өөрчлөлтийн хүрээнд нийгмийн салбарт зарим аж ахуйн нэгж байгууллагыг удирдлагын гэрээгээр хувьчлах ажлыг эхлүүлнэ.  Төсвийн байгууллагын удирдлага санхүүжилтын тухай хуулийг батлан мөрдөж, төрийн захиргааны байгууллагын шинэчлэлийг хэрэгжүүлэхээр төлөвлөж байна.  Энэ нь иргэдэд үзүүлэх төрийн үйлчилгээний чанар, үр ашгийг дээшлүүлэхэд чиглэгдэж байгаа билээ. Бүсчилсэн хөгжлийн үзэл баримтлалыг хэрэгжүүлэх ажлын гарааг ирэх оноос эрчимтэй эхлүүлнэ гэж тооцож байна. Энэ зорилгоор нийгмийн амьдралын асуудлыг эдийн засгийн бүсүүдээр  төлөвлөн зохицуулдаг  тогтолцоонд шилжих бэлтгэлийг хангана.

Ингэхдээ бусад улс орны нийтлэг жишгийг харгалзан аймаг, бүс нутгийг өөр хооронд нь болон гадаад зах зээлтэй зохистой холбох хандлагаар дэд бүтцийн сүлжээг сайжруулан хөгжүүлэх, хөдөөгийн хүн амын нийгэм, соёл, ахуй үйлчилгээний хүртээмж чанарыг дээшлүүлэхэд байгаа хүч хөрөнгөө  санхүүгийн дэмжлэгийг голлон  чиглүүлэхээр тооцож байна.  Алтанбулагийн  худалдаа эдийн засгийн чөлөөт бүсийн эрх зүйн байдлын тухай хуулийг батлуулан хэрэгжүүлэх ажлыг зохион байгуулах болно.  Томоохон хотын агаарын бохирдлыг бууруулж хог хаягдлыг зайлуулах, техник, зохион байгуулалтын арга хэмжээ авахын зэрэгцээ газар,  бэлчээр эзэмших харилцааг боловсронгуй болгох, ойжуулалтыг өргөжүүлэх, байгалийн аялал жуулчлалыг  хөгжүүлэх, орон нутгийн байгаль  орчны удирдлагыг бэхжүүлэх, байгалийн нөөц баялгийг ашигласны эцсийн үр өгөөжийг иргэдэд адил тэнцүү хүртээх боломжийг нэмэгдүүлэхэд чиглэсэн бодлого явуулна.  Газрын ашиглалт эзэмшилтийг хуулийн хүрээнд зохицуулж, газар эзэмшиж, ашигласны төлбөр хураамжийг боловсронгуй болгож бүс нутаг хүн амын нягтрал суурьшилтай уялдуулан ялгаатай тогтоож мөрдүүлнэ.

Эдийн засгийн өсөлтийг хангах үндсэн дээр нийгэм дэх ядуурлыг бууруулах зорилт тавьж байна. Хөдөлмөр эрхлэлтийг дэмжих, ажлын байр шинээр бий болгох хүрээг өргөжүүлнэ.  Ядуурлыг бууруулах талаар олон улсын байгууллага, хандивлагчдын зүгээс хэрэгжүүлэх томоохон хэмжээний хөтөлбөр төслүүдийг  2002 оноос хэрэгжүүлж эхлэх бөгөөд энэ төслийн аль нэгэнд хамрагдахгүй үлдэх аймаг байхгүй юм. Тухайлбал Дэлхийн банкны 16 сая долларын тогтвортой амьжиргааг дэмжих төслийг 2002 оны дундуур  эхлэх бөгөөд энэ төсөлд Баян-Өлгий, Увс, Баянхонгор, Өвөрхангай, Өмнөговь, Дундговь, Төв, Дорнод аймгийг, олон улсын хөдөө аж ахуйн хөгжлийн сангийн 12 сая долларын зээлийн төсөлд Архангай, Булган, Хөвсгөл, Хэнтий аймгийн, Азийн хөгжлийн банкны  хөдөө аж ахуйн салбарын хөгжил хөтөлбөрийн 12 сая долларын зээлийн төсөлд Ховд, Увс, Говь-Алтай, Завхан аймгийг, Европын холбооны ТАСИС хөтөлбөрийн техникийн туслалцааны 2.5 сая долларын төсөлд Дорноговь, Говьсүмбэр, Сүхбаатар аймгийг, Азийн хөгжлийн банкны газар тариалангийн салбарыг хөгжүүлэх 12 сая долларын зээлийн төсөлд  Сэлэнгэ, Орхон, Дархан аймгийг тус тус хамруулна.

Засгийн газрын үйл ажиллагааны хөтөлбөрт тусгагдсан хүн амын орлогыг нэмэгдүүлэх бодлогыг хэрэгжүүлэх зорилгоор сарын  хөдөлмөрийн хөлсний доод хэмжээг ирэх онд ЗО мянган төгрөгт хүргэж, энэ оныхоос 2О гаруй  хувиар нэмэгдүүлэн тогтоож мөрдүүлнэ.  Энэ нь 2000 оны эхэнд мөрдөж байсан хөдөлмөрийн хөлсний нэг цагийн үнэлгээг 2,5 дахин нэмэгдүүлж, 177.5 төгрөгт хүргэж байгаа гэсэн үг юм. Төсвийн байгууллагад ажиллагсдын цалин, нийгмийн даатгалын сангаас олгодог  өндөр насны тэтгэврийг 2О хувиар нэмэгдүүлэхээр төлөвлөж байна. Ахмадууд,  хувьсгалт тэмцлийн ахмад   зүтгэлтэн, улсын болон хөдөлмөрийн баатруудад олгодог тэтгэмжийн хэмжээг нэмэгдүүлнэ. Дэлхийн банкнаас саяхан баталсан Монгол Улсын ядуурлыг бууруулах стратегийн засварын баримт бичгийг хэрэгжүүлж эхлэх, түүнийг бүрэн хэмжээний баримт бичиг болгох зохион байгуулалтын арга хэмжээ авах болно.

Ирэх онд эхний ээлжинд зайлшгүй засварлах шаардлагатай хот, хөдөөгийн ерөнхий боловсролын сургуулийн барилга болон дотуур байрны эх засварыг онцгойлон үзэж, тодорхой арга хэмжээ авахаар төлөвлөж байна. Сургалтын төлбөрийг нь төрөөс хариуцдаг хэсэгт хамрагдагчдын хүрээг өргөтгөж, магадлан итгэмжлэгдсэн их сургууль, коллежид элсэн суралцаж байгаа богд шилжүүлснээр 500  хүртэл толгой малтай малчин өрхийн нэг хүүхдийн сургалтын төлбөрийг төрөөс нэмж хариуцдаг болно. Өрхийн амьжиргааны чадавхийг  дэмжих үндэсний хөтөлбөрийн хүрээнд  амьжиргааны доод түвшингээс бага орлоготой иргэдийг сургалтанд хамруулах, ажлын байртай болгох арга хэмжээг өргөжүүлж, ажлын байрны захиалгын тоог нэмэгдүүлэх, ажилгүйчүүдийн хөдөлмөрийн зах зээлд өрсөлдөх чадварыг дээшлүүлэх замаар сул чөлөөтэй ажлын байрны ашиглалтыг сайжруулна. Ажил сургуульгүй иргэдээс  11400 гаруй хүнийг мэргэжил олгох, давтан сургах,  сургалтанд хамруулах, хөдөлмөр эрхлэлтийн албадаар дамжуулан  23 мянгаас доошгүй хүнийг ажилд зуучлах, нийтдээ 16 мянга гаруй ажлын байрыг шинээр бий болгохоор тооцож байна.

 Монгол Улсын Засгийн газраас ирэх онд хэрэгжүүлэх бодлогын гол баримт бичиг болох Монгол Улсын эдийн засаг, нийгмийг 2000 онд хөгжүүлэх Үндсэн чиглэлийн төслийн талаар товч илтгэхэд ийм байна. 

Улсын Их Хурлын эрхэм гишүүд ээ 

Монгол Улсын  эдийн засаг, нийгмийг 2002 онд хөгжүүлэх   Үндсэн чиглэлийн төслийг  хэлэлцэж, баталж өгөхийг хүсч байна.

Анхаарал тавьсанд баярлалаа. 

С.Төмөр-Очир: Улаан сайдад баярлалаа.

2002 онд эдийн засаг, нийгмийг хөгжүүлэх Үндсэн чиглэлийг боловсруулсан ажлын хэсгийн бүрэлдэхүүн ирсэн байна. Танилцуулъя.  Үйлдвэр, худалдааны сайд Ганзориг,  Дэд бүтцийн  дэд сайд Уламбаяр, Батлан хамгаалахын дэд сайд Тогоо,  Боловсрол, соёл шинжлэх ухааны дэд сайд Эрдэнэсүрэн, Байгаль орчны сайд Барсболд, Нийгмийн хамгаалал, хөдөлмөрийн сайд  Ш.Батбаяр, Хүнс, хөдөө аж ахуйн сайд Насанжаргал,  Санхүү, эдийн засгийн дэд сайд Энхтайван, Санхүү эдийн засгийн яамны Төрийн нарийн бичгийн дарга Түмэндэмбэрэл, Санхүү, эдийн засгийн яамны газрын дарга Жаргалсайхан,  мөн бусад Санхүү, эдийн засгийн яамны холбогдох ажилтнууд байна. Гадаад харилцааны сайд Л.Эрдэнэчулуун нэмж ирсэн байна.

Илтгэлтэй холбогдуулан асуулт асуух гишүүд байвал нэрсээ ирүүлье.  Би нэрсийг уншъё. Жасрай, Далайхүү, Өөлд, Очирхүү, Сандалхан, Шийрэвдамба, Наранцацралт, Раднаа,  Цогтбаатар, Авдай, Дэмбэрэл, Дашдорж, Дамиран,  Оюунбаатар, Гэрэлсүрэн, Гунгаадорж, Г.Нямдаваа, Дондог, Эрдэнэбилэгт, Болормаа,  Сугар,  Ням-Осор, Шагдарсүрэн, Шаравсамбуу, Жекей, Арвин, Бадам, Цэрэнжав гишүүд нэрсээ ирүүлсэн байна. Өөр нэмэгдэж нэрсээ ирүүлэх гишүүн байхгүй бол асуулт асуух гишүүдийг таслах уу? Асуулт асуух гишүүдийг тасалъя. Ингээд асуулт асуух гишүүдийг эхнээс нь  асуулт асуулгая. 

П.Жасрай гишүүнийг урьж байна.

П.Жасрай: Намын бүлэг дээр хэд хэдэн асуултыг тодруулах гэсэн юм. Асуултаа тавьсан хэрнээ хариултандаа сэтгэл ханамжтай болж чадаагүй юм, заримд нь. Ганц нэг асуултыг ямар нэгэн  хэмжээгээр давтан асууж байна, үүнийхээ төлөө хүлцэл өчье.

Нэгдүгээр асуулт, Ирэх онд боловсруулах аж үйлдвэрийн салбаруудын бүтээгдэхүүний үйлдвэрлэл харьцангуй өндөр өсөлттэй байх юм байна. Жишээ нь ноолуурын салбар 6 хувь,  ноос боловсруулах салбар 13 хувь, арьс шир боловсруулах  салбар 14 хувь гэх мэтчилэнгээр, ингээд экспортын бүтээгдэхүүн үйлдвэрлэдэг салбаруудад үзүүлэх татварын хөнгөлөлтийг гадаадын хөрөнгө оруулалттай газруудын нэгэн адил болгоно.  Экспортыг дэмжих хууль санаачлан оруулж шийдвэрлүүлнэ гэсэн энэ гурван асуудал хоорондоо холбоотой тавигдаж байгаа юм. Ерөнхийд нь дэмжмээр сайхан санал. Үүнийхээ тоог тооцоог Их Хурлын гишүүдэд  танилцуулахгүй юу? Улсын төсвийн орлого, тэр үеийн хууль гарч, энэ хөнгөлөлт чөлөөлөлтийг нэмэгдүүлээгүй бол ийм өсөлтийн нөхцөлд хичнээн төгрөгийн  орлого орох байсан юм бэ? одоо шинээр боловсруулж байгаа хуулийг чинь хэрэгжүүлэхээр байж болох ёстой байсан орлогоос хасагдаж байгаа хэмжээ 2002 оны тухайд хэдэн тэрбум төгрөг вэ гэсэн нэг дэх асуулт, энэ дээр тодорхой тоо л хэрэгтэй байгаа юм.

 Хоёрдугаарт нь, би түрүүн асуулт  тавиад хариулт авч чадаагүй юм.  Цахилгаан эрчим хүчний үйлдвэрлэл 0.5  хувиар өсөхөөр төсөлд хийсэн байна.  Гэтэл  боловсруулах аж  үйлдвэр, уул уурхай, тээвэр холбоо, хөдөө аж ахуйн бүх салбарт нэлээн өсөлт гарахаар төлөвлөсөн байгаа юм. Энэ өсөлтийг чинь дагаад эрчим хүчний  хэрэгцээ өсмөөр юм бодогдож байна. Эсхүл шугамын алдагдлаараа  шинэ нэмэгдэх  хүчин чадлын  эрчим хүчээр хангах гэж тооцож байгаа юм уу? эсхүл эрчим хүч  хэмнэх онцгой арга хэмжээ гарч ирэх юм уу? яахаараа эрчим хүчний салбарын өсөлт ингэж доогуур төлөвлөгдөж байна вэ? энд тооцооны алдаа байгаа юм биш бизээ гэдгийг тодруулмаар байна. Тоогоо хамгаалах нь гол нь биш, тооцоо мөн үү? Биш үү? Энэ дээрээс тэнцвэргүй байдал хэрэгжих явцад гарахгүй биз ээ гэдгийг болгоомжилж асууж байгаа юм.

Гуравдугаарт нь, эрчим хүчний салбар дээр  4 дүгээр цахилгаан станцын  5, 8 дугаар зуухны тоноглолыг Японы  тусламжийн зээлийн хөрөнгөөр санхүүжүүлэхээр орсон байна.  Наадах чинь I S-ийнхэнтэй ярьж байгаа  эрчим хүчний эх үүсвэрийг хувьчлах юмтай хэр  зэрэг уялдаж байна вэ? Ер нь I S ямаршуу байдалтай хандаж байгаа вэ? энэ эрчим хүчний томоохон эх үүсвэрүүдийг гадаадын янз бүрийн хөрөнгө оруулагчдад хувьцаалах журмаар янз бүрийн  орнуудын компаниуд хувьцаа эзэмшүүлэх журмаар   хувьчлах бодлого явуулж байна уу? аль эсвэл сонирхогч аль нэгэн орны нэгэн компанид өгөх бодлого байна уу? энэ дээр   гишүүдэд тодорхой ойлголт өгвөл сайн байна?  

Дараагийн асуудал  түрүүн ч үндсэндээ яригдсан, тэр нэг сайн ойлголцохгүй л байгаа. Энэ эрчим хүчний схемээ  Жигжид сайд аа, дахин  ер нэг харах юм биш биз дээ, энэ чинь олон арван, олон зуун км 35-ын, 15-ын шугам тавиад, тэгээд  ерөнхийдөө сумуудаа бид нар эрчим хүчний нэгдсэн системд холбох л юм  хийгээд байгаа юм. Нэг багана унахад нэг хэсэг аймаг чинь тэгээд салхинд бүгд эрчим хүчгүй болно шүү дээ, аюулгүй байдлын баталгаа ч мууддаг. Тэгэхээр сумуудыг эрчим хүчний сэргээх эх үүсвэр дээр тавиад, аймгийн төвүүдээ нэгдсэн системд холбох чиглэлээр эрчим хүчний хангамжийн  системийг дахиж  харж үзэх бодол байна уу? аль эсвэл хуучин маань хамгийн оновчтой харагдаад байна уу? энэ бол ирээдүйн маш чухал асуудал шүү дээ, үүнийг нэг тодруулмаар байгаа юм. 

Дараагийн асуудал газрын тос,   гянт болд хоёр  экспортын бүтээгдэхүүнд нэлээн жаахан  тэнд хувь эзлэхээр гарч ирж байгаа юм байна. Түрүүн бид намын бүлэг дээр ярьж байхад газрын тосны тухай нөгөө л 500 сая төгрөгөө л төсөвтөө авахаар л тийм  л хэмжээний  юм байгаа гэж танилцуулж байсан. Гэтэл Тамсагийн талбайд ашиглах нөөц нь 70 сая тонн-оор  батлагдаж байгаа тухай өчигдөр манай Ганзориг сайд телевизээр ард түмэндээ мэдээлнэ билээ. Тэгэхээр цөөхөн хоногийн зөрүү байна л даа,   7О сая  тоннын ашиглах нөөц батлагдаж байгаа нь үнэн бол боловсруулах үйлдвэрээ хэзээд барья гэж бодож байна вэ? эсхүл нефть дамжуулах хоолой нь ойрхон байгаа учраас 7О сая тонныгоо цааш нь ер нь Хятад руу түүхийгээр нь гол төлөв гаргах бодлого байна уу? энд бодлогын ямар чиглэл байна вэ? энэ  бол бодлогын том асуудал, энэ дээр ойлголт авмаар байна.

Хүн амын тоон дээр бид нар түрүүн яриад ойлголцсон,  хөдөлмөрийн нөөцийн өсөлт З, 2 хувь гээд  бусад тоонууд нь энэ дээрээ дагаад болохгүй болж байгаа юм. Манай статистикийнхан энэ тоо үнэхээрийн буруу болжээ,  З, 2 бол яагаад ч гарахгүй юм байна гэсэн, тэгэхээр энэ эцсийн болгож гаргахдаа энэ тоонуудаа тооцоонуудаа засаад гаргана биз дээ, тэгэхээр ерөнхий нөхөн үйлдвэрлэлийн параметруудад өөрчлөлт орно шүү, тэгэхдээ сайжрах чиглэл рүүгээ явах байх. Үүнийг хамтад нь хийх үү? яах вэ гэж гэж асуух гэсэн юм.

С.Төмөр-Очир: Жасрай гишүүнд баярлалаа.  Ширээний микрофон өгөөд, Жасрай гишүүний асуусан асуултанд манай ажлын хэсгийнхэн нэрээ хэлээд  хариулаад явъя. Протоколд орох учраас нэрээ хэлэх ёстой.

Ч.Ганзориг:
-Эрхэм гишүүний асуултанд хариулъя. Үндэсний үйлдвэрийг дэмжихийн тулд авч байгаа татварт орж байгаа зарим өөрчлөлтүүдийн тухай орлого зарлагатай нь холбогдуулж асууж байна гэж ойлгож байна. Гадаадын хөрөнгө оруулалтыг тэргүүлэх салбарт чиглүүлэх, өөрөөр хэлбэл хөнгөлөлт чөлөөлөлтийг аль болох багасгах арга хэмжээг авах бодлогыг явуулж ирсэн. Гаалийн тарифын  тухай хууль болон нэмэгдсэн өртгийн албан татварын тухай хуульд нэмэлт өөрчлөлт оруулсан, үүний дагуу Засгийн газар 140 дүгээр тогтоолоороо Гадаадын хөрөнгө оруулалтын тэргүүлэх чиглэлийг баталсан байгаа. Ингэснээр нэгдүгээрт хөрөнгө оруулалт тэргүүлэх чиглэлд төвлөрнө, хоёрдугаарт эндээс улсын төсөвт  наад зах нь 1.2 тэрбум төгрөгийн орлого олох юмаа гэсэн ийм тооцоог хийсэн байгаа юм.  Нөгөөтэйгүүр үндэсний экспортын чиглэлийн үйлдвэрээ дэмжье, мөн дэмжихийн тулд тодорхой хөнгөлөлт, гаалийн татварын хөнгөлөлт чөлөөлөлтийг технологийн тоног төхөөрөмж, хүнд машин механизмд нь олгоё гэсэн, үүнийг бид тооцож үзэхэд  800-аад сая төгрөгийн хөнгөлөлт үзүүлэх юм байна гэж, өөрөөр хэлбэл, түрүүний ярьж байгаа орлого зарлагын хооронд ийм зөрүү гарч болох юм.

Дараагийн манай салбартай холбогдсон асуудал нь газрын тостой холбогдож гарлаа. Бид  та бүхэн мэдэж байгаа, Газрын тосны  Соко интернейшнл компани 1993 оноос эхэлж Монголд газрын тос хайж байгаа 19, 2О, 21, 22 дугаар талбай дээр. Нийтдээ 62 сая төгрөгийн хөрөнгө оруулалт оруулсан. Уржигдар бид Соко интернейшнлийн Англид байдаг төвөөс нь мэдээлэл авлаа. Энэ жилийнх нь 2001 онд хийх  4 цооногийн өрөмдлөгийн ажил дуусч, амжилттай боллоо гэсэн. Ингээд  Хятадын үндэсний газрын тосны корпорацийн эрдэм шинжилгээний институт дээр уг мэдээлэлд анализ дүн шинжилгээ хийсний  үндсэн дээр урьдчилсан  тооцоогоор 1.5 сая барьер тос байж болох юмаа гэсэн ийм прогнозыг гаргаж ирсэн. Ер нь иймэрхүү нутаг дэвсгэрт байгаа нөөцийн ЗО орчим хувийг ашиглаж болдог гэсэн ийм дэлхий нийтийн жишиг  байдгаар тооцох юм бол  500 сая барьер. Энэ нь  7О орчим сая тонн нефтийн нөөц гарч байна гэсэн үг. Одоогийн байгаа хэрэгцээг  4ОО гаруй мянган тонн шатахууны жилийн хэрэгцээтэй гээд 4ОО гаруй мянган тонн шатахууныг жилдээ  үйлдвэрлэх үйлдвэр байгуулъя гэж  үзэх юм бол энэ нөөцийн хэмжээ  бол 100 орчим жил байх юмаа гэсэн ийм урьдчилсан байдлаар. Гэхдээ би үүнийг дахин хэлье, энэ бол зөвхөн урьдчилсан прогноз юм. Цаашид бид маш олон өрөмдлөг хийх хэрэгтэй, нарийвчилсан хайгуулыг явуулах хэрэгтэй, үүний дараа нөөц батлагдсан хойно үйлдвэрийн тухай асуудлыг ярих учиртай, ийм  учраас 2001 оны  үндсэн чиглэл буюу төсвийн тооцоонд  бид  эндээс  орлого оруулна гэж тооцох боломжгүй. Яагаад гэвэл бүтээгдэхүүн хуваах гэрээгээр бол үйлдвэрлэлийн ашиглалт эхэлсний дараа бүтээгдэхүүнээ хуваах асуудал байгаа. Туршилтын олборлолт хийх юм уу, хайгуул хийх үед бид бүтээгдэхүүн хуваах юм уу орлого нэмэгдэх боломж байхгүй гэсэн ийм тайлбар өгье.

П.Жасрай:  . . . экспортын чиглэлийн юм болохоор нь энэ чинь эргээд гадаадын хөрөнгө оруулдаг үйлдвэртэй адил түвшинд тавибал төсөвт орж ирэх орлогыг чинь багасгах юм биш биз дээ, тэр хуулийн төсөл чинь ямаршуу юм байна, энэ тоо нь яаж уялдаа бол гэж асуугаад байгаа юм.

Ч.Ганзориг: Экспортын чиглэлийн үйлдвэрүүдэд гаалийн импортын тарифын болон нэмүү өртгийн албан татварын хөнгөлөлт чөлөөлөлтийг эдлүүлье гэсэн ийм зүйл байгаа. Тэгэхээр эндээс бид нар тооцож үзэхэд 800-аад сая төгрөгийн хөнгөлөлт эдлэх юм байна гэсэн төсөвт оруулах орлогоос өөрөөр хэлбэл 800-аад сая төгрөгийн орлого хасагдах юм байна. Түрүүн ярьсан, гадаадын хөнгөлөлт чөлөөлөлтийг багасгасны дүнд 1.2 тэрбум төгрөгийн орлого орох юм. Ингэхээр би өнгөрсөн оны тооцоотой дүйж үзэх юм бол орлого зарлагын хэмжээ  орлого нь одоогийн үзүүлэх хөнгөлөлт, экспортын  чиглэлийн үйлдвэрүүдэд үзүүлэх хөнгөлөлтөөс 400-аад сая төгрөгөөр давуу  байх ийм л тооцоо байгаа юм.

Бид шууд төсвийн орлогоос хасагдах юм уу ийм тооцоог хийж өгөхдөө Сангийн яамтай өгөөгүй, аль болох орлого зарлагыг  тэнцүү байдалд юм уу, эсхүл орлого илүү орох байдалд бариад, нөгөөтэйгүүр бодлогоо тэргүүлэх  салбартаа илүү эдлүүлэх ийм чиглэл барьсан. 

П.Жасрай: . . . эхний гурван жил татварыг 100 хувь, дараагийн хоёр жилд 50 хувь гэх мэтчилэнгийн ийм юм өгөх зөв үү? Буруу юу бодлогын хувьд гэж тодруулах гээд байгаа юм.


Ч.Ганзориг: 
-Би гишүүний асуултанд нэмж тодруулъя. Энэ Үндсэн чиглэл дээр адил нөхцөл гээд бичсэн байна билээ, үүнийг бид бас засах ёстой юм. Өөрөөр хэлбэл орлогын албан татвар эхний гурван жилд нь чөлөөлөх, дараагийн З жилд нь тодорхой хөнгөлөлт эдлүүлэх энэ тухай асуудал бол байхгүй юм байгаа. Экспортын чиглэлийн үйлдвэрүүдийн техник технологио сайжруулахад оруулж ирж байгаа тоног төхөөрөмж, хүнд машин механизмыг импортын гаалийн татвар болон нэмүү өртгийн татвараас чөлөөлөх тухай асуудлаар л ярьж байгаа юм.

С.Төмөр-Очир: Баярлалаа, Ганзориг сайд аа, ер нь асуултанд хариулж байгаа ажлын хэсгийнхэн, асуулт асууж байгаа улсууд бас нэлээд тодорхой, товч асуухгүй бол энэ асуулт асууя гэсэн гишүүд нэлээн олон байгаа. Өнөөдөртөө багтааж бид нар  ямар ч байсан энэ асуудлыг  шийдэх ёстой, тийм учраас товчхон тодорхой  асуултуудыг асуухыг хүсч байна. Жасрай гишүүний бусад асуудал манай Ажлын хэсгийнхэн хариулъя.

У.Уламбаяр: 4 дүгээр цахилгаан станцын 5, 8 дугаар зуухыг Японы тусламжаар   шинэчлэх гэж байгаа. Үүнтэй холбогдуулаад  I S-ийнхэн  ямар байдалтай байгаа вэ гэсэн асуултанд, ер нь бол I S-ийнхэн бол бодлоо жаахан өөрчилсөн байгаа. Урьд нь   4 дүгээр цахилгаан станцыг авья, Багануурын дэргэд  томоохон дулааны цахилгаан станц барья гэсэн тийм бодолтой байсан, энэ оны 8 сард  уг компаний захирал ирээд  ер нь Улаанбаатар хотын цахилгаан шугам сүлжээ нэлээд сонирхож энэ сүлжээн дээр хөрөнгө оруулалт хийе,  1О сая долларын хөрөнгө оруулалт хийе,  менежментийг нь сайжруулъя,  түгээсэн эрчим хүчнийхээ мөнгийг олох орлого дээр нь менежмент явуулъя гэсэн ийм санал ирээд эхний байдлаар бидэнд 1О сарын  25-нд гэрээний төсөл өгсөн байгаа, бид энэ дээр I S-ийнхэнтэй ажиллаж байгаа.

Хоёр дахь асуулт, эрчим хүчний схемээ дахин харах уу гэж байна. Энэ дээр бид Монгол Улсыг эрчим хүчний нэг сүлжээ болгоно гэсэн зорилт тавиад, үүний дагуу төсөл хийж байгаа юм. Томоохон ер нь аймгийн төвүүд, энэ аймгийн төвүүдийг хооронд нь цахилгаан эрчим хүчээр  сүлжээнд  бий болгох, үүнтэй холбогдуулаад  Дөргөн, Улаанбоом, Баянтээхийн цахилгаан станцуудыг ашиглалтанд өгөх гэх мэт асуудлууд тусгагдаж байгаа, үүний хажуугаар  ялангуяа алслагдсан сумдыг   таны хэлдэг шиг  холоос  олон арван зуун  км  шугам таталгүйгээр  сэргээгдэх эрчим хүчээр хангах бодлого барьж байгаа. Саяхан Японы Эйч- И- Э гэдэг компани Жайка-гийн шугамаар ирж хөдөөгийн сумдын эрчим хүчийг сэргээгдэх эрчим хүчээр хангах ямар боломж байгаа судалгааг хийгээд явлаа. Урьд нь ч бас ганц нэг сумын  эмнэлэг, сургуулийг ийм аргаар хийж байсан, тэр нь үр дүнтэй болж байна гэдэг дүгнэлт гаргасан, цаашдаа хаана хийх вэ гэдэг судалгааг бид хийж байгаа, бидний барьж байгаа бодлогод сэргээгдэх эрчим хүчээр сумдын төвийг хангая гэсэн бодлого байгаа.

С.Төмөр-Очир: Уламбаяр сайдад баярлалаа.  Үлдсэн асуудал бий юу? Жасрай гишүүний асуулт дууссан уу? Жасрай гишүүнд баярлалаа. Одоо Далайхүү гишүүн асуултаа асууя.

М.Далайхүү: Баярлалаа, 2 асуулт байна.  Төслийн 1-ийн 2-ын 9, макро түвшний хэсэг дээр байна. Орон нутаг дахь аж ахуйн нэгжийн орлого, мөн архины онцгой албан татвар, нэмэгдсэн өртгийн албан татварыг улсын төсөвт төвлөрүүлэх, дахин хуваарилах заалт байгаа юм. Энэ одоо орон нутгийн эрхийг хязгаарласан үлбэгэр сул байдалд хүргэх юм биш үү?  Энэ чинь зохион байгуулалтын эрх мэдэлгүй Засаг дарга нар байна, дээрээсээ дандаа орон тоогий баталсан босоо тогтолцоотой. . . 

/Кассет дуусав/

Кассет- 401

16.06-17.00

М.Далайхүү:  . . . Хоёрдугаарт, ямар ч хөрөнгийн мэдэлгүй Засаг дарга нар болж,  улсын  шинж чанартай хөрөнгө оруулалтыг зөвхөн яамдын тодорхой хэмжээний эрх мэдэлтэнгүүд  хуваарилж, орон нутагт ямар ч хяналтгүй болсон байна.  Тэгээд Засаг дарга нар  тэр төсвийн орлогыг бүрдүүлэх талаар ямар нэгэн идэвхийлэн ажиллах сонирхлыг бууруулсан, яваандаа бид нарын төвлөрөл сааруулах, орон нутгийн өөрөө удирдах ёсыг  төлөвшүүлэх гэдэг  Үндсэн хуулийн заалттай эцсийн эцэст очиж зөрчилдөж, энэ механизм маань сүүлдээ  орлого дайчилж төвлөрүүлж хуваарилах биш харин орон нутгийн эрх ашгийг улам сулруулсан яваандаа  бидний цаашдаа тавьж байгаа зорилтод чөдөр саад болсон ийм  зүйл болох юм биш үү гэсэн нэгдүгээр асуулт байна.

Хоёр дахь асуултын хувьд Төсвийн удирдлага санхүүжилтийн тухай хуулийг баталж  хууль батална гэсэн ийм заалтууд энэ Үндсэн чиглэл дээр ч байгаа, төсвийн юманд ч байгаа. Саяхан  тухайн газар орноос нь ирсэн хүн амьтантай уулзахад манайхан үүнийг 1995 оноос эхлээд больсон, төрийн захиргааны байгууллага, үйлчилгээний гэж хэлэхгүй байна, үйлчилгээний байгууллагад бүтээгдэхүүн байдаг, төрийн захиргааны байгууллагад бүтээгдэхүүн байдаггүй гэдэгт бид нар үнэмшээд олж чадахгүй, тэгээд буцаасан тэр ч байтугай энэ чинь  шинэ санаачлагч шинэ Зеланд чинь хүртэл үүнээсээ төрийн захиргааныхаа хувьд татгалзаж байгаа гэсэн ийм юм хэлж байх юм, тэр хүн хаанаас л  зориуд тэгж ярьж явав гэж? Асуусан юм, танайх  жинхэнэ яадаг юм бэ? гэж ингээд бид чинь нэг юм хэрэглэгдээд дуусдагийн даваан дээр нь хэрэглээд, нэг юм хэрэглэгдээд  л дуусдагийн даваан  дээр хэрэглэсээр байтал улс орон маань юу болж байна вэ? хэцүү болох шинжтэй юм биш үү? 

С.Төмөр-Очир: Далайхүү гишүүнд баярлалаа. Далайхүү гишүүний асуултанд ажлын хэсгээс хариулъя. 

Ч.Улаан: Баярлалаа. Эрхэм гишүүн Далайхүүгийн асуултанд хариулъя.  Тэгэхээр бид нар ирэх оноос  төсвийн шинэчлэлийн хүрээнд тодорхой төрлийн татварыг  төвлөрсөн төсөвтөө  төвлөрүүлж, төсвөөр дамжуулан хуваарилах тодорхой төрлийг нь орон нутгийн төсвөөр дамжуулан хуваарилах зарчимд орохоор санал хийсэн л дээ.  Тэгэхээр үүнийг тойроод янз бүрийн л аргументаар  ярьж байгаа. Би бодож байна, төвлөрсөн төсөвт ордог  орлогыг  хөөцөлдөхгүй  орхичихдог,  орон нутагтаа орох  орлогыг болохоор хөөцөлдөөд байдаг, ийм зарчим байхгүй байх гэж бодож байгаа, тэгэхээр татварын байгууллага аль алиныг нь хөөцөлдөж оруулдаг ийм байгууллага шүү дээ, өнөөдөр хуулийн дагуу босоо тогтолцоотой, ингээд оруулсан орлогоо нэг хэсгийг нь шууд орон нутгийн төсөв рүү шилжүүлдэг, нэг хэсгийг нь төвлөрсөн төсөв рүү шилжүүлдэг,  энэ зарчмаа л бид нар хадгалаад явж байгаа юм. Ингэж зарим төрлийн татварыг төвлөрсөн төсвөөр дамжуулан дахин хуваарилж байгаа явдал бол орон нутгийн төсвийн орлого талыг дэмжих зорилготой гэдгийг би хэд хэд дахин давтаж байгаа. Тэгэхээр энэ дээр ийм ямар нэгэн идэвх  санаачилга нь суларсан ийм байдал гарахгүй байхаа гэж бодож байна. Ийм байдал битгий гараасай гэж хүсч байна. Одооноос л зөв ойлголцвол ийм байдал гарахгүй л дээ. 

Орлого талд л ийм өөрчлөлт байгаа, зарлага талд бид орон нутгийн зарлагаа хуваарилж санхүүжүүлэх эрх мэдэлд огт оролцохгүй байгаа шүү дээ, зөвхөн төвлөрсөн төсвөөс орон нутгийн  төсөвт  үзүүлж байгаа тусгай шилжүүлэх татаасынх нь хүрээнд л тооцоогий нь хянаад л зарлагаа бол орон нутаг  төсөв захирагч нар өөрөө төлөвлөж, өөрөө удирдах ёсны байгууллагаараа батлуулж явж байгаа. Тийм учраас энэ дээр ямар нэгэн тийм  эсрэг тэсрэг байдал, зөрчилдөх байдал гарахгүй гэж  найдаж байна.

С.Төмөр-Очир: Улаан сайдад баярлалаа. Далайхүү гишүүн нэмэлт асуулт тавих гэж байна уу? 

М.Далайхүү: Улаан сайдын хэлж байгаа зүйл, энэ чинь ийм л юм болсон байна билээ. Орон нутгийн аж ахуйн нэгжүүдээс орж байгаа орлого, тухайн орон нутгийн төсвийн дансанд орохоо больчихож байгаа юм байна, тусгайлсан татварын дансанд орчихдог нэг.  Ингээд тэр тусгай эрх нь нээгдээд явчихаж байгаа, тэгээд тэр данс нээснийгээ наашаа төвлөрөөд буцаад очдог, тэгэхээр тэндээ  эрх мэдэл мөнгөө л дагана,  Засаг даргаа дагах биш, тэндэхийн санхүү барьж байгаа төвлөрсөн төсвийн нягтлан руу л шилжиж байгаа юм билээ, нэгд.

Хоёрдугаарт, манайхны мөнгө төгрөгний хөдөлгөөн аймгаас шилжээд энд ирээд, буцаад очиход хэдэн хоног байдаг билээ, банк санхүү ямар байдаг билээ, ингээд үзэхээр орон нутагт ажил шуурхай явуулах биш, харин ажил түргэн шуурхай явуулахад нь саад болсон  ийм хэлбэр үүсч байгаа юм билээ шүү дээ, үүнийг Их Хурлын гишүүдийг  санаж бодож байгаа байх гэж бодож байна.

С.Төмөр-Очир: Далайхүү гишүүний асуулт дууссан уу? Ажлын хэсгийнхэн хариулж дууссан уу? Улаан сайд хариулах уу? 

Ч.Улаан: Уучлаарай ямар асуулт үлдсэн юм бол? Би бичиж авсан. 

С.Төмөр-Очир: Бүтээгдэхүүнийг . . . 

Ч.Улаан:  Уучлаарай би их нюансыг нь гаргаж асуултыг нь тогтоож авсангүй, ерөнхий бүдүүн баргаар ойлгож байна шүү дээ. Ер нь анхнаасаа энэ туршилт хийхдээ эсрэг тэсрэг янз бүрийн санал бодлын дундуур л явж ирсэн, зарим хэсэг нь үүнийг шаардлагагүй гэж анхнаасаа үзэж байсан, зарим хэсэг нь энэ шаардлагатай, үр дүнгээ өгч байна гэж үзэж хэрэгжүүлсэн, Азийн хөгжлийн банкны гишүүн орнуудын хүрээнд энэ   зарчим үр дүнгээ өгч байгаа гэж үзээд азийн   хөгжлийн банк энэ төслийг хэрэгжүүлэхэд дэмжлэг үзүүлж байгаа.

Тийм учраас бид энэ хоёр байр суурийн дундаас  үзэж байгаад өөрийнхөө нөхцөлд тохируулаад   үүнийгээ аваад хэрэглэе  гэж л хуулиа боловсруулж оруулсан. Түүнээс одоо энэ зарчмаасаа ухрах асуудал байхгүй гэж би ойлгож байгаа юм. 

С.Төмөр-Очир: Улаан сайдад баярлалаа.  Дараа нь Өөлд гишүүн асуулт асуухаар нэрээ ирүүлсэн. Өөлд гишүүн байхгүй учраас Сандалхан гишүүнийг урьж байна. 

Р.Сандалхан:  4 дүгээр цахилгаан станцад Япон улсаас  нэлээн хэмжээнд  тусламж, дэмжлэг үзүүлсэн. Японы засгийн газрын зээл тусламжийг  хувьчлах асуудал дээр Японы засгийн газар их дургүй байдаг, жишээ нь холбооны салбар дээр энэ асуудал гарч байсан.  4 дүгээр цахилгаан станцыг хувьчлах үедээ энэ асуудлыг  ярих талаар Засгийн газартай юм уу, Японы талтай ярьж шийдвэрлэсэн асуудал бий юу?  

Хоёрдугаарт, энэ бүсчилэн хөгжүүлэх асуудал  бүсийн байдлаар шийдвэрлэх нийгэм, эдийн засгийн  талаар төвийг байгуулах тухай шийдвэр гаргах байхаа. Удирдлага санхүүжилтын тухай  асуудал шийдэгдвэл  Үндсэн чиглэл төсөвт өөрчлөлт оруулах уу? тодотгол хийх үү?  Удирдлага санхүүжилтийн талаар сая яриад батална гэж байгаа, тэгэхдээ энд янз бүрийн юм байгаа байх, хэрвээ батлагдах юм бол  сумын нөхцөлд одоо энэ яаж хэрэгжих юм бэ? аймгийн яамдууд дээр  боллоо гэхэд сумын нөхцөлд энэ суман дээр ингэж хэрэгжүүлсэн гэдэг ийм баталгаатай юм байна уу? үгүй юу? энэ эргэлзээтэй юм шиг байгаа юм.

Гуравдугаарт, энэ  Засгийн газрын 4 жилээр батлагдсан  2 дахь жилийн  Үндсэн чиглэлийг батлах гэж байна. Энэ хамгийн хариуцлагатай үндсэн суурь байх ёстой юм.  Энэ эхний хоёр  жилийн зорилтоос биелэгдэхгүй байгаа томоохон асуудал юу байна вэ? ний нуугүй хэлэхэд, хөрөнгө мөнгөтэй холбоотой бусад асуудалтай холбоотой, энэ чинь дараагийн жилүүддээ нөлөөлөхүйц тийм юм байна уу? Үүнийг шийдвэрлэх талаар Их Хурлаас та нөхөд ийм  асуудлыг шийдэхийн тулд цаашдаа нөлөөлөх томоохон юм байна, үүнийг хамтран шийдвэрлэе гэж  хэлэх, ний нуугүй ярих юм байна уу? 

Дөрөвдүгээрт, энэ хөрөнгө оруулалтын асуудал дээр асуудал шийдвэрлэхдээ ажлын байр, тэнд ажиллаж байгаа одоогийн нөхцөл, цаашдаа ажлаа үргэлжлүүлэх нөхцөл, энэ байдлуудыг хэр зэрэг та нар бодолцсон бэ? Би баримтаар ярья. Баян-Өлгий аймгийн онгоцны буудал эртүүд хэлэхдээ  9О сая төгрөгийн ажил хийлээ гэж байна. 9О сая төгрөгийн санхүүжилт хийсэн байна, 250 сая төгрөгийн ажил хийжээ,  өнгөрсөн жил 100 сая, энэ жил 100 сая хуваарилаад  цаана чинь 50 сая нь дутуу байдаг, энэ барилга зогсох нь ээ. Барилга нь нэг жил баригдахгүй зогсоход түүний хохирол нь ямар байгааг та нөхөд сайн мэдэж байгаа байх.  

Хоёрдугаарт,  аймгуудад ажиллаж байгаа эрчим хүчний конторууд байгаа, баахан хүнтэй, тоног төхөөрөмжтэй, тэр чинь жил болгоны  нэг сумыг эрчим хүчээр холбоно гэдэг асуудал тэр чинь өчнөөн төчнөөн хүн ажилтай болж, тэр тоног төхөөрөмж нь хэвийн ажиллах ёстой юм. Энэ талаар та нар бодож шийдвэрлэсэн үү? Эсхүл манайд нэг юм байдаг шүү, хөрөнгө мөнгө байхгүй байна, хөрөнгө  мөнгөний боломж   байхгүй  гэсэн байдлаар тас түс ийм “байхгүй” гэсэн үгээр энэ асуудлыг шийдвэрлэсэн үү? Би жишээгээр ярья. Жишээлбэл Баян-Өлгий аймагт  1Ү контор гэж эрчим хүчний юм байгаа,  4О гаруй хүнтэй,   янз бүрийн тоног төхөөрөмжтэй. Тэр чинь ирэх жил ажилгүй болж байгаа. Тэгээд тэр 4О гаруй хүний  ажлын  байр яах юм бэ? тэр тоног төхөөрөмж яах юм бэ? үүнийг бодолцсон уу?  90 сая төгрөгийн  төсөвтэй юм, тэгээд тэр тоног төхөөрөмж, өчнөөн төчнөөн  нь ажилгүй болоод,   түүний дараагаар  9О сая төгрөгийн асуудал гарах юм биш үү? Иймэрхүү юм бодолцсон уу?  конторт сууж байгаад мөнгө байхгүй гээд  асуудлыг шийдвэрлэсэн үү? үүнийг ний нуугүй хэлж өгөөч ээ. Баярлалаа.

С.Төмөр-Очир: Сандалхан гишүүнд баярлалаа. Сандалхан гишүүний асуултанд ажлын хэсгийнхэн хариулъя.

У.Уламбаяр:  Японы Засгийн газрын хөнгөлөлттэй зээлээр 1Ү цахилгаан станцын  5, 8 дугаар зуухуудыг шинэчлэх тухай  би ярьсан. Энэ зээлийг авахаар шийдсэн байгаа. Энэ зээлийг  авч хэрэгжүүлэх хүртэл хувьчлалын асуудлыг бид ярихгүйгээр Засгийн газар дээр яриад тохирсон. Тийм учраас энэ 1Ү цахилгаан станцын хувьчлал ойрын хэдэн жил яригдахгүй.

Эрчим хүчний шугамуудын хувьд би сайн ойлгосонгүй, уучлаарай гишүүн ээ, энэ  дөрвөн жилд бид  4З сумыг  төвийн эрчим хүчинд холбох ёстой. Энэ хүрээндээ л асуудлаа Санхүү, эдийн засгийн яамтай ярьж тохирч, төлөвлөгөөндөө суулгаж байгаа.  Би тэр  9О сая төгрөгийн аль конторын тухай яриад байгааг би ойлгосонгүй.

Р.Сандалхан: Таныг ажлыг би зохицуулж өгөх юм биш, та миний асуултанд хариулах ёстой шүү дээ. Ямар сумыг оруулаад ямар нь хасагдсан байна вэ? ийм учиртай гэдгийг та надад хариулах ёстой биш үү? 

С.Төмөр-Очир: Уламбаяр  сайд түүнийгээ лавлаж байгаад хариулъя. Өөр асуултанд хариулах ажлын хэсгийн гишүүдээс байна уу?  Улаан сайдыг  урьж байна.

Ч.Улаан: Баярлалаа.  Эрхэм гишүүн Р.Сандалханы асуултанд хариулъя. Бүсийн  төвийн тухай асуудал, ер нь энэ бүсийн асуудлын талаар сонирхлоо,  Үндсэн чиглэл төсөвтөө тодотгол хийх үү? Хэрвээ энэ эрх зүйн асуудал нь шийдэгдвэл гэж.   Бид нар бүсийн эрх зүйн байдлын тухай хуулийн төслийг санаачлаад боловсруулаад явж байна. Энэ хуулийн дагуу бүтэц, зохион байгуулалтын  асуудал ч хөндөгдөнө, ирэх оны хувьд бол ер нь эрх зүйн үндсийг нь бүрдүүлнэ гэсэн зорилгоор бид нар Үндсэн чиглэлдээ тусгасан яваа. Тийм учраас энэ хууль гарснаас төсөв Үндсэн чиглэлд тодотгол  хийгдэх хэмжээний өөрчлөлт гарахгүй гэж  бид нар бодож байгаа.

Эхний хоёр жилийн зорилтоос ямар зорилтууд хэрэгжилт нь удаашралтай байна вэ? онцгой дэмжлэг хүсэх асуудал байна уу гэсэн. Тэгэхээр Үндсэн чиглэлийн танилцуулган дотор бид нар мөрийн хөтөлбөрийн биелэлт, эдийн засаг, нийгмийн хөгжлийн  үндсэн чиглэлийн явцын талаар дэлгэрэнгүй танилцуулсан. Байгаа хүндрэл бэрхшээлийн талаар дурьдсан байгаа. Зарим тодорхой асуудлууд дээр бол  хууль эрх зүйн орчныг боловсронгуй болгох, зохицуулалт хяналтыг сайжруулах чиглэлээр тодорхой саналууд тусгагдсан. Ер нь анхаарал татаж байгаа бид бүгдийн сайн мэдэж байгаа зүйл бол гол нь хөрөнгө оруулалттай томоохон объектууд байна. Жишээ нь Чаргайтын усан цахилгаан  станц, Баянтээгийн дулааны цахилгаан станц барих гэх жишээтэй, маш тодорхой объектууд дээр   хөрөнгийн асуудал өнөөдөр бүрэн төгс шийдвэрлэгдэж хараахан чадаагүй байгаа. Монгол Улс дан өөрийн хөрөнгөөр энэ асуудлыг шийдэх бололцоо хязгаарлагдмал учраас бид гадна талаас хамтран ажиллах хөрөнгөө оруулах, зээл тусламж өгөх түншээ хайх гэрээ хэлцэл хийх шатандаа энэ ажлууд явагдаж байна. Үүнтэй холбоотойгоор харин хүсэх зүйл юу байна вэ гэвэл энэ гадна талдаа ярьж тохироод, гэрээ хэлэлцээр хийгдэж, хөрөнгийн эх үүсвэр шийдэгдэх шатандаа орж яваа гэрээ хэлэлцээрүүдийг  хуулийн хугацаанд түргэн шийдвэрлэж байвал энэ ажлын явцад  их тус дөхөм болно гэдгийг энэ далимд би дурьдаж байна. 

Баян-Өлгийн онгоцны буудлын асуудал ярьсан. Бид нэг л бэрхшээлтэй байгаа л даа. Контор   сууц  нь ч адилхан, орон нутагт явсан ч адилхан, дандаа л мөнгөний гачаалал дээр очиж тулах юмаа, их хэцүү юм. Тэгэхээр энэ жил төсөвлөгдсөн хөрөнгөө хэд дахин хэтрүүлээд зарцуулчихаар ажил хийсэн нь сайн боловч, тэр санхүүжилтыг нь өгч чадахгүй бэрхшээл оны эцэст үүсэх юмаа, жишээ нь   9О саяын төсөвтэй байсан объект дээр 250 саяын гүйцэтгэл гараад ирэхээр бид нар ингээд хэцүү байдалд ороод, ирэх онд төлөвлөж байсан объектууд маань хойшоо шахагдаад ийм байдалд орчихоод байна. Тийм учраас бид нар байгаа хөрөнгийн хэмжээнд аль болохоор оновчтой зохицуулж, он дамжсан өр гаргахгүй байхад л анхаарал тавьж байгаа, бололцоо гарангуут хийгдсэн ажлыг эхний ээлжинд санхүүжүүлэх зарчим барьж байгаа гэдгийг хэлэх байна.

С.Төмөр-Очир: Улаан сайдад баярлалаа.   Уламбаяр сайд хариулах бололцоотой болов уу?   Уламбаяр сайд Сандалхан гишүүн хоёр  тохирч байгаад асуултаа ойлгоод хариулъя.

Дараагийн асуулт асуух Шийрэвдамба гишүүнийг  урьж байна.

Ц.Шийрэвдамба:  Тэгэхээр  төлөвлөлттэй холбогдсон хэдэн асуудал байна.  Энэ Монгол Улсын мөнгөний талаар төрөөс баримтлах бодлого, төсөв хэр зэрэг уялдаж байна вэ? Үндсэн чиглэл маань гэсэн асуудал байна. Энд тодруулаад хэдэн зүйл хэлэхэд зарим зүйл нь жаахан зөрчилдөөд байна уу гэсэн ийм юм ажиглагдаад байна. Тухайлбал энэ орон нутгийн төсвөө бие даан бүрдүүлэх боломжийг нэмэгдүүлэх зорилгоор орон нутгийн өөрөө удирдах байгууллагын эрх, үүрэг хариуцлагыг өндөржүүлэх арга хэмжээ авна гээд томъёолсон байгаа, түүний дараах нь болохоор нэмэгдсэн өртгийн албан татвар, онцгой албан татвар, аж ахуйн нэгжийн орлогын албан татварыг 100 хувь төвлөрсөн төсөвт төвлөрүүлж, дахин хуваарилна гэж байна. Энэ хоёр заалт яах аргагүй хоорондоо зөрчилдөж байна, бодлогын чанартай энэ бол том заалтууд юм гэх мэтээр энэ зүйлийг нэлээн сайжруулах шаардлага байна, ер нь энэ  үндэслэл судалгаа, тооцоо сайтай боловсрогдсон ийм  Үндсэн чиглэл гэж үзэж болох уу? 

 Намын мөрийн хөтөлбөртэй уялдуулаад хэдэн бодитой дорвитой асуудлыг шийдвэрлэх талаар Үндсэн чиглэлд юу тусгагдав аа? Тухайлбал бэлчээрийн 70-аас доошгүй хувийг усжуулах тухай байгаа, тал хээрийн бэлчээрийг, одоо хэдий хэмжээнийхийг усжуулаад байна вэ? 2002 он гэхэд нийт бэлчээрийн хэдэн хувь нь усжуулагдах юм бэ?  Тэр  малчдыг эрчим хүчээр хангана гээд байгаа шүү дээ, цахилгааны үүсгэврээр тэгээд энэ төлөвлөлтөөс харахад одоо жишээ нь  Баянхонгор аймагт гэхэд З суманд л хийсэн л дээ, одоо Баянхонгорыг хасаад өөр аймаг руу аваад явчихдаг, энд эрчимжүүлнэ гэсэн хэдий хэмжээний тэр  түмэн айлынхаа хэдийг нь цахилгаанжуулах гээд байгаа юм бэ? ямар эх үүсвэрээр цахилгаанжуулах гээд байна вэ? тэр  Германаас өгч байгаа  8 сая дойч маркийг энд зарцуулах уу? ер нь энд зарцуулах гэж  байгаа бол энэ асуудлыг цогцолбороор нэлээн богино хугацаанд дорвитойхон шийдэж болдоггүй юм уу?  

Түүний нөгөөтэйгүүр, энэ байгалийн гамшгаас урьдчилан сэргийлэх асуудлыг онцгойлон үзмээр байна. Ноднин эрх зүйн  орчныг нь бүрдүүлээд их сайхан болгоно гэсэн ерөөсөө хийсэн юм байхгүй л дээ, энэ ер нь малын даатгалын хууль Монгол Улсын Засгийн газар гаргах шаардлагатай гэж үзэж байна уу?  

Дараа нь  Батбаяр сайдаас асууя. Энэ нийгмийн хамгааллын тогтолцоо чинь яг энэ байдаг байдлаараа явах уу?  төсөв нь даадаггүй, бүх   үнэ нь ерөөсөө тэтгэвэр, тэтгэмж халамж л авч байдаг, энэ нь эргээд бэлэнчлэх сэтгэлгээг бий болгож байдаг, энэ бодлогоо бариад Монгол Улс яваад байх юм уу?  ер нь юм хийхгүй юм уу? дорвитойхон шиг юм гэсэн ийм асуулт байна.

 Соёл, шинжлэх ухаан боловсролын сайдаас асууя. Энэ сургуулийг компьютержүүлнэ гээд том юм ярьсан шүү дээ, тэр хэдий хувийг нь компьютержүүлэх гээд байна вэ? энэ хийх юм уу? үгүй юм уу? бид чинь очоод сонгогчидтой ярьсан шүү дээ, энэ жил багыг чинь холбоожуулна, сургуулийг чинь компьютержүүлнэ гээд хэлсэн, одоо нэг сүрхий худлаа хэлээд байгаа шүү. Үүнийгээ нэг тодруулж өгөөч ээ, нөгөөтэйгүүр Үндэсний үйлдвэрлэлийг сэргээнэ, ажил эрхлэлтийг нэмэгдүүлнэ гээд их сайхан юм яриад байх юм, энэ шинжлэх ухаан технологийн ололтыг үйлдвэрлэлд нэвтрүүлж болдоггүй юм уу?  мянга гаруй  жижиг  бэлэн болчихсон туршилт хийчихсэн ажил байна. Энд дорвитой  өөрчлөлт хиймээр санагдаад байх юм. Хэдэн төсөл хэрэгжүүлдэг, энэ ажлыг бид зориуд төрөөс дэмжиж энэ Үндсэн чиглэлд тусгаж болохгүй юу? ойролцоогоор тэрбум төгрөгийн хөрөнгө оруулалт хийгээд.


Түүний нөгөөтэйгүүр  энэ  өнгөрсөн оны Үндсэн чиглэлийн хэрэгжилтийг гаргаж тооцож үзсэн үү? Миний төсөөллөөр энэ номонд өгснөөр  10-аад юм  сох дутсан,  байхгүй, юу үүссэн нь бүү мэд зарим нь үргэлжлээд явж байх юм, зарим нь бүр байхгүй хасагдчихсан.  Хэрэв  энэ үндсэн чиглэлийг үнэхээр тэгж нарийн тооцож үзсэн бол  ямар ямар томоохон зорилтууд биелэгдээгүй юм бэ? үүнийг биелүүлэх талаар яагаад энэ оны Үндсэн чиглэлд тусгаж өгөөгүй юм бэ?  Тухайлбал,  өнгөрсөн оны юманд бол  далд эдийн засгийг арилгах цогц арга хэмжээ авна гэсэн байгаа. Энэ талаар ямар ахиц гаргав? Мал сүргийг байгалийн гамшгийг  түрүүн би ярьсан, татвар төлөхөөс зайлсхийх явдалтай тэмцэнэ гэсэн, ийм том том зорилтууд хийсэн л дээ. Одоо энэ талаар дорвитой зүйл  харагдахгүй л байх шиг байгаа юм, татвар төлөөд бас  л зайлсхийдэг хэвээрээ л байгаад байдаг, далд эдийн засаг нь байсаар л байдаг, ийм талаар тодруулж хэлж өгөхгүй юу? Баярлалаа.

С.Төмөр-Очир: Ц.Шийрэвдамба гишүүнд баярлалаа. Хуралдааны дэгээр 16.30 цагт завсарлах ёстой. Тийм учраас завсарлаад орж ирж хариулъя. Гишүүдийг цагтаа орж ирэхийг урьж байна. Яагаад гэвэл өнөөдөр нэлээн олон хүн асуулт асуухаар байна. Ер нь чуулган сунгаж  хуралдах байх  гэсэн бодолтой байна. Тийм учраас цагтаа орж ирэхийг урьж байна.

Завсарлага.

С.Төмөр-Очир:  Шийрэвдамбын асуултанд хариулъя. Шийрэвдамба гишүүнийг урьж байна,  Шийрэвдамба гишүүний асуултанд хариулах гээд ажлын хэсгийнхэн  бэлэн болчихоод байна. Асуултандаа хариулж байя. Улаан сайдыг урьж байна.

Ч.Улаан:  Эрхэм гишүүн Шийрэвдамбын асуултанд би эхэлж хариулъя.  Үндсэн чиглэл төсөвтэй хэр уялдсан бэ гэж байна. Төсвийн хуулинд байгаа. Төсвийг   нийгэм, эдийн засгийг хөгжүүлэх бодлогыг үндэслэн төсвийг зохионо гэсэн, бид яг энэ хуулийн заалтын дагуу Үндсэн чиглэлээ үндэслэж байгаад төсвөө зохиосон, энэ хоёр хоорондоо уялдаж байгаа гэдгийг тэмдэглэмээр байна. Мэдээж Үндсэн чиглэл арай өргөн хүрээтэй асуудал байгаа, түүн дотроос төв өөртөө төвлөрүүлж санхүүжүүлэх, хөрөнгийнх нь хүрээний асуудлыг л төвлөрсөн төсөв дээр авч үзсэн байгаа. Тийм учраас  энэ хоёр хоорондоо уялдаж байгаа гэдгийг хэлье гэж бодож байна. 

Орон нутгийн өөрөө удирдах байгууллагын эрх ихээхэн хумигдах юм биш үү? Энэ бол тийм байдал гарахгүй гэж би найдаж байгаа юм.  Яагаад гэвэл бид нар орон нутагт өгдөг санхүүгийн дэмжлэгээ нэмэгдүүлье гэж байгаа шүү дээ. Орон нутагт хурааж авч чадахгүй байгаа татварынхаа хураалтыг сайжруулъя, тэнд ашиглагдахгүй байгаа далд эдийн засгийнхаа нөлөөллийг багасгая гэсэн зорилгоор л явж байгаа л даа. Ний нуугүй би ганцхан нюанс хэлэхэд өнөөдөр төвлөрсөн төсөв, орон нутгийн төсвөөр дамжин  зарим орлого нь хуваарилагдаж байгаа, яагаад гэвэл орон нутгийн татварын байгууллагад өөрт нь  орлогоо оруулдаг данс байдаггүй юм.  Орон нутагт хураасан татварын орлого орон нутгийн төсвийн эрх захирагчийн дансанд ороод дараа нь төвлөрсөн төсөв рүү шилждэг.  Одоо бол бид нар орон нутгийн татварын байгууллагуудыг орлогоо цуглуулдаг данстай болгоё, оногдуулсан орлогоо бодитойгоор хөөцөлдөж оруулаад, тэгээд  зохих хуваарийнх нь дагуу орон нутагт өгөхийг нь  өгөөд төв рүү явуулахыг төв рүү явуулдаг ийм журманд оруулъя гэж энэ шинэ журмаар явж байгаа.

Тийм учраас  энэ журманд шилжсэнээр орон нутгийн байгууллагын эрх хязгаарлагдана гэж байхгүй л дээ, тийм логикийн хувьд ч тийм байж таарахгүй.  Яагаад гэвэл тэд нар  тэртэй, тэргүй өнөөдөр татвар цуглуулдаггүй, татварыг бол татварын байгууллага босоо тогтолцоотой байгууллага хөөцөлдөж байгаа шүү дээ.  

Усжуулалтын асуудлыг манай Насанжаргал сайд хариулах байх.  Үндсэн чиглэлийн биелэлтийг жилд нэг удаа танилцуулж байх үүрэгтэй. Эхний хагас жилийн байдлаар Үндсэн чиглэлийн биелэлтийг Санхүү, эдийн засгийн яам, Хэрэг эрхлэх газар гаргаж, Засгийн газар дээрээ ярьсан. Одоо эхний гурван улирлын дүнгээр гаргаж Их Хуралдаа танилцуулахаар бэлтгэгдэж байгаа. Ер нь өнөөгийн байдлаар аваад үзэхэд 283 бодлого, арга хэмжээ тусгагдсан байгаа, үүнээс  26 нь бүрэн биелэгдэж дууссан, 249 нь хэрэгжиж явж байгаа, 8 заалт тасарч байгаа, энэ нь нийт арга хэмжээний 97.2 хувь нь энэ ондоо бүрэн биелэгдэх бололцоотой гэсэн ийм дүгнэлт хийж байгаа.  Ер нь арга хэмжээ тус бүрээр бид нар гаргаж танилцуулна, эхний хагас жилийн байдлаар гаргасан дүнг Их Хурлын гишүүдэд гарын авлага болгож өгсөн л дөө, та бүхнийг чуулган завсарлахын өмнө бид нар дэлгэрэнгүй заалт нэг бүрээр гаргаж өгсөн. Тийм учраас үүнийг байнга  хяналтандаа байлгаж байх ёстой. Албан  ёсоор нэг удаа жилдээ танилцуулах үүрэгтэй, үүнийг бид бэлдэж байгаа, энэ орж ирнэ гэдгийг хэлье.

Далд эдийн засагтай тэмцэх талаар мэдрэгдэхгүй байна. Далд эдийн засаг байсаар л байна гэж байна, байсаар л байгаа л даа, үнэн, байсаар байгаа. Бид үүнтэй тэмцэх талаар янз бүрээр л үзэж байна. Татвар төлөгчдийн улсын үзлэг явууллаа, бүх байгууллагуудын дансыг тоолсон, сая нягтлан бодох бүртгэлийн улсын үзлэг явууллаа, энэ орлогоо нуугдуулахгүй байхын тулд энэ онцгой татварын тэмдгийг наадаг болсон гэх жишээтэй янз бүрээр л хөөцөлдөж байна, ганцхан жил бүгдийг нь илрүүлэх бололцоо байхгүй юм шиг байна. Ний нуугүй хэлэхэд энэ оны төсвийн орлогын биелэлтийг аваад үзвэл өмнөх оны мөн үетэй харьцуулахад  4О хувиар орлогын бүрдүүлэлт илүү байгаа.  Бид нарын хийсэн тооцоогоор энэ өмнөх оноос өссөн орлогын өсөлтийн тал хүрэхгүй хувь нь татварын хувь хэмжээний өөрчлөлтөөс орсон байгаа, бусад нь дандаа далд эдийн засгийг  аж ахуйн эргэлтэнд оруулах чиглэлд хийсэн үйл ажиллагааны үр дүн ингэж орсон байгаа.

С.Төмөр-Очир: Улаан сайдад баярлалаа. Насанжаргал сайд асуултанд хариулъя.

Д.Насанжаргал: Худаг усны талаар  жилдээ төсвөөс гаргаж байгаа хөрөнгөөр  250 орчим худаг засч байгаа. Дээр нь төсөл бусад  гадны тусламжаар дүнгээрээ бол жилд 500-600-аад худаг засагдаж байгаа.  6 мянган худаг сүүлийн судалгаагаар эвдрэлтэй байна гэсэн тоо гарч ирж байгаа юм. Тэгэхээр төсвийн хөрөнгөөр худаг уст цэгийг засаад тэгээд Засгийн газрын үйл ажиллагааны хөтөлбөрт тавигдсан зорилтыг хэрэгжүүлнэ гэвэл үнэхээр боломж муутай ийм байдалтай байгаа.  Дээр нь бид төсөл хөтөлбөрүүдийн хүрээнд  тодорхой хөрөнгийн эх үүсвэр гарч, тэгээд түүнтэй хамжиж энэ зорилтоо хэрэгжүүлнэ гэсэн бодол байгаа. Ирэх жилийн хувьд  энэ дөрвөн төслөөс ганцхан  батлагдсан  азийн хөгжлийн  банкны хөдөөгийн хөгжлийн хөтөлбөрийн төсөл байгаа, бусад нь яригдаж судлагдаж яваа ийм шатандаа байгаа төслүүд байгаа юм.  Малын даатгалын хуулийн хувьд  ер нь гарах нь зүйтэй гэдэг санал хэвээрээ байгаа, тэгэхдээ манай яамны хувьд яг ажил үүрэг, эрхлэх хүрээний хувьд даатгалын байгууллага, даатгалын бодлого Санхүү, эдийн засгийн яаман дээр байгаа учраас бид идэвхтэй хамтарч оролцоод ажлын хэсгээ ажиллуулаад, цаашдаа энэ даатгалын хуулиа дахин авч үзээд ямар  концепцийн бодлогын чиглэлтэй зүйлүүдийг суулгах вэ гэдгээ ярилцаад Их Хуралд оруулна гэсэн бодолтой байгаа.  Санхүү, эдийн засгийн яам голлож оруулах  оруулах ийм чиглэлтэй байгаа гэж ингэж бодож байгаа. 

С.Төмөр-Очир: Насанжаргал сайдад баярлалаа. Эрдэнэсүрэн сайд хариулъя.

Б.Эрдэнэсүрэн: Хоёр асуултанд хариулъя. Шинжлэх ухааны ололтыг үйлдвэрлэлд нэвтрүүлэх асуудалд онцгой анхаарах тухай  гишүүний саналтай санал нэг байна. Тэгэхээр яамны хувьд 1995 оноос хойших шинжлэх ухаан технологийн сангийн шугамаас санхүүжсэн бүх ажлын үзэсгэлэн гаргасан, энэ үндсэн дээр  200 гаруй зэрэгцээ ажлын  үзэсгэлэнг шинжлэх ухааны сан дээр  тогтмол  ажиллуулж байна. Тэгээд болбол үйлдвэрлэгчдээ холбох чиглэлийн асуудалд нэлээд анхаарч байна. Ингээд цаашид бид нар үйлдвэрлэлд нэвтрүүлэх  чиглэлээр тендер зарлах, нэвтрүүлэх ажилд  тендер зарлах чиглэл дээр их анхааръя гэсэн ийм төлөвлөгөөтэй байна. Улсын төсвийн хувьд бас  чамлахааргүй   хөрөнгө нэмэгдсэн гэж бодож байгаа. Дотоодын нийт бүтээгдэхүүний ЗО хувь байсныг 031 болгож байгаа юм.  1.5 байх зорилттой нь харьцуулахад харьцангуй бага ч гэсэн миллиард гаруй төгрөгөөр шинжлэх ухаан  технологийн сангийн  санхүүжилтын эх үүсвэр нэмэгдэж байгаа юм. Одоо бид үүнийг  яг   үйлдвэрлэл нэвтрүүлэх чиглэлдээ   зөв зарцуулж чадвал бас тодорхой хэмжээний ахиц гаргах, 2010 оны шинжлэх ухаан технологи хөгжүүлэх  хөтөлбөр тавигдсан зорилтоо ханган биелүүлэхэд  бас тодорхой алхам болно гэсэн ийм ойлголттой байгаа. 

Компьютержүүлэх асуудалд  хариулъя. Энэ анхаарлын төвд байгаа.  Ер нь өнгөрсөн  нэг жилийн хугацаанд  540 компьютер, 100 орчим принтер, скайнер нийлүүлсэн байна. Одоо азийн  хөгжлийн банкнаас 260 компьютер нийлүүлэгдэнэ, ингээд 2001 онд  800 орчим компьютер нийлүүлэгдэж байна л даа. Эдгээрийг хуваарилахдаа бас  тараачихгүй юмсан, тодорхой бодлого барьж, компьютержүүлэлтийнхээ асуудлыг бага багаар шийдэж хуваарилах ийм зорилт тавьж ажилласан. Тэгэхээр зарим аймгийн төвүүдэд бүх 10 жилд өгөх бололцоогүй, тийм учраас боловсрол соёлын төвүүдэд нь лаборатори байгуулж өгөөд, бусад 1О жил сургуулиуддаа үйлчлэх. Төвлөрсөн эрчим хүчний  системд холбогдоод байгаа  1-2 компьютер өгчихөөр үнэхээр үр дүнд хүрэхгүй байгаа юм.  Тийм учраас одоо 190 сургууль бол төвлөрсөн эрчим хүчний системд холбогдчихсон байгаа, эдгээрээсээ бүсийн төв, томоохон сургуулиудаа бас ашиглаад байх хэмжээнд нь хангах  ийм чиглэлийг барьж  хуваарилсан. 

Энэ  компьютерүүдээс ердөө 70 компьютер нь хөрөнгө оруулалтаар л  худалдаж хуваарилсан, бусад нь Азийн хөгжлийн банк,  Аратори клуб, Тайваны  сайн дурын нийгэмлэгээс   авсан  юм байна. Энэ дээр бас нэг зүйлийг ойлгож бид бодож байгаа, энэ жилийн  хувьд барилга засварын асуудал дээр санхүү, эдийн засгийн яам ирэх оны хувьд манай яам хоёр бас нэлээн илүү ач холбогдол өгч  төсвийн төлөвлөлт хийсэн гэж бодож байгаа. Нэг жил бүгд компьютержүүлэх асуудлыг зэрэг зэрэг  их хэмжээний хөрөнгө шаардсан асуудлыг бас шийдэж чадахгүй байгаа юм. Ийм учраас яг хөрөнгө төсөвт  тавигдсан хэмжээ нь бага ч гэсэн цаанаа бас  тодорхой зорилт тавиад ажиллаж байгаа. Энэ үндсэн чиглэлд  манай яамнаас боловсруулж оруулсан чиглэлд нийт сургуулиудын 10 орчим хувийг интернет холбоно гэсэн заалт оруулсан. Энд гадаад эх үүсвэр ашиглаж энэ зорилтыг шийдвэрлэнэ гэж бодож байгаа. 

Ер нь мэдээлэл холбооны технологийн үндэсний хөтөлбөр ёсоор 2005 онд гэхэд бүх байгууллагууд холбогдсон байх ёстой, ингэж үзэх юм бол жилд сургуулиудын 20 хувийг холбох ёстой юм. Энд 10-аар төлөвлөөд явж байгаа. Энэ буцалтгүй тусламжийн асуудлаар Япон, Энэтхэг улс, Өмнөд Солонгос зэрэг газруудад бид нар асуудал тавьж байгаа, Японы хувьд төсөл хийгээд явж байгаа л даа, тэнд  бас жаахан бэрхшээл гараад байгаа юм. Жишээ нь тэр программ хангамжийг нь өөрчлөхтэй холбоотой, тээвэрлэж ирэхтэй холбоотой ийм асуудлууд гарч ирж байгаа юм. 

Нөгөө талаас саяхан Япон элчин сайдтай уулзсан, ийм асуудал яриад байна билээ. Ашиглагдсан компьютерийг  Японы тал   энэ чинь ашиглалтаас хасагдсан хог шүү дээ, түүнийг экспортолно гэж юу байдаг юм бэ гэсэн ийм асуудал саяхан гарч ирсэн. Тэнд яаж ойлголцож энэ асуудлыг шийдвэрлэх вэ гэдэг асуудал бас хүндрэлтэй болчихоод байгаа юм.  Уг нь тодорхой хэмжээний компьютерүүд цугларсан. Яг ингээд   улсын хувьд нь тийм бодлого барих бололтой юм билээ. Тийм учраас  зөв аргаа олох асуудал байна гэж ойлгож байгаа. Ер нь манай яаман дээр Японы Жайка-гийн суурин төлөөлөгч  энэ асуудалд мэдээллийн технологийн асуудлаар  урьсан төлөөлөгч сууж байгаа, тэр хүн бол идэвхтэй төслийг хөөцөлдөж байгаа. Ирэх жил гэхэд 1000 орчим  компьютерийн асуудал шийдэгдэх болов уу гэсэн найдлагатай байгаа. Өмнөд Солонгост 2000 компьютерийн асуудал яригдаад байгаа, яг баталгаажаад өнөөдөр ороод ирсэн юм байхгүй, ер нь энэ тусламжинд  гол найдлага өгч байгаа.

С.Төмөр-Очир: Эрдэнэсүрэн сайдад баярлалаа. Шийрэвдамба гишүүний асуултанд  хариулт өгч дууссан уу? Ши.Батбаяр сайдын оронд Чинзориг сайд ирсэн байгаа. Чинзориг сайд хариулъя.

С.Чинзориг: Нийгмийн даатгал, нийгмийн халамжийн хүрээ  нэмэгдэж байгаа гэдэгтэй бид санал нэг байна. Зөвхөн 2002 оны төсвийн төсвөөс аваад үзэхэд нийгмийн даатгал, нийгмийн халамжийн сантай засгаас олгох санхүүжилтын хэмжээ үндсэндээ 9 миллиард төгрөгөөр нэмэгдэж байгаа. Энэ хамрах хүрээг нэмэгдэж байгаагийн гол нь  нийгмийн халамжийн тогтолцоотой, хууль эрх зүйн орчинтой холбоотой гэж бид үзэж байгаа. Цаашдаа бид нийгмийн халамжийн зарим тэтгэмжүүдийг хөдөлмөрийн хөлсний доод хэмжээтэй уялдуулж  бас нэмэгдүүлдгийг бас өөрчлөх нь зүйтэй гэсэн ийм бодолтой байгаа.

Нийгмийн даатгал, нийгмийн халамжийн тогтолцоог боловсронгуй болгох талаар азийн хөгжлийн банкны зээлийн хөтөлбөрийн хүрээнд тодорхой арга хэмжээнүүд хийхээр төлөвлөж байгаа.  Нийгмийн даатгалд хамрагдах хүрээг өргөтгөх талаар хууль эрх зүйн орчинг боловсронгуй болгоно. Нийгмийн халамжийн  сангийн бүтэц, тогтолцоог зарчмын  хувьд өөрчлөх ёстой гэсэн ийм байр суурьтай байгаа. Манайд халамжийн хамгийн сул чадавхитай газар бол ер нь үндсэндээ нийгмийн халамж гэж бид үздэг. Энэ хүрээндээ бид тодорхой арга хэмжээ хийнэ. Ер нь цаашдаа  халамжийн хүрээг тодорхой хэмжээгээр  хумих ийм чиглэлээр ажиллах ёстой гэсэн ийм байр суурьтай байдаг. Ер нь дэлхий нийтийн хандлага ч гэсэн нийгэм, хамт олонд түшиглэсэн нийгмийн халамжийн үйлчилгээг бий болгох гэдэг нэлээд чиглэлээр ярьдаг болсон байна. Энэ чиглэлээр бид нар тодорхой хууль эрх зүйн орчинг боловсронгуй болгох арга хэмжээ авна гэсэн бодолтой байгаа.

С.Төмөр-Очир: Чинзориг сайдад баярлалаа.  Малчдын гэрэлтүүлгийн асуудлыг Улаан сайд хариулъя. 

Ч.Улаан: Шийрэвдамба гишүүн малчдын 100 мянган өрхийг цахилгаанжуулах асуудлыг асуусан.  Энэ оны хувьд улсын төвлөрсөн төсвийн хөрөнгө оруулалтаар дотооддоо бага хэмжээгээр үйлдвэрлэл зохион байгуулж байгаа. 800-аад өрхийг энэ жил хангах ийм  хуваарьтай ажиллаж байгаа, 100 мянган өрхийг цахилгаанжуулах томоохон төсөл хэрэгжүүлэх, эх үүсвэр олох зорилгоор энэ онд нэлээд эрчимтэй ажилласан. Сая  ХБНГУ-ын Засгийн газартай хийсэн яриа хэлэлцээний явцад  8 сая дойч маркийн буцалтгүй тусламжийн эх үүсвэр шийдэгдсэн, үүгээр энэ хөдөөгийн малчдыг сэргээгдэх эрчим хүч ашиглан цахилгаанжуулах асуудлыг шийдэхээр тохиролцоод байгаа, одоо энэ хүрээндээ нарийвчилж, төслөө зохиож үүнийгээ хэрэгжүүлэх ажлаа зохион байгуулахаар ажил явагдаж байгаа гэдгийг хэлье. 

 С.Төмөр-Очир: Баярлалаа.  Наранцацралт гишүүн  асуулт асууя гэж нэрээ ирүүлсэн, Наранцацралт гишүүн ярьж байна,  би ажилтай байгаа учраас миний  асуух асуултыг Оюун гишүүн асууна гэсэн.  Ингээд Оюун гишүүнийг асуулт асуухыг  урьж байна. Гишүүн өөрөө хүсэлт тавиад байгаа юм, асуулт юм байна болох байх, баярлалаа. 

С.Оюун:  Наранцацралт гишүүн, Оюун гишүүн хоёрын хамтарсан асуулт.  Тэгэхээр Улаан сайдаас хамгийн  зангилаа хүн гэж бодож байна, ийм асуулт асууя. Дотоодын нийт бүтээгдэхүүний өсөлтийг  2002  онд 4 хувьд хүргэнэ, 4.1 гэсэн байна. Дунд хугацааны эцэст жилийн 6 хувьд хүргэнэ гэсэн байна. Тэгэхээр миний асуулт бол өнгөрсөн жил бас  4 хувьд хүргэнэ гэсэн амлалттай байсан, ер нь сонгуулийн үед дотоодын нийт бүтээгдэхүүнийг  6 хувьд хүргэнэ гэж амласан байсан, тэгэхээр энэ жил 4 хувьдаа хүрч чадахгүй, 1.5 хувь дээрээ буух байх даа гэж Улаан сайд өөрөө бас хүлээн зөвшөөрч байсан. Тэгэхээр дахиад л 4 хувьд хүргэнэ гэж  хэлчихээд, худлаа хүүхэд хуурч байгаа юм шиг ирэх жил 1.5 хувьтайгаа сууж байх уу? эсхүл үнэхээрийн   дотоодын нийт бүтээгдэхүүний өсөлтийг, эдийн засгаа 6 хувь юм уу,  4 хувь энэ жил өсгөх тодорхой ямар арга зам, эдийн засгийн ямар реформууд хийгдэх вэ, өөрөөр хэлбэл хувийн хэвшлийг дэмжих тодорхой ямар арга хэмжээнүүд байх вэ? татварын ямар бодлого байх вэ? эдийн засгаа хөгжүүлэх, банкны зээлийн хүүг буулгах тодорхой бодлого байна уу? үгүй юу?  тэгж байж  л дотоодын үйлдвэрүүд сэргэх ийм боломжтой болно гэж бодож байгаа юм. Тэгээд наад зах нь би өөрөө геологийн  хүн учраас дандаа санаа зовж байдаг, алтны үндсэн ордуудыг цаашид нь ашигтайгаар олборлоход саад тотгор болоод байгаа тэр алтны НӨТ-ийн 10 хувь одоо энэ шинэ хөтөлбөрөөр алтны тусгай татвар гэдгээр орж ирээд байгаа юм, үүнийгээ ядаж болиулах юм уу? яах юм бэ? тодорхой ямар эдийн засгийн реформ хийгдэх вэ? энэ   4 хувийг 6 хувьд хүргэх, энэ нэгдүгээр асуулт.

 Дараагийн асуулт   Үндсэн чиглэлийн хүснэгтийг харж байхад бараг  6О-аад хувь нь ямар нэгэн хөтөлбөр төсөл боловсруулна, санал боловсруулна гэсэн  ийм юмнууд байна. Тэгэхээр  зөвхөн төсөл саналыг нь боловсруулчихаад үүнийгээ биелүүлсэн гэж үзэх юм уу? энэ төсөл санал нь хэрэгжиж эхлэх юм уу? би нэг жишээ авья л даа,  сая Засгийн газрын мөрийн хөтөлбөрийн хэрэгжилт гээд бид нэлээн зузаан материал тараагдсан 1, 2 сарын өмнө, танилцаж байхад жишээлбэл сумын соёлын төвүүдийг шинэчилнэ, засварлана, тохижуулна гэсэн ийм  зорилтын биелэлт гэдэг тэр тал дээр нь  Америкийн нэрт жүжигчин Ричард Гирд санал боловсруулж явуулсан гээд түүнийгээ хэрэгжих шатандаа өөрөөр хэлбэл энэ тавьсан  зорилт нь Ричард Гирд  санал тавьж,  захиа бичсэнээр хэрэгжих шатандаа гэж ойлгогдож байгаа бол бас ийм маягаар энэ төсөл саналууд чинь цаашдаа хэрэгжих шатандаа гээд 2002 он дуусах уу? 

 Гурав дахь асуулт, зарим  заалт  Үндсэн чиглэлд 2002 оны төсөвтэй бас уялдахгүй юмнууд байна.  2 жишээ хэлье. Нэгдүгээрт, гадаадад сургуульд суралцах оюутнуудын тоог нэмнэ гэсэн хэрнээ 2002 оны төсөвт  бол суугаагүй байгаа, өөрөөр хэлбэл төсөвт өнгөрсөн жилээс нэмэгдэж байгаа тийм тоо суугаагүй байна.  4-ийн 2 жишээ нь, орон гэргүй тэнэмэл зарим ард иргэдийг орон сууцтай  болгох арга хэмжээ авна гэсэн байна. Гэтэл бас л төсөвт  ийм чиглэлийн юм суугаагүй юм шиг харагдах юм. Тэгэхээр энэ бас л сая Шийрэвдамба гишүүн асууж байсан, энэ 2002 оны төсөвтэй уялдахгүй юмнууд байгаа юм биш үү? 

Зүүн бүсийн хувьд Дорнодоос сонгогдсон сонгогчийн хувьд 105 дугаар хуудсан дээр байгаа.  Хөрөнгө оруулалтын төсөл бүсүүдээр хувааж  тавьсан байна, 2002 онд оруулах хөрөнгө оруулалт, баруун бүс гэхэд л бүх хөрөнгө оруулалтын 24 хувь, төвийн бүс 29 хувь, Улаанбаатар 29 хувь байтал, хөөрхий зүүн бүс маань 6 хувьтай явж байдаг. Тэгэхээр зүүн бүс маань маш их хөгжсөн учраас ингэж хөрөнгө оруулалт нь бага ороод байгаа юм уу? бидний лобби дутаад байгаа юм уу? заавал лоббидож байж  хөрөнгө оруулалтаа олж авах ёстой юм уу? үгүй юм уу? Ер нь  статистикийн гол гол үзүүлэлтээр ядуурал ажилгүйдлийн үзүүлэлтээр зүүн бүс бол хамгийн өндөрт явж байгаа, хамгийн хэцүү хүнд байдалтай байгаа гэж ойлгогдож байгаа. Тэгэхээр энэ хөрөнгө оруулалтын хуваарилалтыг ямар үндсэн дээр хуваарилдаг юм бэ? Бид лоббидохгүйгээр явж болох уу? заавал лоббидох ёстой юу? Их Хурлын гишүүдийн хувьд.

Сүүлийн асуулт, 1-ийн 2 дээр  Удирдлага санхүүжилтын тухай хуулийг 1 дүгээр улирлаас эхэлж хэрэгжүүлнэ гэсэн байна. Миний ойлгосноор би өөрөө Хууль зүйн байнгын хорооны гишүүн биш л дээ, тэгэхдээ Хууль зүйн байнгын хорооноос энэхүү хууль нь өөрөө батлагдвал Үндсэн хуультай зөрчилдөж болзошгүй гэсэн ийм дүгнэлт гарсан. Тэгэхээр энэ нь үнэхээрийн ийм асуудал, маргаантай зүйл гарвал нэгдүгээр улиралд хэрэгжих боломжтой юу гэсэн ийм  5 асуулт байна.

С.Төмөр-Очир: Оюун гишүүнд баярлалаа.  Асуултанд манай ажлын хэсгийнхэн, Улаан сайд  хариулах байх.  Улаан сайдыг урьж байна.

Ч.Улаан:  Эрхэм гишүүн Оюуны асуултанд хариулъя. Манай ажлын хэсгийнхэн бас нэмэх байх. Дотоодын нийт бүтээгдэхүүний өсөлтийг 2001 онд  4 хувьд хүргэнэ гэж  бид нар төлөвлөсөн, энэ гарцаагүй үнэн. Хүлээгдэж байгаа гүйцэтгэлээр 1.5 гарна гэсэн ийм хүлээгдэж байгаа  гүйцэтгэл гарч байгаа, үүнд юу нөлөөлөв гэдгийг бид дотор нь задалж авч үзсэн, хөдөө аж ахуйн салбар, ялангуяа мал аж ахуйн салбар ихээхэн хэмжээний уналтад орсон явдал үүнд нөлөөлсөн байгаа. 4.2 сая мал хорогдчихоод байна. Өмнөх онтой харьцуулахад 2 сая төл бид дутуу бойжуулсан, энэ хүчин зүйлийг харгалзан үзэж,  хөдөө аж ахуйн бүтээгдэхүүний үйлдвэрлэлийн хэмжээ 22.5 хувиар буурч байгаа, харин  бодит эдийн засгийн салбар, үйлдвэрлэлийн салбарын өсөлт нэлээд гайгүй байгаа, аж үйлдвэрийн салбарын өсөлт 11.8 хувьтай, түүн дотроос боловсруулах салбарын өсөлт 24 хувьтай, уул уурхайн  салбарын бүтээгдэхүүний  өсөлт 10.2 хувийн  өсөлттэй явж байна. Бусад салбар газар тариаланд гэхэд энэ жил өмнөх онтой харьцуулахад 0.6 хувийн  өсөлт гарах ийм тооцоо гарсан. Тэгээд тээвэр, холбоо, үйлчилгээний салбаруудад өсөлт гарч байгаа, энэ өсөлтүүдийг нэгтгэн улс орны хэмжээгээр дотоодын нийт бүтээгдэхүүнийг тооцож үзэхэд 1.5 хувийн өсөлттэй байгаа.  Хэрвээ бид яльгүй жаахан хийсвэрлээд урьдчилан харж чадаагүй энэ байгалийн бэрхшээлийн нөлөөллийг хасч тооцвол манай эдийн засгийн өсөлт 7 орчим хувь гарахаар байгаа, харамсалтай нь амьдрал бодитой бэрхшээл тохиолдоод зуд болоод мал нь хорогдсон учраас эдийн засгийн өсөлтийн хэмжээ оны эцэст 1.5 орчим хувь гарах ийм тооцоо байгаа.

Цаашдаа  ирэх онд бид нар өсөлтийг тооцохдоо хөдөө  аж ахуйд ийм хэмжээний уналт гарахгүй гэж ингэж найдаж их өөдрөгөөр төлөвлөсөн л дөө, зуд битгий болоосой, зуд болсон ч одоо энэ бэлтгэлээ сайн хангасны үндсэн дээр хохирол багатай гараасай гэдэг үүднээс хангаж байгаа. Тийм учраас ирэх онуудын өсөлт хангагдах байхаа гэж бид нар найдаж ингэж тооцсон юм шүү дээ, хэрвээ урьдчилан харж чадаагүй, энэ жилийнхээс бэрхшээлтэй явдал гарчихвал эдийн засагт мэдээж сөрөг нөлөө үзүүлэх нь ойлгомжтой л доо.

Үйлдвэрлэлийг дэмжих ямар бодлого арга хэмжээ байна вэ гэж асууж байна. Бид Үндсэн чиглэлийн цэнхэр номон дотор энэ тухай л  бичээд байгаа шүү дээ. Юуны өмнө Засгийн газар зээлийнх нь эх үүсвэрийг бүрдүүлж өгөхөд нь дэмжлэг үзүүлж  байна, хоёрдугаарт нь зээлийн хүүгий нь хямдруулах чиглэл Засгийн газар өөрийнхөө үнэт цаасаар дамжуулж Төвбанкны хүүг бууруулах ингэснээр арилжааны банкнуудын хүүг бууруулах бодлогод нөлөөлж байна. Түүнээс биш захиргаадлын аргаар шууд хүүгий нь тогтоогоод өгчихөж болохгүй юм л даа. Тийм учраас ингэж шууд бус аргаараа нөлөөлж байгаа. Өнөөдөр Засгийн газрын үнэт цаасны жилийн хүү 10-11 хувьтай байгаа, арилжааны банкуудынх харин 30-35 хувьтай байгаа, тийм учраас Арилжааны банкуудын зээлийн хүү буух тэр чиглэлд идэвхтэй үйлчлэх шаардлага байгаа гэдгийг  бид нар бодолцож, энэ ирэх оны  Үндсэн чиглэлийг төсөвт тооцсон гэдгийг хэлмээр байна.

Нэмүү өртгийн албан татвар алтнаас авч байгаа явдал бол бас сөрөг нөлөөтэй байгаа тухай их шүүмжлэгдэж байгаа. Тийм учраас бид нар энэ нэмүү өртгийн албан татварыг  1О хувиар экспортонд гарч байгаа алтан дээр оноож байгаа зарчмыг өөрчлөхөөр   санал оруулж ирсэн байгаа. Татварын хуулиудад оруулах өөрчлөлт Их Хуралд өнөөдрөөс  өргөн баригдах байх гэж би тооцож байна. Тэгэхээр зэрэг үүнийг бид нөөц ашигласны төлбөр рүү шилжүүлж тооцож байгаа юм. Ингэхдээ улсын төсөвт авч байсан орлого, улсын төсвөөс буцаан олгож байсан буцаан олголт хоёрын зөрүүг хадгалж, тэр хэмжээгээр нь нөөцийн төлбөрийг нэмэгдүүлэхээр санал хийж байгаа. Ингэхэд одоо 2.5 хувьтай байгаа нөөцийн төлбөр 10 хувь болно. Өөрөөр  хэлбэл реальтыг 7.5 пунктээр нэмэгдэж байна гэсэн үг.  Нэмүү өртгийн албан татварыг 10 хувиар оноож байсан, үүнээс  алт үйлдвэрлэгчдэд ямар нэгэн сөрөг нөлөө үзүүлэхгүй байхаар ингэж хийж байгаа.

Татварын бодлогоор үндэсний үйлдвэрлэлийг яаж дэмжих вэ гэж байна. Бид нар татварын багц хуулиудыг өнөөдөр өргөн барихаар бэлдсэн байгаа. Энэ багц хуулиудын хүрээнд татварын ачаалал 10 тэрбум төгрөгөөр буурахаар ийм хуулиудыг оруулж  ирж байгаа. Бололцоогоороо бид нар хөнгөлөлт үзүүлэхийг л бодож байна.  Үйлдвэрлэлийг дэмжинэ гэдэг бол зөвхөн татварын бодлого биш цаана нь маш өргөн хүрээтэй асуудлаа, тийм учраас тэр болгоныг ярихад их цаг орно. Тийм учраас би ингээд хөндөгдсөн асуудлын хүрээнд түр товчилъё.

С.Төмөр-Очир: Улаан сайдад баярлалаа.

Ч.Улаан: Тавьсан асуулт нь болоогүй учраас хариулт нь арай болоогүй байна.  Үндсэн чиглэлийн хувьд бид нар дэлгэрэнгүй биелэлтийг нь гаргаж та бүхэнд албан ёсоор танилцуулахаар  бэлтгэж байгаа тухай хэлсэн. Ер нь эхний хагас жилийн дүнг би Их Хурлын гишүүддээ танилцуулсан гэж бодож байгаа. Тэнд дотор мэдээжийн асуудал хэрэгжиж яваа гэдэг шатандаа нэлээд асуудал бий.  Тодорхой жишээ хэлсэн л дээ, санал тавьснаар хэрэгжиж яваа шатандаа оров уу гэж. Тэгэхээр би энэ дээр яльгүй тайлбар өгье. Санал тавигдана гэдэг бол энэ асуудал боловсрогдож байгаагийн шинж л дээ, тэр чинь төсөл арга хэмжээ, хүсэлт, бүгдийг нь нэгтгэж боловсруулаад санал болгоод тавьж байгаа. Ингээд саналаа тавьсан, дараа нь хэрэгжүүлэх шатанд нь хөөцөлдөж эхэлдэг л дээ. Тэгэхээр ийм  зарим нэг асуудал тэнд байгааг бас зөвөөр ойлгож хандаасай гэж хүсч байна.

Төсөвтэй уялдахгүй юм байгаа биш үү гэж байна. Бид нар төсвийг Үндсэн чиглэлд дээд зэргээр уялдуулан боловсруулах л зарчмыг барьсан. Яг үг, үсэг нэг бүрээрээ энэ хоёрыг хоёр хэсэг газар хуваагаад хуулаад тавьчихтай адилхнаар тэгж энэ уялдахгүй л дээ, энэ чинь яагаад гэвэл Үндсэн чиглэл өөрөө өргөн хүрээтэй, эдийн засгийн цогц асуудал. Түүнээс зөвхөн төвлөрсөн төсвийн хөрөнгөөр хэрэгжиж санхүүжих арга хэмжээ нь л төсөвт тусгагдсан байгаа. 

Хөрөнгө оруулалтаар бүсийг авч үзсэн байна, жаахан шүүмжлэлтэй хандаж байна, би хүлээж авч байна. Оюун гишүүний энэ шүүмжлэлийг хүлээж авах учиртай.  Өмнө нь бид нар ер нь хөрөнгө оруулалтын төлөвлөлтийг ингэж бүсийн зарчмаар гаргаж, дүгнэлт хийж байгаагүй юм билээ, тэгээд энэ жил бодит байдлаа аваад үзсэн чинь үнэхээр баруун бүс нь хөрөнгө оруулалтын 24 хувь нь тэнд төвлөрч байдаг, зүүн бүс нь бол  6 хувь нь төвлөрсөн ийм байдал гарсан. Тийм учраас бодит байдлыг байгаагаар нь танилцуулъя гээд би эндээ оруулсан, та бүгдээс дэмжлэг хүсч байгаа юм. Цаашдаа энэ эдийн засгийн бодлого хөрөнгө оруулалтын бодлогыг явуулахад бүсийн зарчмыг харгалзан үзэж байх энэ чиглэлд бидэнд тодорхой шийдвэр чиглэл өгөх байгаа гэж би дэмжлэг хүсч оруулж ирж байгаа юм. Өнөөдөр амьдрал баян болохоор асуудал дор дороосоо урган гарч ирээд байна. Жишээ нь Дөргөний усан цахилгаан станцыг барих асуудал Үндсэн чиглэл өргөн баригдсанаас хойш яригдсан, ингээд хэрэгжүүлэх нэг арга зам нь бол төвлөрсөн төсвийн хөрөнгө оруулалтанд тусгаж байж, үүнийг хэрэгжүүлье гэдэг санал ер нь хамгийн бодитой санал болж хувирч байгаа. Тэгээд үүнээс ургаад гараад ирж байгаа юм. Тэгвэл улсын хэмжээгээр байгаа нийт хөрөнгө оруулалтанд үүнийг нялзааж авч үзэх үү? Аль эсвэл бүс дотор нь зохицуулалт хийх үү?  Би бол бодож байгаа, нэгэнт бид нар бүсийн зарчмаар төлөвлөх энэ  зарчим руу алхам хийж байгаа учраас энэ гарч байгаа асуудлыг бүсийнх нь дотор зохицуулах ёстой байх гэж.

 Тийм учраас Оюун гишүүний энэ саналыг би хүлээж авч байна. Цаашдаа энэ зарчим руу  анхааралтай хандах ёстой байхаа, бидэнд дэмжлэг үзүүлэх байхаа гэж би найдаж байна.

Төсвийн байгууллагуудын удирдлага санхүүжилтийн хуулийн тухай хөндсөн, манай Энхтүвшин сайд гараад явчихлаа, уг нь арай дэлгэрэнгүй хариулах байсан байх. Гэхдээ би тодруулъя. Энэ хуулийг бид нар Монгол орны нөхцөлд илүүтэй нийцүүлэн, монгол орны хөрсөн дээр амьдарч, үр өгөөжөө өгч чадах хууль гаргахын төлөө л ажиллаж байгаа юм. Магадгүй зарим нэг хуулиудын зүйл заалтыг энэ хуультай уялдуулан эргэж хянаж үзэх асуудал бий. Мэдээжийн асуудал бид нар Үндсэн хуультайгаа зөрчилдүүлэхгүй байх  зарчим барьж байгаа. Өнөөдөр Үндсэн хуулийнхаа хүрээнд энэ асуудлыг хэрэгжүүлэх зарчмаар явж байгаа. Тодорхой санал гарсан байна билээ,  Засгийн газар энэ  заалт нэг бүрийг авч үзэж байгаа. Ямар ч байсан Үндсэн хуультай зөрчилдсөн хууль гарч болохгүй байхаа, хэрвээ тийм  бол эхэлж Үндсэн хуулиа л хянаж үзэх хэрэг гарна. Тэгэхээр энэ бол  нэлээн урт хугацаатай ийм асуудал болох учраас Үндсэн хуулийнхаа хүрээнд хуулиа гаргах зарчим барьж байгаа гэдгийг тодруулъя. Баярлалаа.

 С.Төмөр-Очир: Улаан сайдад баярлалаа.  Дараа нь Раднаа гишүүн асуулт асуухаар нэрээ ирүүлсэн боловч Раднаа гишүүн байхгүй байна. Раднаа гишүүнийг алгасаад дараагаар нь Цогтбаатар гишүүнийг асуултаа асуухыг урьж байна.  Хариулт үлдсэн юм уу? тэгвэл хариулт хэлье. Эрдэнэсүрэн сайд Оюун гишүүний үлдсэн асуултанд хариулъя. Оюун гишүүн ч  өөрөө гараад явчихлаа, ойлгомжтой болсон юм байлгүй дээ. Цогтбаатар гишүүнийг урьж байна.

Р.Цогтбаатар: Баярлалаа. Жил болгон Үндсэн чиглэл баталдаг. Зарим жил нэлээн тодорхой, зарим жил нэлээн ерөнхийдүүхэн шиг ийм  Үндсэн чиглэлүүд гардаг.  Тэгээд Үндсэн чиглэлийнхээ биелэлтийг эргээд харахаар зарим нь бичигдсэн юмнууд байна, биелэхгүй юм. Зарим нь их өөр юм болоод явчих юм. Жишээлбэл өнгөрсөн жил бид  эрчим хүчний хууль баталж, эрчим хүчний тогтолцоог зах зээлийн горимд  оруулж явна. Эрчим хүчний удирдах газар гээч юм байхгүй болж бүгд бие даасан  компаниудын байдалд орно гээд явсан. Энэ жил тэгтэл энэ эрчим хүчний удирдах газар байж л байх юм.  Төсөвт тусаад л явж байх юм. Малын даатгалын тухай хуулиар түрүүн ярилаа. Малын даатгалын хуулийг баталж, малын даатгалын тогтолцоог бүрдүүлнэ гэсэн, энэ маань хэрэгжиж чадаагүй л байж байна. Усалгаатай тариаланг нэмэгдүүлнэ,  усалгаатай талбайн хэмжээг өсгөнө гэсэн ийм зорилт бий. Бас энэ талаар юу байна вэ гэх мэтчилэнгээр. Энэ урьд жилүүдийн үндсэн чиглэлд туссан боловч ямар нэгэн шалтгаанаар хийгдэж чадаагүй юм уу?   дутуу хэрэгжиж байгаа зүйлүүдийг нь дараагийн жилийн үндсэн чиглэлд хэрхэн тусч байна вэ? нэгдүгээрт. 

Дээр миний хэлсэн хэдэн зүйл дээр ямар хариулт өгөх вэ нэгдүгээрт нь.

Хоёрдугаарт нь,  сум, аймгийн  эмнэлгүүдийн паркийг шинэчлэх тухай асуудлаар энэ жилийн Үндсэн чиглэлд тодорхой хувь тавьжээ. Жишээлбэл сумуудыг 10 хувь гэж тооцсон байна. Ийм хурдаар явах юм бол энэ чинь 10 жилд хэдэн эмнэлгийн машиныг солих юм шиг ийм ойлголт төрж байх юм.  Ер нь амьдрал дээр харж байхад 4-5 жилээс илүү эмнэлгийн машин ерөөсөө явдаггүй ээ, энэ хурдыг цаашид нь нэмэгдүүлэх юм уу? эсхүл энэ жил 10-ыг арай өсгөж нэмэгдүүлэх боломж байхгүй болов уу гэсэн ийм асуулт байна.

Эцэст нь, би ноднин ч гэсэн асууж байсан. Энэ  их нутаг дэвсгэр ихтэй тархай бутархай байдаг  газруудад эмнэлгийн тусламж үзүүлэхэд энэ сум дундын эмнэлэг гээч эмнэлэг бас их нөлөөтэй, үүрэгтэй байсан.  Ялангуяа мэс заслын эхний тусламж, эмэгтэйчүүд, төрөхийн тусламжийг үзүүлэхэд их чухал байсан. Тэр эмнэлгүүдийн талаар сүүлийн үед ярихаа байчихлаа. Энэ сум дундын эмнэлэг гэж байх юм уу? үгүй юу энэ талаар тодруулж өгөөч гэсэн ийм хэдэн асуулт байна, баярлалаа. 

С.Төмөр-Очир: Баярлалаа. Цогтбаатар гишүүний асуултанд ажлын хэсгийнхнээс хариулъя. Нямдаваа сайдыг урьж байна.

П.Нямдаваа: Баярлалаа. Цогтбаатар гишүүний хоёр асуулт, сумын эмнэлгийн түргэн тусламжийн машины  парк шинэчлэлийн асуудал байгаа юм.  Энэ бол зөвхөн төсвийн хөрөнгөөр  хэрэгжүүлэхийг тавьчихаад байгаа юм, мөн энэ онд шинэчилсэн  35 хувиа оруулаагүй. Ийм учраас дээр нь гадаадын тусламж ороод ер нь  энэ  дөрвөн жилд парк 100 хувь шинэчилэгдэнэ гэж төлөвлөж л явж байгаа юм.  Сум дундын эмнэлэг бол үр ашиг муутай л байсан учраас, өөрөөр хэлбэл энэ   нарийн мэргэжлийн тусламжийг  хүн амд ойртуулна гэдэг хоёр талтай. Одоо сум дундын эмнэлэг дээр мэс заслын эмч суугаад тэнд мэс засал хийхгүй яваад байвал нөгөө тэр мэс заслын эмч биш болчихдог. Тийм учраас энэ Азийн хөгжлийн банкны зээлээр хэрэгжүүлж байгаа эрүүл мэндийн салбарын шинэчлэл төслийн хүрээнд судалж үзээд, үнэхээр төвөөсөө алслагдсан ийм   12 газар л сум дундын   эмнэлэг байхаас биш бусад нь үр ашиггүй байна гэж ингэж тогтсон учраас   бид сум дундын   эмнэлгийг  . . . /Кассет дуусав/

Кассет- 403

17.30-18.00

П.Нямдаваа. . . эдийн засгийн  үр ашигтай холбоотойгоор.

С.Төмөр-Очир: Нямдаваа сайдад баярлалаа.  Горимын санал  гарах гэж байна. Тэгэхээр саяны  асуусан асуултыг хариулж дуусангуут нь горимын санал хэлүүлье.  Манай ажлын хэсгийнхнээс хариулах  хүн байна уу? Уламбаяр сайдыг урьж байна.

У.Уламбаяр: Эрчим хүчний удирдах газрын тухай асуулаа.   Энэ хууль гараад эрчим хүчний  байгууллагууд арилжааны хэлбэрт шилжиж  бүтцийнхээ өөрчлөлтийг хийгээд  ажиллаж байна.  Эрчим хүчний удирдах газраас  диспетчерийн үндэсний газар дамжуулах  сүлжээ  зохицуулах газар гэж гарсан. Өнөөдрийн байдлаар  энэ үүрэгт ажлуудаас гадна  эрчим хүчний удирдах газар дээр  бүх хэрэгжих  томоохон төслүүд уягдаад явж байгаа.  Мөн энэ онд аж ахуйн хэлэлцээр байгуулагдсан тендерийн олон  бичиг баримтаар шалгарсан нийлүүлэлтийн зүйлүүд байгаа, энэ мэт нэлээд их ажил байгаа учраас  энэ эрчим хүчний удирдах  газар  бас энэ асуудлуудаа хариуцан ажиллаж байгаа.  Ер нь Засгийн газрын тухай хууль маань хэвээрээ байгаа эрчим хүчний удирдах газар гэж агентлаг  хэвээрээ байгаа, тэгээд энэ газар маань нэлээд ихээхэн ачаалалтай л ажиллаж байгаа.

С.Төмөр-Очир:  Уламбаяр сайдад баярлалаа. Улаан сайд хариулъя  гэж байна. Улаан сайдад микрофон өгье. 

Ч.Улаан:  Эрхэм гишүүн Цогтбаатарын нэгдүгээр асуултанд би хариулъя. Бид жил бүр Үндсэн чиглэл баталж байгаа, эдийн засаг, нийгмийг хөгжүүлэх үндсэн чиглэлийг, энэ хуультай. Үндсэн хуулийн заалттай  учраас   ингэж батлахаас өөр аргагүй. Тэгэхдээ би  ноднин жил та бүхэн тодорхой санал тавьж байсан,  дэмжлэг авч чадаагүй л дээ, одоогийн бидний Үндсэн чиглэл баталж байгаа энэ хэлбэр маань   ерөөсөө л Засгийн газрын хийх ажлын төлөвлөгөөгий нь баталж байгаа юм.  Зорилтыг нь тавиад, эзнийг нь тавиад, сарыг нь тавиад, хугацаагий нь тавиад. Тийм учраас Оюун гишүүний шүүмжлэл бас ортой л доо, энд тусгагдсан арга хэмжээний чинь  6О хувь нь хөтөлбөр төсөл боловсруулна гээд орчихсон байна шүү дээ, яаж дүгнэх юм бэ гээд байгаа, энэ бол бас ортой.  

Би ноднин жил юу гэж хяналт тавьсан бэ гэхээр  Улсын Их Хурлаар батлагдаж байгаа Үндсэн чиглэл бол эдийн засгийн хөгжлийнхөө шалгуур гол үзүүлэлтүүдийг баталж өгч байя. Түүгээрээ эргэж дүгнэж байя, эдийн засгийн дотоодын нийт бүтээгдэхүүний өсөлт, аж үйлдвэр, хөдөө  аж ахуй, газар тариалан, бусад салбараар нь, тэгээд гадаад худалдаа, төсвийн гол үзүүлэлтүүд,   нийгмийн гол үзүүлэлтүүд, амьжиргааны түвшин, бодит орлого гэх жишээтэй үзүүлэлтүүдээр батлаад, тэгээд түүнийгээ  дүгнээд явж байвал бидэнд илүү  тодорхой хэлбэртэй байна. Гэхдээ одоо ямар  бүх асуудал санасан зоргоор биелэгдэх биш, бас тийм зовлон байна.  Малын даатгалын хуулийг Засгийн газар боловсруулж Их Хуралд өргөн барьсан, ингээд буцсан, тийм учраас бид үүнийг хэрэгжих шатандаа явж байгаа л гэж үзэж байгаа. Дахиад бид нар боловсруулж байна, тэгэхээр энэ бол сураггүй алга болсон юм биш, оруулж ирээд, Их Хурлаасаа чиглэл аваад улам боловсронгуй болгох гээд ажиллаж байгаа хэрэг.

Тэгэхээр ийм ийм ажлын төлөвлөгөөнд  байгаа асуудлууд олон байгаа учраас та бүхэнд маань хэрэгжилтийн явцад байгаа асуудал их олон юм шиг санагдаж, их олон юм уншиж цаг үрж байгааг   бас уучилж ойлгож хандах байх гэж найдаж байна. Баярлалаа.

С.Төмөр-Очир: Улаан сайдад баярлалаа. Одоо   хариулагдаагүй үлдсэн асуулт бий юу? Оюунхорол гишүүн горимын санал хэлье гэж байна. Оюунхорол  гишүүний саналыг сонсоё.

Д.Оюунхорол: Баярлалаа.  Тэгэхээр би ийм санал гаргах гэсэн юм. Төсвөө нэгэнт бид нар хүлээгээд авсан юм чинь, Үндсэн чиглэлээ ярилцаж хэлэлцэх нь гараагүй байхгүй гэж ойлгож байгаа. Тийм учраас Байнгын хороо болгон дээр төсвийг ярилцах юм чинь,  Үндсэн чиглэлээ ярилцах юм чинь  4 удаа хуралдана гэсэн үг шүү дээ, бид нар. Тийм учраас одоо  асуултаа  Байнгын хороод дээрээ яриад, асуугаад явбал яасан юм бэ гэсэн санал хураалгая.

С.Төмөр-Очир: Асуултаа таслаад, саналаа хураая гэсэн үг тийм ээ?  Тэгэхээр энэ гишүүний горимын саналаар гишүүдийн санал хураах ёстой.  Ринчин гуай зохицуулахгүй бол  ирцийн байдал 78 хувьтай  мөртлөө яг сууж байгаа хүн бол  хүрэхгүй байна. Тийм учраас Их Хурлын гишүүдийг  зааланд орж ирэхийг урьж  байна. 

Д.Оюунхорол: Гишүүд өрөөндөө байгаа байхаа.

С.Төмөр-Очир: Их Хурлын гишүүдийг урьж байна.  Горимын саналаар саналаар хураая, Их Хурлын гишүүдийг урьж байна.  Гишүүдийг орж иртэл Авдай гишүүн асуултаа асууя. Авдай гишүүнийг урьж байна.

Ч.Авдай: Баярлалаа. Би З асуулт асууя. 2001 оны үндэсний үйлдвэрлэлийг дэмжих жил болгож зарлаад, зарим  нааштай талууд гарч байна.  Одоо ингээд энэ жил  гаалийн татварыг 7 хувь байсныг 5 хувь болгоно гээд ингээд үйлдвэртэй холбогдсон зарим тоног төхөөрөмжийг гаалийн татваргүй болголоо гээд ингээд ярьж байна. Тэгэхээр дотооддоо хийж болж байгаа,  ийм  бүтээгдэхүүний хувьд бол бараа таваарын хувьд гаднаас авах хөнгөлөхгүйгээр 7-гоор байлгаж болохгүй  юу гэсэн  нэг ийм санал байна.  Энэ дээр ямар   хариулт байж болох вэ? 

Ялангуяа ноос ноолуур, арьс шир,  мах сүүний  бүтээгдэхүүний хувьд   7 хувиар нь хэвээр нь байлгах бололцоо байхгүй юу? дотооддоо үүнийг хийж болж байгаагаас хойш гэсэн нэг ийм асуулт байна.

Хоёрдугаарт, би ч бас Байнгын хорооны хурал дээр асууж байсан юм.  Одоогийн байдлаар их, дээд сургууль төгсчихөөд  төрийн сангийн зээлээр сурчихаад, тэгээд шаардлагатай газар явж ажилладаггүй, ийм  4200 гаруй хүний диплом хадгалагдаж байна гэж яриад байгаа юм. Тэр оролцуулаад, нэлээд сүүлд авсан улсууд  7.1 тэрбум  төгрөгийн өртэй байна гэж.  Тэгтэл нөгөө талаар бас хөдөө орон нутагт ингээд эмч багш, өөр бусад мэргэжлийн өдий төдий орон тоо сул байгаа юм байна, хүн явдаггүй. Энд зохион байгуулалтын арга хэмжээ аваад, хаана ямар ажлын мест байгаа юм бэ? энэ улсуудаасаа яваад өрөө барагдуулахгүй бол энэ чинь цаашаа улам ихсэх юм биш үү? Жишээлбэл  энэ жил 200 хүртэл богтой хүний хүүхэд хөнгөлөлттэй сурч байсан, одоо 500 гэчихлээ, тэгэхээр баахан сургуульд суусан улсууд, хөдөө очиж ажилладаггүй, ингээд өртэй ийм юм яваад байх юм биш үү? Энэ дээр зохицуулах арга хэмжээ авахгүй юм уу? үүнийг манай Шинжлэх ухаан боловсролын яам юу гэж бодож байгаа юм бэ? энэ дээр нэг хариулт авья.

Гуравдугаарт нь,  манай сонгогчдоос ийм асуулга  хэд хэд ирлээ.  Мянганы зам гээд хөндлөн зам Увс аймгийг дайрсангүй. Нэлээн урдуур Ховдын тал руу даялаад  Увс аймгийн нутгаас нэлээд зугатаалгаад тавьчихлаа.  Энэ чинь тэгээд тавьдаг л юм байгаа биз. Урьд, өмнө нь  Улаангомоос Хандгайтын чиглэлд хатуу хучилттай зам тавьж  байгаад  46 км үлдсэн. Үүнийг  энэ  2002 он биш гэхэд 2003-2004 оны төсөөлөлд оруулж, тэр хар замыг  хатуу хучилттай  зам болгохгүй юу? одоо хайрган зам байна.  Ингэвэл  бас манай баруун аймгуудаас ОХУ-тай Европтой холбогдох бас ийм засмал зам нээгдэх юмаа, үүнийг анхаарч өгөөч ээ гэсэн ийм нэг хүсэлт байна. Энэ дээр ямар нэгэн  хариулт байх уу? гэсэн З асуулт байна.

С.Төмөр-Очир: Авдай гишүүнд баярлалаа. Авдай гишүүний асуултанд манай  ажлын хэсгийнхнээс ямар хүн хариулах вэ? Эрдэнэсүрэн сайдыг урьж байна.

Б.Эрдэнэсүрэн:  Бүгдээрээ хөдөө яваагүй хүүхдийн диплом биш, ерөөсөө төрийн сангаас зээл авчихаад, түүнийгээ төлөөгүй байгаа хүүхдүүдийн диплом байгаа юм. Энэ бас учиртай юм.  10 жилийн дараагаас төлж эхлэх ёстой, тэнд дотроо төлөх юм бол хүүгийн хөнгөлөлт эдэлдэг. Төлж байгаа тодорхой хэсэг бий.  Яг албан ёсоор төлбөрөө шаардаж эхлэх хугацаа 10 жил нь дуусч байж 2004-2005 оноос гээд хугацаа нь дуусах юм л даа, ер нь бол хөдөө орон нутагт маш их боловсон хүчин дутагдалтай байна. Жишээ нь бид нар судалгаа гаргасан, бараг 1000 орчим багш дутагдалтай байгаа юм, тэгээд олон тооны багш бэлтгээд байдаг явж өгдөггүй, энэ дээр хоёр зүйл төлөвлөж байгаа. Нэг зүйлийн талаар арга хэмжээ авсан. Санхүү, эдийн засгийн яам, манай яам хоёр хамтраад хөдөө орон нутагт багш, эмчээр ажиллах хүүхдүүд орон нутагтайгаа гэрээ хэлцэл хийгээд ирсэн тохиолдолд сүүлийн хоёр жилийнх нь сургалтын төлбөрийг төрөөс дааж байгаа, ийм журмаа гаргачихаад байгаа. Тэгээд орон нутаг бас ажилламаар байгаа юм. Тэгэхгүй бол яг үнэхээр  тэгж ажиллах юм уу, очих юм уу? үгүй юм уу?   Хөдөө  орон нутгийн хүүхэд мөн үү, биш үү гэдгийг нэгдсэн журмаар харахад бэрхшээлтэй, ийм болохоор орон нутгийн зүгээс идэвх чармайлт  жаахан дутагдалтай байгаад байгаа юм. 

Нөгөө талаас бид нар төлөвлөж байгаа нэг юм байгаа.  Ер нь элсэлтээ жаахан өөрчилбөл яасан юм бэ? Одоо ингээд шалгалт авахаар зэрэг яг хөдөө очих хүүхэд нь орохгүй байна. Ийм учраас ялангуяа дутагдалтай багш, эмч мэтийн мэргэжил дээр тэр орон нутагтаа төгсөөд ажиллах тийм хүүхдүүд, ялангуяа бага эмч хийж байгаа юм уу, бага ангийн багш хийж байгаа цааш нь дэвшин суралцах ийм хүүхдүүдийг арай өвөрмөц хэлбэрээр элсэлтийн шалгалт авах ийм  ажлыг  ирэх хичээлийн жилээс  туршдаг  юм уу гэсэн ийм бодолтой боловсруулж байгаа.

С.Төмөр-Очир: Эрдэнэсүрэн сайдад баярлалаа.  Улаан сайд хариулъя гэж байна, Улаан сайдыг урьж байна.

Ч.Улаан:  Баярлалаа. Авдай гишүүний нэгдүгээр асуултанд би хариулъя.  Гаалийн татварыг  7 байсныг  5 болгоод зарим нэг төрөл дээр нь 7-гоор нь үлдээж болохгүй юу гэж. Ийм боломж их хязгаарлагдмал юмаа.  Одоо бид нар дунд хугацааныхаа бодлогыг олон улсын байгууллагууд, хамтын нийгэмлэгтэйгээ тохиролцоод баталгаажуулсан учраас  хамтын хариуцлага нэгэнт үүсчихсэн,   бид бол тэдний зүгээс авах дэмжлэгээ аваад эхэлсэн, тийм учраас өмнө тохирсон бодлогоосоо одоо ухрах бололцоо байхгүй л дээ, ноднин жил бид нар ярьж байгаад энэ   эдийн засгийн хүндрэлийг туулах нэг удаагийн арга хэмжээ болгож  5 пункт байсан татварыг   7 болгож, түр хугацаагаар  мөрдүүлэхээр тохирсон, энэ хугацаа бол 2001 оны 12 сарын 1-нээр дуусгавар болно, ингээд тохиролцооны дагуу 5 руугаа орно.

Нөгөө талаар ийм тохиролцоонд хүрсэн гол үндэслэл нь дэлхийн худалдааны байгууллагын зарчим, дотоод, гадаад үйлдвэрлэгчдийг ялгаварлан  үзэхгүй гэсэн энэ нийтлэг зарчимтай үндэслэж байгаа ийм учиртай юм.

С.Төмөр-Очир: Улаан сайдад баярлалаа. Улсын Их Хурлын гишүүд орж ирээгүй учраас ирц бүрдэхгүй байна. Оюунхорол гишүүний гаргасан  горимын саналаар санал хураалгаж чадахгүй байна. Тийм учраас Улсын Их Хурлын гишүүдийг хурлын танхимд урьж байна. Өөр үлдсэн асуулт байна уу?  Уламбаяр сайдыг урьж байна.

У.Уламбаяр:  Мянганы замтай холбоотой нэг асуудал тавигдлаа. Энэ Хандгайтын зам,  Мянганы замын хэвтээ ч, босоо ч  аль ч тэнхлэгт нь ороогүй тийм нэг харамсмаар юм болчихоод байгаа юм. Тэгэхдээ ОХУ-тай  холбосон бас нэг гол замын нэг байгаа, ялангуяа Увсчуудад их хэрэгтэй, шороон далангийн замыг нь барьчихсан,  одоо харлуулж өгөөч гэдэг хүсэлтийг олон удаа тавьдаг юм, хамгийн гол шалтгаан нь бид хөрөнгө мөнгөний асуудал дээрээ нэлээн суугаад байгаа, энэ асуудлаар би хэд хэдэн газарт  хөрөнгө мөнгөний асуудал тавиад нэлээд эрчимтэй манай яам ажиллаж л байгаа. Хөрөнгө мөнгөнөөс шалтгаалаад хийж чадахгүй байна. 

С.Төмөр-Очир: Уламбаяр сайдад баярлалаа. Өөр Авдай  гишүүний асуултанд хариулаагүй  үлдсэн асуулт байхгүй. Дараагаар нь  Дэмбэрэл гишүүн байхгүй учраас Дэмбэрэл гишүүний асуулт асуугдахгүй байна.  Дараа нь Арвин гишүүн  18 цагаас  ажилтай байгаа тул намайг асуулт асуулгаж  өгөөч гэж хүссэн. Арвин гишүүнийг асуултаа асуухыг урьж байна.

Д.Арвин: Баярлалаа. Тэгэхээр сая Улаан сайдын илтгэлд орсон, энэ жил нийт 54 сая долларын хөрөнгө оруулалт гаднаас оруулах нь л дээ, манай бүх аймгуудад, түүнийг сая  аймаг нэг бүрээр та ярьсан байгаа. Тэгэхээр энэ дээр миний сэтгэл эмзэглэж явдаг юм байдаг. Сүүлийн 10 жилд  ийм хэмжээний мөнгө Монгол Улсад орж ирсэн. Үүний үр дүн гараагүй, өнөөдөр ажлын байр ч нэг их олигтой нээгдсэн юм байхгүй, ядуурал буураагүй.  Зөвхөн нэг жишээ хэлэхэд манай Хэнтий аймагт өнгөрсөн дөрвөн жил  ядуурлыг бууруулах газрын дарга нь гэхэд л 20 сая  төгрөг идсэн байх жишээний, гэх мэтчилэн аймаг, улс орон даяар энэ тоо олон гарна. Тэгээд би одоогийн байгаа энэ засаг төрийн удирдлагуудыг идчихнэ гэж хардаж байгаадаа биш, ер нь энэ хөрөнгө мөнгүүдийг 2002 онд ороод ирэх үед Их Хурлын гишүүд бид тэртэй, тэргүй л тойргууддаа ажлын байр нээх, ядуурлыг бууруулах талаар бид хийх гэсэн ажлын төсөл, бодож байгаа юм олон зүйл байдаг. Тэгээд энэ хөрөнгө мөнгийг орж ирэх үеэр нь аймгийн засаг захиргаа, Их Хурлын гишүүдийг хамтарсан хөтөлбөр, хамтарсан төсвийг үндэслэж байж, энэ хөрөнгө мөнгө оруулж ирвэл одоо хаана хаанаа хяналттай юм болов уу гэсэн ийм зүйлийг асууж байна. Ингэж болох уу гэж Улаан сайдаас асуумаар байна.

С.Төмөр-Очир: Арвин гишүүнд баярлалаа. Улаан сайдыг хариулахыг урьж байна.

Ч.Улаан: Эрхэм гишүүн Арвины асуултанд хариулъя.  Тэгэхээр гаднаас орж ирж байгаа зээл тусламжийн  аливаа төсөл   бүгдээрээ тодорхой нөхцөл болзолтой орж ирж байгаа. Ихэнх төсөл арга хэмжээн дээр түүний хэрэгжилтийг зохион байгуулах явцад нь хяналт тавих субъектыг нь их тодорхой зааж өгдөг. Ер нь ч ийм  зарчмаар  энэ төслүүд хяналттай хэрэгжиж байгаа. Гэхдээ энд  Их Хурлынхаа гишүүдийг оруулах асуудал их төвөгтэй бөгөөд бүтэмжгүй зүйл. Яагаад гэвэл гүйцэтгэх засаглал  хууль тогтоох засаглал хоёрыг   ялгаатай авч үздэг. Тийм учраас энэ боломж нь хязгаарлагдмал юм. Харин хэрэгжилтийнх нь явцад хяналт тавих бүрэн эрх нь гишүүнд байж байгаа, Засгийн газрыг, төсөл хэрэгжүүлэгч байгууллагыг орон нутгийн гүйцэтгэх засаглалын байгууллагын үйл ажиллагаанд хянах бололцоо байгаа учраас энэ хяналтынхаа хүрээгээр явбал  илүү оновчтой юм болов уу гэж ингэж бодож байгаа.

 Ер нь орж ирж байгаа бүх төсөл  дандаа  хяналттай байгаа гэдгийг би зориуд хэлье, тодорхой хугацаанд эргэж дүгнэдэг, нөхцөл болзол үзүүлэлтийн явцаас шалтгаалж, үе шаттай орж ирж байгаа. Энэ явцад гарч байгаа буруу зөв ашигласан явдлуудыг дахин гаргахгүй байх тал дээр энэ зээл тусламжийн ашиглалт, зохицуулалт хяналтыг сайжруулахад Засгийн газар онцгой анхаарч, нэгдсэн ийм систем тогтоож байгаа.  Санхүү, эдийн засгийн яаман дээр энэ асуудлыг хариуцсанаас хойш бид нар зээл тусламжийн мэдээллийн дэлгэрэнгүй сан бий болгосон бүх зээлийн гэрээг дахин шинэчилж эзэнтэй болгож байна. Өнгөрсөн жилүүдэд хэрэгжүүлсэн  170-аад зээлээс 10 орчим хувьд нь л гэрээ  хэлэлцээр байгуулагдсан байгаа юм. Бусад нь гэрээ хэлэлцээр байгуулагдаагүй, авсан, ашигласан эзэн нь   тодорхойгүй болсон. Бид үүнийг  нэгбүрчлэн хөөцөлдөж байгаа, тэгэхээр энэ ажлын явцад хяналт  тавьж дэмжлэг үзүүлэх хэлбэрээр ажиллах нь бидэнд илүү үр дүнтэй гэж бодож байна. Баярлалаа.

С.Төмөр-Очир: Улаан сайдад баярлалаа. Улсын Их Хурлын гишүүн Дамиран асуулт асуухаар  нэрээ  ирүүлсэн. Дамирын гишүүнийг урьж байна.

Ц.Дамиран: Баярлалаа.  Би товчхон асуулт асууя.  Засгийн газрын мөрийн хөтөлбөрт орсон тодорхой асуудлуудыг энэ үндсэн чиглэлдээ оруулаагүй орхисон байна. Тухайлбал зарим  салбарыг салбараар нь орхисон байна, нийтийн аж ахуйн чиглэлийн салбар,   эмнэлгийн салбарууд. Дээр нь   мөрийн хөтөлбөрт орчихсон, санхүүгийн болон бусад  нөөц нь шийдэгдчихсэн, энэ нь 2000 онд хэрэгжих боломжтой ийм арга хэмжээнүүд байгаа юм.   Түүнийг тусгуулаад  хаясны учир юу юм бэ? аль эсвэл тэр мэргэжлийнх нь яам өгөөгүй юм уу? эсхүл яагаад орхигдсон юм бэ?  ийм юм асуух гэж байна. Мөн гол гол салбар дэд бүтцийн салбаруудын талаар би ярих гэж байна. Гол гол салбар манай эрчим хүчний салбар, холбооны салбар, авто замын салбаруудын ирээдүйн хөгжлийн ойрын хандлагыг тодорхойлсон мастер төлөвлөгөөнүүдийг шинэчлэх шаардлага бий болсон,   би энэ тухай Олонхийн бүлэг дээр ч хэлж байсан. Жишээлбэл эрчим хүчний нэгдсэн систем байгуулах асуудал, Холбооны нэгдсэн сүлжээг тоон технологид шилжүүлэх асуудал, мэдээллийн шинэ сүлжээг байгуулах асуудал,  дээр нь авто замын нэмүү өртөгтэй   асуудал гарсантай холбогдуулаад авто замын мастер төлөвлөгөөг  шинэчлэх шаардлага байгаа юм.  Ийм юм  энэ  2000 онд хийх боломжтой. Хуучин бол  юу гэдэг юм бэ? мастер  төлөвлөгөөг  гадны техникийн туслалцаагаар их өндөр үнээр хийлгэдэг байсан л даа, одоо бол дотоодынхоо энэ   улсуудаар манай яамны мэргэжсэн  хүмүүсийн хийчих боломжтой юм байгаа, үүнийг яагаад оруулаагүй юм болоо? 

Дээр нь энэ  Үндсэн чиглэлийн Их Хурлын тогтоолын хавсралтанд зарим сайд нарын  эрхлэх ажлын хүрээг хооронд нь сольж хольсон юмнууд байна л даа, жишээ нь Газрын тосны асуудлыг Дэд бүтцийн сайд дээр тавьсан байх шиг, Хот байгуулалтын асуудлыг Байгаль орчны  сайдын эрхлэх ажлын хүрээнд тавьсан байх шиг ийм юмнууд байна, үүнийг сайн хянаагүй юм уу? ямар учиртай юм бэ? 

Дараагийн асуудал нь   манай мөрийн хөтөлбөрт ч байгаа, Засгийн газрын хөтөлбөрт ч байгаа, 100 мянган  нарны   гэдэг  төсөл байгаа, жил тутамд 100-200 сая төгрөг  зараад л байгаа, энэ дээр  хэдхэн аймгийг дурьдсан байгаа юм. Энэ нийтдээ  Монголын нутаг дэвсгэрийг хамарсан аль  алиныг нь бодсон ийм л юм байгаа, энд Архангай, Хэнтий, Дорнод, Увс, Завхан,  Булган, Дархан, Өмнөговь гээд ингээд заачихсан. Гэтэл үүнээс алслагдсан аймгууд байна шүү дээ, Баян-Өлгий,  Ховд,  жишээ нь Алтайн цаадах З сумд маш их алслагдсан, Говь-Алтай байна, Завханы хойд хэсэг, Хөвсгөлийн урд тал ерөөсөө  их алслагдсан. Үүнийг яагаад оруулаагүй юм бэ? 

Бусдыг  нь Эдийн засгийн байнгын хороон дээр асуудал хэлэлцэх үеэр тодорхой саналаа өгч, санал хураалгана. Дээр нь  ийм асуулт байгаа юм. Түрүүн ч  хэд хэдэн асуулт асуугаад байсан, энэ  Үндсэн чиглэлд алтны шороон ордод ажиллаж байгаа компаниудын  орлогын татварыг нэмэгдүүлэхгүй ийм бодлого баримтална гэж  энэ Үндсэн чиглэлд орсон байна л даа. Гэтэл түрүүн Дашдорж гишүүд асуугаад байсан, алтны онцгой татварыг бий болгож байна. Үүнээс бодоод үзэхэд хуучин авч байсан тэр нэмэгдсэн өртгийн албан татварыг алтны онцгой татвараас  сольсноос алтны олборлогч компаниудын татварын хэмжээ  дөрөв дахин өсч байна гэсэн ийм тооцоог яриад байгаа юм, үүнийг тайлбарлаж өгөөч ээ, ямар учиртай юм бэ? Баярлалаа.

С.Төмөр-Очир: Дамиран гишүүнд баярлалаа.  Одоо Дамиран гишүүний асуултанд манай ажлын хэсгээс  ямар ямар улсууд хариулах вэ? Уламбаяр сайдыг урьж байна.

У.Уламбаяр:  Би 100 мянган нарны гэрлээс эхэлье.  100 мянган нарны гэрээг  түрүүн Шийрэвдамба гишүүн ч асууж байна. Энд  100 мянган нарны гэрээг биелүүлэхэд нийт өртөг нь ойролцоогоор 25-аас 30 миллиард төгрөгийн зардалтай төсөл юм. 

С.Төмөр-Очир: Уламбаяр сайдаа ингэмээр байна. Түрүүн Шийрэвдамба гишүүний асууснаас ялгаатай нь зарим  аймгийн нэрийг тавьсан, зарим аймаг нь яагаад байхгүй байгаа вэ гэж л асууж байна. Ингэж хариулахгүй бол нэг  хариулсан юмаа ингээд бид нар цөмөөрөө эхнээс нь аваад хариулаад байвал  наадах чинь явахгүй, ийм учраас яг ямар асуулт асуув? Асууж байгаа хүн ч  маш тодорхой асуух хэрэгтэй байна, хариулж байгаа хүн ч нь зөвхөн тэр асуултанд хариулмаар байна.

У.Уламбаяр: Энэ онд 200 сая төгрөгөөр хийсэн, ирэх онд мөн 200 сая төгрөг тавигдаад байгаа. Энэ маань  800 өрхийг хангах юм. Тийм учраас бид ээлж дараатайгаар л явж байгаа. Хөрөнгө хүрэлцэхгүй гэдэг асуудал байгаа юм.

С.Төмөр-Очир: Баярлалаа, ингэж л товчхон  хариулмаар байна. Тийм учраас хөрөнгө хүрэлцэхгүй учраас хэдхэн аймаг тавьсан юмаа гээд л хэлчих хэрэгтэй юм. Дараа нь манай хариулах ажлын хэсгийнхэн, Улаан сайдыг урьж байна.

Ч.Улаан: Баярлалаа.  Засгийн газрын мөрийн хөтөлбөрт тусгагдсан зарим нэг асуудал Үндсэн чиглэлд тусгагдаагүй байна гэсэн асуулт гарч байна. Тэгэхээр ер нь яам болгоноос  ирэх онд хийхээр төлөвлөсөн бүх ажлыг  том ажлуудыг биедээ авч, тэгээд нэгтгэж Үндсэн чиглэлийн төслийг гаргаж байгаа юм. Өнөөдрийн хэлбэр маань ийм л хэлбэр рүү биднийг шахаад байгаа юм. Тийм учраас тэр асар их олон хуудас задгай материалыг та бүхнээр нэгбүрчлэн уншуулахад асар их цаг гарна. Та бүгдийн цагийг хайрлаж байгаа юм. Ингээд жаахан томсгож багцлах явцад зарим нэг асуудлууд их бүрхэг хэлэгдээд орхигдсон байж магадгүй. Тийм учраас үүнийг бид нар оновчтой бус багцлалт болсон  байж магадгүй харж үзье гэж бодож байна.

Зарим нэг асуудлыг хэлэлцэх явцдаа илүү  тодруулаад оруулчих бололцоотой. Ер нь бид нар цаашдаа ийм гол шалгуур эдийн засгийн үзүүлэлтийг хэлэлцээд баталдаг, тэр хүрээн дотроо ажил зохион байгуулах ажлынхаа төлөвлөгөөг Засгийн газар нь яам нэг  бүрээрээ хийгээд авч явдаг хэлбэр рүүгээ орвол их оновчтой болох болов уу л гэж би бодоод байгаа юм. Алтны шороон  ордод тавигдсан нэмүү өртгийн албан татвар  10 хувиар оногдож байгаа. Өнөөдрийн байдлаар алтны үйлдвэрүүдийн борлуулалтын орлогоос тооцож үзэхэд бид нар нэмүү өртгийн албан татвараар 9.1 тэрбум төгрөгийн орлогыг улсын төсөвт оруулж байгаа, үүнээсээ бид нар улсын  төсвөөс нэмүү өртгийн хуулийн дагуу 2.6 тэрбум төгрөгийн  буцаан олголтыг олгож байгаа. Дүнгээрээ бол алтны үйлдвэрүүд  7.2 тэрбум төгрөгийн татварыг улсын төсөвт оруулж байгаа юм.

Нэмүү өртгийн албан татварыг нөөцийн төлбөрийн хэлбэрээр сольж байгаатай холбогдуулж бид нар алтны үйлдвэрүүдээс энэ 7.2 тэрбумыг л авна, мөн үүнийгээ нэмэхгүй, хорогдуулахгүй гэсэн зарчмаар орж ирсэн, тэр дөрөв дахин нэмэгдэж байгаа гэдэг үндэслэлгүй тооцоо байна гэдгийг залруулж ойлгоорой гэдгийг хэлмээр байна. Баярлалаа.

С.Төмөр-Очир: Улаан сайдад баярлалаа. Өөр асуултанд хариулаагүй үлдсэн асуулт бий юу? 

Одоо  горимын санал хураахад нэг л гишүүн дутаад байгаа. Манай ажлын албаныхан бас  энэ ирээгүй байгаа гишүүдийн картыг сугалахгүй бол тоо үнэн гарахгүй байна.  Одоо нэгэнт ирц бүрдэхгүй байгаа учраас горимын санал хурааж болохгүй байна.  Оюунбаатар гишүүнийг асуултаа асуухыг урьж байна.

Ц.Оюунбаатар: Баярлалаа.  З асуулт асууя.  Засгийн газрын мөрийн хөтөлбөрт туссан Өмнөговь аймгийн Таван толгойн коксжих нүүрсний уурхайг ашиглах асуудлыг манай  Даланзадгад Таван толгойн  эрчим хүчний  шугам тавигдахаас ихээхэн хамаарч байгаа. Гэтэл энэ асуудал 2004 он хүртэл хойшоо хаягдсан байж байгаа, үүний цаана Оюутын орд гээд 2003-2004 онд ашиглалтанд оруулах одоо хайгуулын ажил дуусч байгаа ийм  эдийн засгийн ач холбогдолтой байгууламж байдаг. Яагаад манайх Засгийн газрынхаа мөрийн хөтөлбөрийг энэ улс орны эдийн засагт шийдвэрлэх ач холбогдолтой эдийн засгийн ийм объектыг ашиглалтанд оруулах асуудалд саад хийх, хойшлуулах ийм байдалтай хандаад байна вэ? энэ олон жижиг сум юм уу,  нэг  60-70 айлыг  гэрэлтүүлэх тухай асуудал яриагүй байна. Энэ дээр  Дэд бүтцийн яам манай  Үйлдвэр худалдааны яаманд ч гэсэн  тодорхой хариулт  өгөх байх гэж  хүсч байна. Ямар нэгэн байдлаар  аргацаасан  тайлбар биш,  энэ улс орныхоо ирээдүйг харсан ийм байдлаар энд хандмаар байх юм. 

Хоёрдугаарт нь,   тэнэмэл хүүхдүүдийн асуудал байнгын проблем болж байгаа, ер нь үүнийг бид шийдчихэж болох байх гэсэн  ийм  ойлголт байдаг, ирэх онд ямар хэмжээний санхүүжилт төсөв гаргаж, энэ улс орны хэмжээнд байгаа 800-аас  30 тэнэмэл хүүхдийг бүрэн дүүрэн шийдчих ийм эрх зүй, эдийн засгийн асуудлыг авч үзэх вэ? ийм  нийгмийн уршигтай үр дагавартай асуудлыг олон жил дамжуулаад энэ Засгийн  газар, энэ намтай холбоод шүүмжлэлд өртөөд баймааргүй байна.  Хоёрдугаарт  Монгол Улсын ирээдүй болсон одоо хүүхдийн эрх ашгийн асуудал байгаа гэдгийг  манай  төсөв боловсруулж байгаа Үндсэн чиглэл боловсруулж байгаа  Засгийн газар анхааралдаа авч дорвитой эцэслэн шийдвэрлэх ёстой гэж ингэж ойлгож байгаа.

Гуравдугаарт,  энэ  ган, зудын бэрхшээлээр малгүй болсон малчдыг малжуулах асуудал яригдаж байгаа, энэ жил хоёр тэрбум төгрөг төсөвт тусгагдсан байх ёстой, энэ хаана ямар хэмжээнд яаж зарцуулагдав? Ирэх онд яаж энэ чиглэлийн асуудал дээрээ шийдвэрлэх бодлогыг барьж байгааг Насанжаргал сайд хариулж өгөх байхаа. Баярлалаа.

С.Төмөр-Очир: Оюунбаатар гишүүнд баярлалаа. Одоо Оюунбаатар гишүүний асуусан асуултанд манай ажлын хэсгийнхэн хариулъя, дараагаар нь горимын саналаар санал хураая.  Ирц бүрдсэн байна. Ажлын хэсгээс хэн хариулах вэ?  Насанжаргал, Эрдэнэсүрэн, Уламбаяр сайд нарт асуулт байна.

Д.Насанжаргал:  Би Оюунбаатар гишүүний асуултанд хариулъя. Малжуулах  асуудал бол  Засгийн газрын үйл ажиллагааны хөтөлбөрт орсон 1999-2000 оны зудын хохирлыг  З жилийн дотор арилгана гэсэн    ийм асуудал байгаа. Бид нар сүүлийн үед бас арай  иж авч үзэх  нь зүйтэй юм, энэ асуудлыг, малаа хорогдуулсан, үхүүлсэн айл бүгдэд зээлээр мал олгоод байх нь хэр үр ашигтай хэлбэр болоо гэсэн энэ зүйл дээр эргэлзэж байгаа. Үүний оронд бид нар нэгдүгээрт, чадавхи бий болгоход чиглэгдсэн бодлогыг нэлээн түлхүү явуулъя гэж үзэж энэ  жилээс эхлээд малын тэжээл усны асуудал, өвөлжилтийн бэлтгэл хангах асуудал дээр нэлээн анхаарал тавьж байгаа.

Хоёрдугаарт нь ер нь малжуулах асуудлыг бид нар /Кассет дуусав/

Кассет- 136

18.00-18.15

Д.Насанжаргал: Энэ хүрээнд зээлийг хамт олных нь хүрээнд олгоод, тэгээд туршлагатай, туршлагагүй, чадвартай, чадваргүй малчдыг хооронд нь хослуулаад тэгээд хамтарч тэжээл  өвсөө бэлтгэх  энэ эргэлтийнхээ  хөрөнгийг бий болгох замаар малаа  байгалийн  эрсдлээс хамгаалах нөхцөлийг нь хамтын хүчээр бүрдүүлэхэд нь чиглэгдсэн ийм бодлогоор явуулж байгаа.

Нөгөө талаар  ер нь  дэлхийн банз, Азийн хөгжлийн банк, хөдөө аж ахуй хөгжүүлэх олон улсын сан, Европын холбооны  чиглэлийн төслүүдээр  хэрэгжих төслүүд дотор  энэ асуудлууд орж явж байгаа, Өмнөговийн хувьд дэлхийн банкны  төсөлд хамрагдуулахаар бид нар төлөвлөж явж байгаа, тэгээд энэ хүрээнд саяны хэлдэг чиглэлээр  ер нь мал сүргийг нь эрүүлжүүлэх, чанаржуулах, тэгээд хоршоо  холбоо, нөхөрлөлийн   хүрээнд нь малжуулах  энэ чиглэлийг барьж явна гэсэн ийм бодолтой байгаа.

 С.Төмөр-Очир: Насанжаргал  сайдад баярлалаа. Дараа нь Уламбаяр сайдыг урьж байна.

У.Уламбаяр: Таван толгой Даланзадгадын  35 к-ийн 98 км- шугамыг  бид барих ёстой. Бид 2002 оны  төсвийн төсөлдөө оруулаад нэмэлт хөрөнгө мөнгөний гачааллаас болоод  2003 он руу  шилжүүлчихээд явж байгаа. 

С.Төмөр-Очир: Уламбаяр сайдад баярлалаа. Дараа нь Чинзориг сайдыг урьж байна.

С.Чинзориг: Эцэг эхийн хараа хяналтаас гарч сургууль завсардсан, тэнүүчилж яваа хүүхдийн тоо 3000 орчим хүүхэд байгаа юм. Эдгээрээс  800 орчим нь гудамж байр, орц хонгил, дулааны цооногт амьдарч байна гэсэн ийм судалгаатай байгаа. Тэгэхээр 2002 оны Үндсэн чиглэлд эцэг, эхийн хараа хяналтаас гарч олон жил тэнэмэл амьдралд дассан, гэмт хэрэг зөрчилд удаа дараа холбогдсон буюу бусад хүүхдэд сөрөг нөлөө үзүүлж байгаа хүүхдүүдэд тусгайлан хүмүүжүүлэх хөдөлмөр сургалтын сургууль байгуулах асуудлыг судалж  зохих хэмжээгээр шийдвэрлэе гэсэн ийм  саналыг Үндсэн чиглэлд тусгаж байгаа.

С.Төмөр-Очир: Чинзориг сайдад баярлалаа.  Улаан сайдыг урьж байна.



Ч.Улаан: Би  жаахан зүйл нэмье. Хөрөнгө оруулалтыг  сумдын талаар сая Уламбаяр сайд хариуллаа, 40 сум холбох энэ л хүрээндээ асуудлаа авч үзэж байгаа. Өмнөговь аймагт их ирээдүйтэй, алтны орд газар нээгдэж байгаа, бид их найдвар тавьж байгаа, Оюут толгойн орд, энэ дээр би санал нэг байна, зэсийн, бас алтны ч  том орд байгаа тэнд.  Тэгэхээр зэрэг нэгэнт үр ашигтай том орд газар нээгдэх юм бол дэд бүтцээ өөрөө аваад босоод ирдэг.  Тийм учраас бид урьдчилж тааж, зарим нэг зүйлийг  тавиагүй, ний нуугүй нууцаа хэлэхэд  томоохон юм босоод ирвэл төсвийн  хөрөнгө оруулалтын зарим нэг ачааллыг үүрэлцэх болов уу гэж бас битүүхэндээ горьдоод  хүлээгээд байгаа тал бас байгаа, түүнийг бас болгоогоорой. Ер нь бол   4О сумаа бид хуваарийнхаа дагуу энэ хугацаандаа ямар ч байсан холбоно л гэж үзэж байгаа.

С.Төмөр-Очир: Улаан сайдад баярлалаа. Ингээд  хариулт дууслаа. Оюунхорол гишүүний саналаар одоо асуултаа таслаад  дараа нь Байнгын хороод дээр хэлэлцэх үед үүнийг тодорхой ярья гэсэн ийм санал ирүүлсэн. Ингээд санал хураалт явуулъя. 

Одоо асуултаа тасалъя гэсэн саналыг дэмжиж байгаа гишүүд гараа өргөнө үү? 

46 гишүүн санал хураалтанд оролцож,

Зөвшөөрсөн 43

Татгалзсан З байна. Ингээд  93.5 хувийн саналаар өнөөдөр асуултаа зогсоож, санал хураалтыг явуулъя гэж байна. Баярлалаа.

Одоо Монгол Улсын эдийн засаг, нийгмийг  2002 онд  хөгжүүлэх Үндсэн чиглэлийг батлах тухай Улсын Их Хурлын тогтоолын төслийн талаар Эдийн засгийн байнгын хорооны дүгнэлтийг Улсын Их Хурлын гишүүн Очирхүү танилцуулна. Очирхүү гишүүнийг индэрт урьж байна.

Т.Очирхүү: 
Улсын Их Хурлын дарга, эрхэм гишүүд ээ


Засгийн газар “Монгол Улсын эдийн засаг, нийгмийг 2002 онд хөгжүүлэх үндсэн чиглэлийн төсөл”-ийг 2001 оны 9 дүгээр сарын 28-ны өдөр Улсын Их Хуралд өргөн мэдүүлсэн билээ.


Энэхүү төслийг  боловсруулахдаа Засгийн газар өөрийн үйл ажиллагааны хөтөлбөрт тусгагдсан зорилтыг хэрэгжүүлэх, олон улсын байгууллагатай тохиролцсон дунд хугацааны хөгжлийн хөтөлбөр, эдийн засгийн макро түвшинд тохиролцсон үндсэн үзүүлэлтүүдийг ханган биелүүлэхэд анхаарсан байна.


2002 онд эдийн засгийн өсөлтийг 4.1 хувьд хүргэх, инфляцийн түвшинг нэг оронтой тоонд хадгалах, төсвийн нийт алдагдлыг ДНБ-ний 7.1 хувь байлгах, гадаад валютын цэвэр нөөцийг 13 долоо хоногийн импортын хэрэгцээг хангах хэмжээнд хүргэхээр тус тус төлөвлөсөн байна.


Ирэх онд макро эдийн засгийн тогтвортой орчинг хадгалах, эдийн засаг, нийгмийн томоохон салбаруудад бүтцийн өөрчлөлтийг эрчимжүүлэх,  бизнес хөрөнгө оруулалтын орчинг сайжруулахад чиглэсэн макро эдийн засгийн зохицуулалтыг хэрэгжүүлэх, улмаар 2002 онд дунд хугацааны тогтвортой хөгжлийн үндсийг бүрдүүлэх зорилтыг дэвшүүлж байна. 


2002 он бол Улсын Их Хурал, Засгийн газар бүрэн эрхээ бүтэн хэрэгжүүлж эхэлсний 2  дахь жил бөгөөд Засгийн газрын үйл ажиллагааны хөтөлбөрийг хэрэгжүүлэхэд шийдвэрлэх он болох юм. Тиймээс энэ онд эдийн засаг, нийгмийн томоохон зорилтуудыг шийдвэрлэхэд онцгой анхаарах, тэдгээрт хөрөнгө хүчийг төвлөрүүлэх шаардлагатай байна.


Эдийн засгийн байнгын хороо энэ зарчмыг баримтлан 2001 оны 10 дугаар сарын 16-ны өдөр Үндсэн чиглэлийн төслийг хэлэлцсэн бөгөөд уг баримт бичгийг Улсын Их Хурлын нэгдсэн хуралдаанаар хэлэлцүүлэх, улмаар төслийн нэг, хоёрдугаар хэлэлцүүлгийг төсөв, мөнгөний  бодлоготой уялдаатайгаар авч үзэх шаардлагатай гэж үзлээ. Эдийн засгийн байнгын хорооны гишүүд  үндсэн чиглэлийн төслийг хэлэлцэх явцад  дор дурьдсан асуудалд анхаарах нь зүйтэй гэж үзсэн болно. Үүнд:

· Засгийн газрын үйл ажиллагааны хөтөлбөрт тусгагдсан  хөдөөг эрчим хүчээр хангах, цалин, тэтгэврийн хэмжээг  өсгөх, ажлын шинэ байр бий болгох зэрэг олон чухал зорилтыг төсөлд  илүү тодорхой дэвшүүлэн тавих.

· Эрчим хүчний хөгжлийн дунд хугацааны стратегийг боловсруулж Улсын Их Хурлаар хэлэлцүүлэн шийдвэрлүүлэх. Төвийн  эрчим хүчний системд үр ашиг муутай холболт хийх явдлаас урьдчилан сэргийлэх, үр ашиггүй гэдэг нь тодорхой хөрөнгө оруулалтыг зогсоох арга хэмжээ авах.

· Улс орны хөгжлийн ирээдүйг тодорхойлох, эдийн засаг дахь бүтцийн  өөрчлөлтийг хэрэгжүүлэхэд нэн чухал ач холбогдол бүхий том объектуудыг  бүтээн босгох ажлыг эхлүүлэх, үүний тулд олон улсын байгууллага, хандивлагч орнуудын амласан, бид бүрэн авч чадахгүй байгаа үлдэгдэл эх үүсвэрийг авч ашиглах ажлыг зохион байгуулах.

· Олон улсын банк, санхүүгийн байгууллагаас хөнгөлөлттэй нөхцөлөөр олгосон зээлийг хөгжлийн тэргүүлэх чиглэлийн бизнест  зарцуулах, жижиг,  дунд бизнес эрхлэгчдэд хүртээмжтэй болгох, зээлийн хүүгийн өсөлтийг хязгаарлах, томоохон банкуудын монопол байдлыг задлахын  тулд санхүүгийн жижиг зуучлагчдыг урамшуулан хөгжүүлэх, түүний дотор банк бус санхүүгийн байгууллагууд хөгжин дэвжих эдийн засаг, эрх зүйн тааламжтай орчинг бүрдүүлэх.

· Эдийн засгийн тэргүүлэх салбар, экспортын үйлдвэрлэлд чиглэсэн татварын цогц бодлогыг хэрэгжүүлэх, татварын ачааллыг  жигдрүүлж, татвар төлөлтийн  ижил орчинг бүрдүүлэх.

· Эдийн засгийн харилцааны микро түвшинд, аж ахуйн нэгжийн түвшинд  хуримтлагдсан өрийн сүлжээг шийдвэрлэх, үүний тулд Засгийн газар, хувийн хэвшлийнхний хооронд яриа хэлэлцээ өрнүүлэх, өр төлбөрийн хугацааг хойшлуулах, өрийг харилцан хүчингүй болгох, өртэй аж ахуйн нэгжийг санхүүгийн чадвартай болгох зэрэг арга хэмжээнүүдийг яаралтай авч хэрэгжүүлэх.

Засгийн газар 2002, 2003 онуудад эдийн засгийн харилцааны микро түвшинд үйл ажиллагаагаа илүү идэвхтэй явуулбал өсөлтийг хангах, ядуурлыг бууруулах зорилт амжилттай хэрэгжих эхлэл тавигдах болно гэж Эдийн засгийн байнгын хороо үзэж байна. 

Эдийн засаг, нийгмийн хөгжлийн  үндсэн чиглэлийн төслийг  улсын төвлөрсөн төсвийн төслийг боловсруулж эхлэхийн  өмнө Улсын Их Хурлаар хэлэлцэн баталж байх нь тухайн жилд баримтлах бодлого, хөгжлийн үндсэн параметруудыг тодорхойлоход илүү оновчтой байж болох тухай Байнгын хорооны зарим гишүүдээс санал гаргасныг Та бүхэнд уламжилж байна.

Эрхэм гишүүд ээ,

Үндсэн чиглэлийн төслийг Улсын Их Хурлаар хэлэлцэх асуудлыг дэмжиж өгөхийг хүсье.

Анхаарал тавьсанд баярлалаа.

С.Төмөр-Очир: Улсын Их Хурлын гишүүн Очирхүүд баярлалаа. Одоо  Монгол Улсын эдийн засаг, нийгмийг 2002 онд хөгжүүлэх Үндсэн чиглэлийг батлах тухай Улсын Их Хурлын тогтоолын төслийг хэлэлцэх эсэх талаар санал хураая.  Байнгын хорооны саналаар хэлэлцэх нь зүйтэй гэсэн саналын томъёоллоор санал хураая.

Санал хураалтанд 46 гишүүн  оролцож, 

42 гишүүн буюу  91.3 хувийн саналаар зөвшөөрсөн байна.

Ингээд  уг төслийг хэлэлцэх нь зүйтэй  гэж үзлээ.  

Монгол Улсын эдийн засаг, нийгмийг 2002 онд хөгжүүлэх Үндсэн чиглэлийг батлах тухай тогтоолын төслийг анхны хэлэлцүүлэгт бэлтгүүлэхээр  Эдийн засгийн байнгын хороонд шилжүүллээ.

Энэ дээр Эдийн засгийн байнгын хороо гээд бичсэн байна. Бүх Байнгын хороонд хэлэлцэхээр шилжүүллээ. Гишүүдэд баярлалаа.

Редакци сонсох хэдхэн редакци байна. Үүнийг сонсоод нэгмөсөн өнөөдөр завсарлая гэсэн саналтай байна. Редакцийн саналууд та бүхэнд тараагдсан байгаа. 

Ажлын хэсгийнхэнд баярлалаа.

Нэгдүгээрт, Гаалийн албан татвараас чөлөөлөх тухай хуулийн  эцсийн найруулга тарсан. Энэ редакцитай холбоотой санал байна уу? 

Б.Шаравсамбуу гишүүн санал хэлье гэж байна. Шаравсамбуу гишүүний саналыг сонсоё.

Б.Шаравсамбуу:  Баярлалаа.  Мянганы зам төсөлтэй холбогдуулаад энэ Гаалийн татвараас чөлөөлөх тухай тогтоолын төсөлд хязгаарлалтыг  нь тодорхой болгох үүднээс би  2 жижигхэн саналтай байна. Нэгдүгээрт нь Мянганы зам төсөл гэсний дараа  төслийн хүрээнд гэсэн үг нэмэх шаардлагатай байна.  Түүний хоёрдугаар зүйл дээр нь тоо хэмжээний   жагсаалтыг гэсний дараа барааг тодорхойлох, кодлох уялдуулсан системийн  ангиллаар гэсэн ийм үг нэмэх  саналтай байна.

С.Төмөр-Очир: Манай  Тамгын газрынхан Шаравсамбуу гишүүний саяны хэлсэн хоёр редакцийн саналыг авах уу?  Авч болох юм байна, тэгвэл редакци сонслоо.

Дараа нь Нэмэгдсэн өртгийн албан татвараас чөлөөлөх тухай  хууль байна, бас Мянганы замтай холбоотой. Шаравсамбуу гишүүн санал хэлье гэж байна.

Б.Шаравсамбуу. Нэмэгдсэн өртгийн  албан татвараас чөлөөлөх тухай тогтоол дээр яг саяныхтай  адилхан хоёр засвар хийгээд тэгээд дээр нь протоколд Мянганы зам  төслийг  Гаалийн хуулийн дагуу гаалийн баталгаат барилгын талбайгаар зарлаж, энэ төслийг хэрэгжүүлэх шаардлагатай гэсэн зүйлийг  протоколд тэмдэглүүлье гэсэн ийм саналтай байна.

С.Төмөр-Очир: Нэгдүгээрт түрүүчийн хэлсэн саналтай адилхан  саналыг Тамгын газрынхан авч болох байх. Протоколд тэмдэглүүлье гэсэн саналыг тэмдэглүүлье. Ингээд редакци сонслоо.

Гуравдугаарт нь, Түгээмэл тархацтай ашигт малтмалыг ашигласны төлбөрөөс чөлөөлөх тухай хууль байна. Үүний эцсийн редакци, найруулгатай холбогдуулж санал хэлэх гишүүн байна уу? байхгүй. Редакцийг сонслоо.

Дөрөвдүгээрт нь, Монгол Улсын 2000 оны төвлөрсөн төсвийг батлах тухай Улсын Их Хурлын тогтоолын төсөл. Бямбадорж гишүүн.

Ж.Бямбадорж: Нарантуяа даргаа, түрүүчийн Нэмэгдсэн өртөг, гааль гэж ярилаа шүү дээ, Мянганы замтай холбоотой. Энэ чинь тусгай хууль гэсэн тэр нэрээрээ явж байгаа  байхаа, юу гэсэн нэртэй байна вэ? нэрийг нь уншаач.

С.Төмөр-Очир: Тусдаа хууль явж  байна. Гаалийн татвараас чөлөөлөх тухай хууль, Нэмэгдсэн өртгийн албан татвараас   чөлөөлөх тухай хууль, Түгээмэл тархацтай   ашигт малтмалыг ашигласны төлбөрөөс чөлөөлөх тухай хууль гэсэн  тус тусдаа нэртэй явж байна. Ерөнхий хуульд өөрчлөлт орохгүй шүү дээ, бие даасан хуулийн нэртэй явж байна шүү дээ.

Ж.Бямбадорж: Дараа нь энэ  Нэмэгдсэн өртгийн албан  татвараас чөлөөлөх тухай  2 дугаар хууль, З дугаар хууль гээд явах уу? үүнийг холбогдуулан гэсэн үг орох нь зөв байх. Тэгэхгүй бол  дараа нь  бид нар  яриад байсан  шүү дээ, дахиад  1, 2 дугаар хууль гэсэн нэртэй болох учраас Мянганы зам төслийг хэрэгжүүлэхтэй холбогдуулан нэмэгдсэн өртгийн албан татвараас чөлөөлөх  тухай хууль гэсэн ийм байдалтай хийх нь дээр байхаа.

С.Төмөр-Очир: Одоо орж ирснээрээ  хаалтан дотор нэртэй юм.  Мянганы зам төсөлтэй холбогдуулан гэсэн үгтэй байна.

Ж.Бямбадорж: Хаалтыг нь урагш нь гаргачих.

С.Төмөр-Очир: Тэгвэл манай Тамгын газрынхан тийм зүйл хийх нь байна шүү. 

Дараа нь  Монгол Улсын 2000 оны  төвлөрсөн төслийн гүйцэтгэлийг батлах тухай Улсын Их Хурлын тогтоол. Энэ дээр эцсийн найруулга дээр саналтай гишүүн байна уу? Бадам гишүүн.

Ш.Бадам:  Эхний тэр өгүүлбэрийн хэсэгт  энэ 2000 оны төсвийн талаар Засгийн газар шийдэмгий шуурхай ажилласан гэж үг байгаа юм. Тэр шийдэмгий шуурхай гэдгийг санаачилгатай гэвэл яасан юм бэ? Тэгсэн мөртлөө шийдэмгий шуурхайг нэг их  мундаг ажилласан гэчихээд, хоёрдугаар өгүүлбэрт нь ихээхэн дутагдал оршиж байна гэсэн. Тэгээд энэ хоёр хоорондоо  зөрчилдөөд байгаа юм, үүнийг  жаахан найруулбал яасан юм бэ? тэр тогтоохын өмнө талд нь хариуцлагын тогтолцоо бүрдээгүй  гээд  хийсэн байгаа, уг нь бол Эрүү, Иргэний хууль  юм бий л дээ, огт бүрдээгүй гэж хэлэхэд бас хаашаа юм бэ? энэ  гурав дээр анхаараад, зөөлрүүлээд найруулбал яасан юм бэ? 

С.Төмөр-Очир: Манай Тамгын газрынхан, Нарантуяа дарга тэр редакцийг авч болно гэж ойлгож байна. Эцсийн найруулга сонслоо. 

Тавдугаарт, Нэмэгдсэн өртгийн албан  татвараас чөлөөлөх тухай хууль байна. Энэ дээр саналтай гишүүн байна уу? Шаравсамбуу гишүүнийг урьж байна. 

Б.Шаравсамбуу:  Энэ хүснэгтэн дээр  нь  тэр барааг тодорхойлох, кодлох, уялдуулсан системийн  ангиллыг нь тавьж өгөх шаардлагатай байгаа юм. Гаалийн газраас мэргэжлийн хүн дуудаад  үүнийг нь тавиулаад гаргуулъя. Мөн Гаалийн албан татвараас чөлөөлөх тухай  хоёр дахь тогтоол дээр нь бас үүнийг нэмэх  шаардлагатай байна.  Бид ер нь ингэж   зассан, өмнө  нь бас гарсан тогтоолууд дээрээ ингэж явж байсан. 

С.Төмөр-Очир: Шаравсамбуу гишүүний редакцийн эцсийн найруулгын саналыг авъя.  Түүнээс гадна бас нэрээ саяных шигээ түрүүчийн хууль шиг өөрчлөх юм байна, тэгэхгүй бол нэг, хоёр гэсэн юм  шиг болчих гээд байна. Баярлалаа. Редакци сонслоо.

Дараагаар Гаалийн албан татвараас  чөлөөлөх тухай хууль. Үүнтэй холбогдуулж эцсийн найруулгатай  холбоотой  саналтай гишүүн байна уу? 

Б.Шаравсамбуу: Саяны хэлсэн санал.

С.Төмөр-Очир: Саяны хэлсэн санал бас яг хэрэгжих нь байна.  Редакцийг сонслоо.  

Долдугаарт, Зарим төрлийн үйлчилгээ, бараанд  тэмдэгтийн хураамжийн тухай хууль болон гаалийн тарифын тухай хуулийн зарим заалтыг хамааруулахгүй байх тухай хуульд өөрчлөлт оруулах тухай хууль, Иргэний үнэмлэх олгох ажиллагаатай холбогдуулан гээд бас ингэсэн байна. Нэрний хувьд энд бас  түрүүнийхтэй адилхан редакцийн юм байна. Эцсийн найруулгатай холбоотой санал хэлэх гишүүн байна уу?  байхгүй байна, редакци сонслоо.

Наймдугаарт,  2000 оны улсын төвлөрсөн төсвийн гүйцэтгэлийн мөрөөр авах зарим  арга хэмжээний тухай гэсэн тогтоолын төслийн эцсийн найруулга  тараасан. Үүнтэй холбогдуулж саналтай  гишүүн байна уу?  Байхгүй байна. Редакцийг сонслоо. 

Есдүгээрт, Монгол Улсын Үндсэн хуулийн 10 жилийн ойг тэмдэглэх тухай гэсэн өнөөдрийн хэлэлцсэн хуулийн   эцсийн найруулга тарсан. Үүнтэй холбогдуулж саналтай  гишүүн байна уу?  Байхгүй байна.   Редакцийг сонслоо. 

Ингээд та бүхэнд баярлалаа. Өнөөдрийн чуулганы ажиллагаа дууссаныг мэдэгдье. 

Хуралдаан  18 цаг 16 минутад өндөрлөв.

2 хувь. 



Д.Цэндсүрэн. 

